
NATIONAL ASSEMBLY OF 
SEYCHELLES 

 
Wednesday 25th   February, 
2026 

 
The Assembly met at 0900 am 

 
National Anthem 

 
Moment of Reflection 

 
Mr  Chair in the Chair 

 
 

DEPARTMENT OF PUBLIC 
ADMINISTRATION 

  
MR CHAIR 
Bon, mon ava dir bonzour tou 
Manm Onorab e tou bann 
dimoun ki pe swiv nou lo 
televizyon. Ozordi nou travay i 
kontinyen dan Staz Komite lo 
deliberasyon lo Bidze ki devan 
nou.   
 E ozordi nou pou pran 
Bidze Departman 
Ladministrasyon Piblik ki 
ganny trouve lo paz 14 -21.
 E pou en sonm R56 
milyon 269mil.  Sa nou pou  
pran li 9er ziska 10er ki pou 
swiv 10 er a 10 er edmi other 
wages and salaries li i ganny 
trouve dan bout part 1 
seksyon 2 lo paz 20, pou en 
son R363milyon 117mil. 
 Mon ava demann 
Parliamentary Services pou fer 
antre delegasyon Vis Prezidan 

pou konmans depouy Bidze.  
Mersi.   
 Nou ava dir bonzour e 
welcome Vis Prezidan. Avek 
bann delegasyon Vis Prezidan 
nou annan Mrs Shella 
Mohideen ki Chief Secretary, 
nou annan Marie-Anette Soffa 
ki Financial Controller, 
reprezantan son Finans PS 
Astride Tamatave e lo kote side 
table nou annan Mrs Marie 
Antoine Gilbert ki Director 
Zeneral pou Resours Imen, e 
osi Ms Laura Ah-Shung ki 
Senior Finance Analyst.   
 Vis Prezidan laparol i a 
ou pou donn nou brief lo 
Ladministrasyon Piblik.  
Mersi.   
 
VICE PRESIDENT 
SEBASTIEN PILLAY 
Bonzour Mr Chairman, 
bonzour Leader Zafer 
Gouvernman.  Bonzour tou 
Manm Onorab e bonzour tou 
dimoun ki a lekout pe swiv 
deba lo Bidze 2026. 
 Mon annan gran plezir 
Mr Chairman pou prezant 
Bidze pou Departman 
Ladministrasyon Piblik dan 
Bidze 2026 ki en Bidze R56.2 
milyon,  lo en Bidze revize 
2025 orizinalman ki ti R48 
milyon.   
 Mr Chairman bann pli 
gran logmantasyon dan sa 
Bidze i comme swivan; anba 
wages and salaries i annan en 
logmantasyon R2.2milyon, e 

sa i annan pou fer avek    
unphasing of post senior 
driver, ki pou R232. 84mil pou 
9 mwan an 2026.  E R310.45 
mil annually from 2027 a 
2028.   
 I osi annan en 
logmantasyon R173mil 300 sa 
i an relasyon avek commitment 
Gouvernman pou trezyenm 
mwan ki en forecast  poursan.  
I annan osi long service 
allowance, ki son cummulative    
increase i comme souvan; 
R324mil, R390mil, R490mil 
respektivman 2026 a 2028.  
 I annan osi peyman pou 
bann nouvo Gratwite as per 
bann new rates e sa i R85 mil, 
R120 mil e R215 mil 
respektivman 2026 a 2028. I 
annan en logmantasyon R1.5 
milyon sa i due dan bann 
budget  cutting  savings from    
delayed recruitment an 2025.  
 I annan en logmantasyon 
R1.108milyon, sa i an 
relasyon   ek virement ki ganny 
fer  ek from wages to goods    
an 2025 e sa saving osi ti an 
relasyon avek delayed 
recruitment.   
 I annan en decrease of 
R888 mil.44 sa i due to 3 post 
HR ki ti ganny delay dan 
*2028 sa i relasyon office 
limitations through ongoing    
renovations of National House 
e delays in the HRMS project.   
 Anba goods and services 
Mr Chairman, i annan en 
logmantasyon R17.129milyon. 

E sa i an relasyon avek bann 
diferan cuts osi ki’n ganny fer 
an se ki konsern goods and 
services across Gouvernman. 
 Mon bezwen note Mr 
Chairman bann economic 
items      zot biggest share of 
budget under goods and 
services i comme swivan; 
 I annan serten decrease 
dan serten landrwa, me i 
annan bann increase. Par 
egzanp maintenance and 
repairs i annan en overall     
increase of R89 mil e sa i enkli 
… lofis building R61mil. Sa i 
baze lo  routine monthly 
maintenance ki bezwen ganny 

fer e bann plan works.   
 An 2026 i annan retiling 
of registry corridor, ‘’tiles 
completely damaged and it’s a 
hazard for employees’’ 
according to Chief Secretary e 
son tim.   
 Other uses of goods and 
services an overall increase of 
R7.18milyon e sa i annan pou 
fer avek software license fees, 
annual maintenance contracts 
for HRMS ki enkli en 
konponan Dolar  -246 mil 900 
Dolar e sa osi i en total R3.626 
milyon anyelman, akoz 
starting  in 2026 zot pou go live 
as per zot write-up.       
 Bann other service 
agreements in increase par 
R1.53milyon.  I annan R480 
mil sa i relasyon avek NSP 
recruitment pou zot part-time 
project manager pou asiste 

PSB avek Human Resource 
Management System HRMS e 
dapre lenformasyon ki PS in 
provide sa akoz PSB i currently 
lack sa konpetans entern an 
se ki konsern human resource 
pou li kapab efektivman 
oversee lenplimantasyon sa 
proze HRMS e alor external 
support i bezwen ganny 
provided.   
 I annan en baseline 
spillover R136 mil 300 e 

baseline spillover funded,  en 
temporary payment   is needed 
to support the PSC section. 
 I osi annan en lot 
baseline spillover R127mil 

870; en baseline spillover ki 
funded ankor e en salary 
adjustment to reflect 2025 
bann revi saler ki pe ganny fer. 
 I annan public sector 
college funds ki en increase of 
1.752 million. Sa pou maintain 
en annual budget at 2.5 
annually virements and budget 
cuts from the vote in    2025  in 
cater pou shortfall in      
payment of HRMS.   
 Anba minor capital 
outlays  i annan en overall 
increase of 9.981 million, i 
annan en contract sum; i 
annan acquisition of a 
software  the human resource  
information system (HRMS) ki 
en increase of R10 .2milyon.  
Tousala i annan pou fer pou 
increase lefikasite Departman 
Ladministrasyon Piblik Mr 
Chairman.   

 Sa Mr Chairman an gro i 
bann pli gro bout dan pli gro 
leta dan sa Bidze.  Prezan nou 
ava envit bann Manm pou 
demann kestyon baze lo 
budget submission ki’n ganny 
prezant avek zot.  Mersi.   
 
MR CHAIR 
Mersi VP pou ou 
lentrodiksyon.  Onorab 
Woodcock. 
 
HON WAVEL WOODCOCK 
Mersi.  An vi ki - ou konnen 
mon rapel dan setyenm 
Lasanble, VP konman  LOTO 
sa letan, i ti koz kont 
lapwentman trezyenm Minis 
enkli Prezidan Herminie. Nou 
pe koz DPA ki responsab 
ladministrasyon bann diferan 
pozisyon dan Gouvernman – 
sa restructure,  Scheme of 
Service tousala.   
 VP ti kont lapwentman 
en trezyenm Minis. Nou ti dir 
ki 13 Minis i pou tro bokou e 
mwan mon kestyon se ki kwa 
ki’n sanze la? E eski Mrs 
Mohideen i kapab donn nou 
en pe detay, konbyen i pou 
kout Gouvernman pou annan 
en katorzyenm Minis enkli son 
sekretarya ?   
 Mon dezyenm kestyon, 
nou’n vwar poudir i annan 
diferan nouvo pozisyon ki’n 
ganny donnen, diferan 
pozisyon en logmantasyon 
lakantite SS.  Mon krwar 

apepre en 12enn SS - en 10enn 
PS e advisor osi en kantite. 
 Mon kestyon si tou sa 
bann lapwentman, eski i 
annan serten - I don’t know - 
diskisyon avek ou lofis Mrs 
Mhideen ? Ouswa eski sa 
bann lapwentman i pa zis en 
fason pou rekonpans bann 
siporter US e fer gonfle nou 
Bidze ? Nou Bidze saler ki dan 
li menm i vin konman en labi 
ki fer ki ver few i ganny gro, 
gro lapey tandis ki  ver many 
parey bann carers, cleaners ni 
en pti logmantasyon zot pa 
gannyen. Mersi.   
 
VICE PRESIDENT 
SEBASTIEN PILLAY 
Mersi pou ou kestyon Onorab.  
Mr Chair, Mrs Mohideen i ava 
reponn kestyon an relasyon 
avek bann Sekreterdeta, akoz 
zot annan en striktir 
apwentman ki pas through 
Departman Servis Piblik.   
 And then mon ava koz lo 
lapwentman Minis.  Mersi Mr 
Chair.  Mrs Mohideen?  
 
MR CHAIR 
Mrs Mohideen. 
 
CHIEF SECRETARY SHELLA 
MOHIDEEN 
Mr Chair, mersi pou ou 
kestyon.  Tou lapwentman 
depi SS, PS, CEO e tou lezot 
travayer ki lo Public Sector 
Commission, formalization of 
zot apwentman i ganny fer par 

PSC. E pou bann pozisyon par 
egzanp SS, PS avek bann CEO, 
lapwentman i ganny fer par 
Lofis Prezidan e apre Public 
Service Bureau li i formalize 
bann lapwentman.  Mersi.   
 
VICE PRESIDENT 
SEBASTIEN PILLAY 
Mersi Mr Mohideen.  Mr Chair 
lo premye kestyon Onorab, 
petet Onorab ti ava byen pou 
ou konsilte ou Konstitisyon e 
Konstitisyon ti ava gid ou as to 
lekel ki formaliz lapwentman 
Minis e sa se Prezidan 
Larepiblik. Me avan sa 
formalizasyon i annan en 
prosedir ki ganny fer e ki pas 
devan Lasanble Nasyonal. E 
Lasanble Nasyonal ki aprouv 
lapwentman bann Minis 
finalman si Lasanble Nasyonal 
i dir non, then sa Minis pa 
kapab ganny apwente.   
 E Onorab ou’n la kot ou’n 
vot kont apwentman Minis 
dan sizyenm Lasanble.  Me 
safwasi menm si ou’n vot kont, 
mazorite Lasanble in carry, sa 
bann Minis i ganny apwente, 
mon krwar ou ava rapel sa ki 
ti ganny dir dan setyenm 
Lasanble, se ki ou form par 
wityenm Lasanble menm ler 
ou vot kont ou vot pour, se 
Lasanble ki’n vote.   
 Alors Lasanble ki’n donn 
Gouvernman son katorzyenm 
Minis. E efektivman wi pou ki 
Gouvernman i kapab delivre 
pli byen lo son manda, in pran 

en desizyon pou li annan sa 
bann portfolyo pou li delivre lo 
son progranm ki’n met devan 
Lepep Seselwa.  E mon krwar 
se pou sa rezon ki sa 
Gouvernman in ganny elekte 
pou li delivre.  
 E ler nou pe regard 
delivery sa Gouvernman ziska 
la, i  montre poudir son bann 
desizyon in byen in byen 
kalkile, e son process ki’n met 
an plas ti pe marse. E alors 
mon pou kontinyen dir avek 
Lepep Seselwa trust the 
process, akoz nou annan en 
kot nou oule arive avek sa 
progranm travay ki nou’n set 
up.   
 An relasyon avek 
rekonpans bann dimoun ki’n 
swadizan travay dan 
kanpanny or lezot landrwa.  Sa 
ki mon kapab dir avek 
Onorab, se ki mon’n pran - 
mwan  mon’n pran plizyer 
portfolyo e anba bann 
portfolyo ki mon reprezante 
mon pe regarde la lamazorite 
dimoun ki ti la i ankor la.  
 Zot ankor still PS, zot 
ankor still CEO e si i annan 
dimoun i ganny apwente, zot 
in ganny apwente lo baz zot 
konpetans e zot pe demontre 
zot konpetans.   
 Alors mon krwar sa ki 
enportan pou note se ki, nou 
pe fer sa bann lapwentman 
baze lo sa ki nou krwar i 
neseser pou delivre lo manda 
ki nou Gouvernman in ganny 

elekte lo la.  Ler ou 
Gouvernman i ava reganny 
elekte  i av osi fer son bann 
lapwentman parey. 
 So pou lemoman nou 
Gouvernman i la, nou ava fer 
sa bann lapwentman e piblik i 
ava ziz zot bann performans e 
si zot santi poudir zot pa pe 
travay alaoter lekspektasyon 
piblik, then bann sanzman 
neseser i ava ganny fer dan 
bann sirkonstans ki neseser 
ganny fer.  Mersi Mr 
Chairman.   
 
MR CHAIR 
Mersi VP. Onorab Woodcock 
ou annan en siplemanter ?   
 
HON WAVEL WOODCOCK 
VP ou pe konfirm avek nou la 
comme kwa ki tou bann 
lapwentman ki pe ganny fer 
anba zot ladministrasyon 
resaman, napa nanryen pou 
fer avek politik. Nou’n vwar 
lapwentman plizyer bann ex 
politisyen, menm kandida dan 
Eleksyon parey De Clarisse  
yer konman Chairman Board 
Lotorite Por, Komisyoner 
Lapolis Mr Godfra Hermitte e 
menm dan Lasanble Mr Sopha 
ki ti actively dan politik kont 
administrasyon… 
 Konmsi ki mon pe dir 
Minis, VP please, donn nou en 
garanti, en konfirmasyon ki sa 
bann lapwentman ki zot pe fer 
ozordi, i annan pou fer avek 

konpetans sa bann dimoun, 
me pa bann rekonpans politik. 
 Akoz i kler, nou pe vwar 
ozordi bokou bann 
lapwentman pe ganny fer napa 
nanryen pou fer avek 
konpetans e klarifikasyon sa 
bann dimoun.  Mersi.  
 
MR CHAIR 
VP si ou annan klarifikasyon.   
 
VICE PRESIDENT 
SEBASTIEN PILLAY 
Mersi Mr Chair.  Avek gran 
plezir mon ava donn Onorab 
en klarifikasyon.   
 Ou konnen Onorab i 
annan keksoz ki ou kapab fer, 
ou sorti laba kot ou ete lo sa 
latab, ou vin asiz lo sa kote 
latab e then ou ava kapab fer 
desizyon lo whether or not mon 
pou apwent Mr Sopha, 
whether or not mon pou 
apwent Mr Loze dan Lasanble 
Nasyonal.  
 Sa ki mon kapab dir ou 
Onorab i tre senp, ler mon ti 
pran lofis e mon ti al vizit SIA 
e mon pa pou bliye  ou zournal 
Les Seychellois ki ti pibliy sa, 
mon ti zwenn ek bann zofisye 
SIA e dir avek zot poudir si zot 
pa delivre napa personn ki zot 
louvraz i garanti.   
 Rezon mon ti dir sa se 
akoz pandan letan ki mon’n 
vini mon’n vwar plizyer 
landrwa kot dan plas ki nou’n 
delivre en kantite proze, en 
kantite travay ki ti sipoze 

ganny fer in reste deryer.  E 
mon’n vwar poudir i neseser 
pou annan en lot lapros 
travay. E nou’n met dimoun 
dan bann landrwa kot nou 
santi zot kapab travay e zot 
kapab delivre lo la.    
 I ki enportan pou nou la 
ou ki pe viktimiz Mr Clarisse.  
Akoz ou pe fer son  krwayans 
politik vin main desizyon, vin 
pwennvi en deba dan Lasanble 
Nasyonal kan ou pa pe get son 
konpetans ki li i annan. Be 
that’s unfair mon frer.   
  

(murmurings off-mic) 
 
VICE PRESIDENT 
SEBASTIEN PILLAY 
It’s unfair, ok ?  Ou pe viktimiz 
Mr Hermitte akoz son 
konpetans akoz son krwayans 
politik rather son konpetans. 
Mon pa ganny en konpran. 
Savedir ou pli pare pou 
viktimiz dimoun, me selman 
ou menm ou ki koz plis 
viktimizasyon lo lezot dimoun.  
Mersi Mr Chair.   
 

(APPLAUSE) 
 

MR CHAIR 
Onorab Sathya Naidu. 
 
HON SATHYA NAIDU 
Mersi Mr Chair.  Bonzour VP 
ek ou delegasyon e tou koleg 
Onorab. Zisteman manda depi 
se pou fer en rol oversight pou 
promouvwar bonn gouvernans 

ki efikas e efektiv, vizavi 
lekspektasyon piblik an se ki 
konsern servis ki ganny rann 
vizavi nou pep.   
 Zisteman nou vwar 
poudir current challenges zot 
in site poudir RBM pou 
enplimant li konman en zouti 
vizavi bann diferan MDAs e 
reste problematik. Ki fer ki sa 
dimoun ordiner la deor i ganny 
difikilte pou ganny sa servis. 
Prenon kont i annan sanzman 
dan ladministrasyon, ki nivo 
komitman eski nou pe espekte 
vizavi bann MDAs pou 
korpore, pou asire ki RBM i 
ganny enplimante pou ki sa 
dimoun ordiner i ganny sa 
servis alaoter ki i merite?  
 Dezyenmman, dezyenm 
kestyon i an relasyon avek 
lakantite SA (Special Advisor) 
avek bann SS ki’n ganny 
apwente. Mon totalman dakor 
zot oule vin avek zot striktir sa 
i normal, me i annan SA  ki’n 
fail Lepep Seselwa ki pe 
reganny apwente. 
 So alors dan en konteks i 

koumsa what’s the thinking 
behind it? Akoz 
ladministrasyon Prezidan 
Faure ti’n ganny tire dan bwat 
vote.  Akoz sa bann SA, avek 
bann SS ki’n ganny apwente 
ozordi zot in fail ler zot ti pe 
deservi zot fonksyon.  Lo ki baz 
eski ou pe re entrodwir sa 
bann dimoun ?   
 Ok, zot in re entrodwir, 
me selman mon oule - kestyon 

ki mon pe demann Mrs 
Mohideen se konbyen eski sak 
SA, SS pe resevwar konman en 
saler ?  Si zot oule re vwar 
modalite lo lafason ki Egzekitiv 
i vini, i enportan pou lepep osi 
konnen sak fwa zot pe apwent 
en dimoun what’s the package 
that are coming on, pou asire ki 
valer pou nou larzan.  Mersi.   
 
VICE PRESIDENT 
SEBASTIEN PILLAY 
 Mersi Mr Chairman.  Mr 
Chairman i ava fer mon 
dezyenm kestyon ki nou pe 
reponn la konman panel la e 
ler mon pe regard dokiman 
Bidze ki’n ganny met devan 
Lasanble Nasyonal  pa reflekte 
ladan, me Onorab pe servi en 
provizyon Standing Order ki 
koz lo on the policy of the 
service ki ganny delivered.   
 Mon oule met lo rikord 
pou Lepep Seselwa, ki ler 
mwan mon ti Leader 
Lopozisyon mon ti ganny 
defann sa bann kalite kestyon, 
me konman en nouvo 
ladministrasyon nou pa pou 
defann zot nou, nou pou les 
zot defann demann sa bann 
kestyon e ou’n demande alor 
mon ava donn ou en larepons.   
 Si mon fer en refleksyon 
lo sa ki ou’n dir an relasyon 
avek en SA ki’n fail, me ou 
annan MNA ki’n fail ki ou ou’n 
re mete lo kote.   
  

(comments off-mic) 

VICE PRESIDENT 
SEBASTIEN PILLAY 
So eski sa i retir konpetans sa 
MNA ? Eski sa i retir son 
kapasite pou travay.   
 Pa akoz ki ou ki pou 
determinen Onorab Sathya 
Naidu lekel  ki’n fail lekel ki 
pa’n fail ?  Les sa progranm 
travay ki sa dimoun in met 
devan akoz i bezwen submit 
son plan i bezwen submit son 
target e si dapre son target e 
bann KPIs i ganny etabli i pa 
delivre, then obviously  i pa 
pou kapab ganny garde dan en 
pozisyon kot i pa pe delivre.   

Sa mon krwar in fer kler 
e Prezidan in fer kler dan son 
ladres lo State of the Nation kot 
in dir poudir i pa pe vin ek en 
Gouvernman i pa pe donn ou 
en sans pou ou travay ki zis ou 
pe vin la pou ou sof en sez, ou 
bezwen pe vin la pou ou travay 
e delivre pou sa Gouvernman.  
E zis parey li Prezidan i pare 
pou li travay.   
 E mon sa ki mon pe 
konstate la se ki tou dimoun 
pe konpran poudir i annan en 
lenportans pou zot enn;- 
respond e be mindful ki zot 
bezwen reponn avek ki pe 
arive. 
 Mwan mon ti ava kontan 
kapab reponn bann telefonn 
pou tou call  ki dimoun i anvoy 
mwan. Me mon realize poudir 
i pa zis sa bann nouvo SA ki 
annan en problenm e nou 

striktir Gouvernman i such ki 
parfwa i napa swa, i bezwen 
bypass tou nivo al pli o pou li 
kapab ganny en larepons.  

E ou konn sa tre byen ou 
akoz mon’n vwar case ki ou 
ou’n sey pouse ki menm ou 
ladministrasyon in donn nou 
latet fermal avek ou bann 
dimoun ki’n fail ki ou’n gard 
zot dan ou parti.   
 So ou konnen pou mon i 
antite sa ki ou pe set dir mon 
bomaten. Ki garanti nou pou 
donn nou poudir sa bann 
keksoz marse?  Well, sa ki mon 
kapab dir ou i senp.   I 3 mo 
Trust … the .. process!   
 

(APPLAUSE) 
 
VICE PRESIDENT 
SEBASTIEN PILLAY 
E ler nou prosedir i ava’n fini 
ganny met an plas, nou ava’n 
fini travay lo sa ki nou’n fer 
Lepep Seselwa i ava ganny en 
sans pou zis nou lo nou 
delivery ki nou pe fer.   
 Dernyen keksoz mon ti 
ava kontan dir Mr Chairman i 
sa ok, Prezidan Faure ti annan 
en Gouvernman, Lepep 
Seselwa ti pran en desizyon i ti 
elekte Prezidan Ramkalawan.  
Prezidan Ramkalawan ti 
annan en Gouvernman, Lepep 
Seselwa in pran en desizyon in 
elekte Prezidan Herminie. 
 Ou’n ganny 5an ou, pou 
fer en kantite keksoz. Nou’n 
ganny 3 mwan e dan 3 mwan 

nou’n fer keksoz ki ou pa’n fer 
dan 5an.  So petet donn nou sa 
sans pou nou travay sa lot 4 
an 9 mwan ki reste e nou ava 
montre ou kwa ki nou kapab 
fer konman en Gouvernman.  
E lepep i ava zize kwa ki nou 
kapab fer. 
 An se ki konsern bann 
saler e bann striktir saler pou 
bann SA, i pou difisil pou Chief 
Security donn ou pou tou alors 
si oule ganny bann detay 
konkret lo la, i ava kapab 
compile i donn ou across bann 
diferan sa ki nivo ki en 
Sekreterdeta dan 
Gouvernman baze lo striktir 
ki’n ganny etabli. E sa ou ava 
kapab ganny sa lenformasyon 
konkret ok ?   
 Koumsa nou ava kapab 
provide ou lenformasyon kler e 
ki accurate e  ki nou pa ava 
ganny dir poudir nou pe 
mislead Lasanble dan okenn 

fason.  So sa Chief Secretary i 
kapab travay lo la pou provide 
avek ou.   
 Ou kestyon in vize plito 
ver delivre Gouvernman RBM, 
RBM pe ganny entegre dan 
whole ki Gouvernman pou li 
zwe, RBM i pa zis  en 
konponan i pa zis sa menm 
konponan li, i annan lezot 
konponan ki involve. 
 I annan tou tenm en 
mindset ki bezwen sanze dan 
lafason ki keksoz i bezwen 
ganny fer.  I pa ni menm 

politik sa mindset pa menm 
politik li. 
 Mon ava donn ou en 
legzanp.  Mon’n vin dan lofis, 
Prezidan i vin dan lofis, 
Prezidan i kit son lofis 6er 
edmi 7er diswar.  Mon dan 
lofis Gouvernman avan 4er in 
frenmen.  Ou Sef an Touk.  
Prezan dimoun pou bezwen 
call ou zis serten ler.  Ou al 
konze ou file i reste lo ou latab.   
 E ler ou ganny deal avek 
ou al kot Le Seychellois ou dir 
ou pe ganny viktimize.  
 So nou bezwen konpran 
poudir si ou pe antre dan 
public service pou travay pou 
Gouvernman ok, pou ou 
travay pou Gouvernman ou 
bezwen delivre pou 
Gouvernman.  Se sa ki 
enportan, ou pa pe delivre pou 
zis Gouvernman me ou pe 
delivre pou Lepep Seselwa.   
 So Mr Chairman sa bann 
kestyon ti relye lo 
fonksyonnman Gouvernman 
mon’n reponn li as sa dimoun 
ki la pe responsab pou 
Gouvernman.  Me si ou annan 
okenn kestyon spesifik an 
relasyon avek Bidze Public 
Service Bureau e ki mannyer 
Departman Ladministrasyon 
Piblik i kapab delivre pli byen 
lo son Bidze, ou kapab 
demann Chief Secretary.  
Mersi   
 
MR CHAIR 

Mersi VP.  Bon mon oule zis dir 
sa, bann Manm ki pe demann 
kestyon mon remarke zot pe 
fer en statement rather than a 
question. 
 E byensir letan Vis 
Prezidan pou fer son donn zot 
son larepons li osi i pou fer 
parey.  So annou stick avek 
nou bann kestyon, mon 
konnen nou bann politisyen.  
Me selman annou en pti 
balans silvouple.  Onorab Gill. 
Mersi. 
 
HON CHURCHILL GILL 
Mersi Mr Chair.  Bonzour VP 
avek ou delegasyon, bonzour 
tou Manm e tou dimoun ki pe 
ekout nou.   
 Mon premye kestyon i 
pou I premye bullet dan 
challenges, i annan Manm ki’n 
demann partly lo la, me 
selman mwan mon ti ava 
voudre ganny li en pe pli kler 
akoz mannyer in ekrir la i dir 
ki PME pa’n kapab achieve sa 
ki zot, zot ti pe mazinen pou 
achieved. 
 Mon mazinen sa i enn 
bann rezon ler ou napa 
dimoun ase pou travay dan en 
departman la, la bann rezilta 
ki nou gannyen. Prezan dan 
narrative i dir ‘too weak to buy 
in commitment by MDAs.’’   
 Si petet ou ti kapab 
elabor en pti gin lo la, pou nou 
ganny en konpran ki areas ki 
ti mank sa buy in la e prezan 
pou nou konnen henceforth 

moving forward ki nou fer ?  Sa 
mon premye kestyon.   
 Mon dezyenm kestyon, i 
lo sa HRMS, mon ti anvi zis 
ganny en konpran ki fason ? 
Akoz mon vwar en bon pe 
larzan pe ganny mete ladan, ki 
bann benefis tanzib ki sa ki 
DPA pou benefisye avek en tel 
lekipman ler i fully 
operational ?  Mersi.   
 
VICE PRESIDENT 
SEBASTIEN PILLAY 
Mersi pou ou kestyon Onorab 
Gill. Mr Chair Chief Secretary i 
ava reponn bann kestyon 
Onorab Gill.  Mersi. 
 
CHIEF SECRETARY SHELLA 
MOHIDEEN 
Ok, mersi Mr Chair.  Sa 
premye challenge i baze lo sa 
result-based management.  
Result-based management 
parey ou konnen i annan sa 4 
pilor i annan planning, i annan 
budget, i annan monitoring 
and evaluation apre i annan 
performance management.  E 
pou ou kapab annan benefis 
from RBM pou bezwen tou le 4 
pe mars byen.   
 Bann challenge ki nou’n 
gannyen par egzanp se, pou 
konmanse dan planning, kot 
pa tou lorganizasyon par 
egzanp ki in devlop zot 
strategic plan e ki fer ki letan 
zot devlop zot Bidze, zot Bidze 
pa toultan anliny avek 

strategy e avek National 
Development Strategy. 
 E si ou Bidze ou planning 
i pa alaoter i pou fer ki prezan 
ou bann performance indicator 
ki ou pe mezire, ki devret 
anmenn sa benefis pou bann 
citizen i pa byen ankadre e se 
la ki ou pa pe vwar ki service 
delivery i ogmante.   
 E konmansman lannen i 
annan travay ki nou pe fer pou 
nou regarde - ou konnen letan 
ou’n enplimant en keksoz i 
annan bann lesson learnt 
parey nou dir.  E nou anmas 
lenformasyon, nou’n vwar 
bann fason petet kot nou tir 
kapab fer pli byen. 
 VP in mansyonn change 
of mindset, nou’n vwar pou dir 
ki petet nou change 
management nou ti’n kapab 
devlop li en pti pe pli byen.  Me 
selman tou bann lesson learnt 
nou pe nou’n kolekte 
lenformasyon e nou pe met 
ladan pou nou kapab revamp 
ki mannyer nou roll out RBM 
dan Gouvernman.  Sa ou 
premye kestyon. 
 Sa dezyenm kestyon sa 
Human Resource Management 
System, i en sistenm ki nou 
pou digitalize tou bann HR 
function.  Depi recruit bann 
ziska exit.  At the moment 
preski tou keksoz i paper- 
based. 
 E pou bann ki’n deza 
travay dan Gouvernman, zot 
pou konnen poudir tou keksoz 

i lo en gro file e petet i annan 
en dimoun par egzanp dir en 
travayer par egzanp pe rod son 
employment history e ou pou 
bezwen si i annan 5 volume, ou 
bezwen konmans depi 
konmansman e fer ki ou pas 
dan tou sa faz pou ou kapab 
ganny lenformasyon. 
 So ki nou pe fer kot Public 
Service Bureau at the moment, 
nou pe scan tou bann file; nou 
pe konmans ek bann active 
file. To- date nou’n scan plis ki 
5 mil file e sa pou kontinyen e 
apre nou pou annan en 
sistenm ki digitalize. 
 E letan nou pou digitalize 
HR, i annan bann fot ki arive 
dan HR par egzanp ki nou pa 
pou vwar ankor, par egzanp 
nou pa pou kapab annan bann 
travayer ki ennler ki ganny 
anploye lo de travayer lo en 
pos ki bann fot ki nou’n vwar.   
 I pou en sistenm ki pou 
anpes fot e i pou fer ki serten 
keksoz pou al pli vit. Par 
egzanp ou kapab apply ou 
konze dan lakour, ou al dan 
sistenm ou apply ou konze e i 
al kot ou supervisor ou 
supervisor i reply ou ganny en 
reply digitally. 
 Vre parey ou’n dir i pe 
kont kot Gouvernman en bon 
pe larzan, me solman sa 
Human Resource Management 
System i anliny avek sa 
digitalization agenda ki i pe 
anmennen dan Gouvernman.  
Mersi.   

MR CHAIR 
VP.   
 
VICE PRESIDENT 
SEBASTIEN PILLAY 
Mersi Mr Chairman.  Zis pou 
met lanfaz lo en keksoz ki 
nou‘n konstate, i deza - ki’n 
arive sak bann diferan si oule 
ou kapab apel sa bann satelit 
dan Gouvernman in sort of 
anmenn zot prop linisyativ zot 
pou drive, pou digitalize bann 
core component of zot servis.   
 E sa i enportan akoz i fer 
ki prezan okenn anplwaye 
okenn travayer pou devret 
kapab swiv li e track li across 
the system.  Be enn bann 
keksoz ki nou’n remarke ki 
petet nou pa’n fer nou Sesel, 
se nou ti devret layer sa lo en 
fondasyon avan.   
 E son fondasyon pou 
Sesel e lezot pei in al dan sa 
direksyon se ki i bezwen 
annan en keksoz ki unique pou 
sak dimoun ki identify li. 
 E Sesel i annan li, se ou 
ID Number.  E ki nou pa’n fer 
nou pa’n kon servi nou ID 
Number as the baseline pou 
nou konmans fer sa.  E prezan 
sa ti pou vin ou basically ou 
tracka cross sistenm antye.   
 So ou annan ou ID 
number menm ou ID card nou 
plan se fer li vin dan lesans ki 
ou ID card  i vin ou card ki per 
ou al rod en lasistans ek 
welfare i annan ou 

lenformasyon ki zis welfare i 
kapab tire from ou ID card.  Me 
sa lenformasyon i kapab 
ganny tire a sa pwen ki ou pe 
rod sa servis. 
 I zis parey pou en 
dimoun ki pe al apply en konze 
ou annan sa unique identify. 
Now, nou annan en prosesis 
CID ki’n ganny entrodwir. 
Question i ki mannyer  prezan 
nou pou fer sa sistenm ki pou 
ganny met an plas, ganny 
entegre across e koz avek 
kanmarad. 
 E nou pe vwar poudir 
konsern ki nou riske annan 
going forward se akoz zot tou 
zot mars lo diferan API, lo 
diferan kalite striktir.   
Akoz zot pa sorti kot menm 
vendor i pa menm dimoun ki 
pe provide sa servis.   
 So linisyativ i la me 
prezan esansyel prezan se 
konekte tousala ansanm. E 
nou plan se pou konmans 
drive sa koneksyon ki di si 
lafen lannen, nou konmans 
vwar bann rezilta tanzib, e sa 
ki Chief Secretary in 
emphasize i vreman enportan.   
 Se sa ki pou ed nou 
konnen prezan ki the real - 
mon krwar zot annan 
lenformasyon as to the real 
payroll, me ki bann 
deficiencies ki annan, both lo  
nominal roll e payroll 
Gouvernman. E prezan ki 
mannyer nou armoniz sa pou 

fer sir poudir tou dimoun i 
annan menm lenformasyon.   

So, i pou fer prosesis 
Bidze vin bokou pli fasil; 
prosesis apwentman vin pli 
fasil, prosesis ladministrasyon 
i vin bokou fasil.  Mersi Mr 
Chair.   
 
MR CHAIR 
Mersi VP.  Onorab Herminie. 
 
HON WILBERT HERMINIE 
Mersi Mr Speaker.  Bonzour 
VP avek ou delegasyon e 
bonzour tou dimoun a lekout.   
 VP mon kestyon pou ou e 

osi tou kekfwa PS Finans i 
kapab antre ladan pou donn 
nou en pe lenformasyon, 
mwan mon kestyon pou ou VP, 
eski tou sa bann lapwentman 
ki’n ganny fer apre 
lapwentman nouvo 
ladministrasyon, eski tou sa 
bann travayer i bann Seselwa? 
 E eski sa bann travayer 
ki’n ganny apwente dan sa 
bann post eski vi ki nou’n 
donn trezyenm mwan, nou’n 
donn long serivce allowance, 
nou fer desann laz pansyon, 
eski PS i kapab dir nou eski 
nou Bidze 2026 i mwens ki 
pou Bidze 2025? Akoz zot pe 
fer en bon pe - zot pe dir nou 
pe fer monte – nou pe inflate 
the budget. So mon anvi 
konpran apre tou sa ki nou’n 
fer pou Seselwa eski Bidze in 
desann ouswa in monte ? 

 Mon dezyenm kestyon i 
lo kote long service allowance, 
mon ti ava kontan ki VP i donn 
nou en garanti la, apre tou sa 
larzan ou ti dir nou yer 25 
milyon in ganny vole State 
House, apre tou sa larzan in 
ganny vole State House, eski 
donn nou en garanti VP ki tou 
bann travayer DPA pou ganny 
zot long service allowance sa 
lannen e zot trezyenm mwan 
saler.  Mersi Mr Speaker. 
 
MR CHAIR 
VP avan ou reponn, i annan en 
term ki Onorab Herminie in 
servi, mon pa konnen si oule 
eksplike si eski larzan in 
ganny vole or i annan misuse 
of fund.  Mersi. 
 
VICE PRESIDENT 
SEBASTIEN PILLAY 
Mersi Mr Chairman.  Mr 
Chairman parey mon ti 
eksplike yer, mon ti eksplike ki 
kantite depans ki’n annan dan 
ladministrasyon oparavan, an 
relasyon avek serten depans 
dan State House, sa i enkli 
bann depans otour 
maintenance bann transpor e 
bann diferan acquisition ki’n 
ganny fer ki pa reflekte lo 
database oubyen lo inventory 
State House, ki an tou i tonm 
R41milyon enkli R24 ekek 
milyon ki’n ganny depanse 
dan maintenance transpor 
pandan sa 5 an e enkli apepre 
R17milyon assets ki ti ganny 

aste ki’n ganny procured ki pa 
kapab ganny accounted for.  So 
i annan en travay internal 
audit ki pe ganny fer lo sa size.   
 E sa travay i ava ganny 
determinen ki mo ki term pou 
servi si misuse, si vole, si kwa 
an relasyon avek sa. Sa ki mon 
kapab dir lo la. 
 An se ki konsern lot 
kestyon Onorab apwentman 
sa bann dimoun i ganny fer. 
Wi, Onorab lamazorite pa 
lamazorite me tou sa bann 
dimoun i ganny apwente i 
bann Seselwa.  E sa ki nou’n 
fer se ki i menm annan 
Seselwa ki ti dan dyaspora ki’n 
osi retournen pou travay. 
 I annan plizyer dimoun 
ki ti osi dan zot fonksyon deza 
ki’n ganny en promosyon pou 
sa PS. I annan dimoun ki’n 
ganny apwente Sekreterdeta.  
Sa ki nou’n fer dan le mezir 
dan lapwentman par egzanp 
nou’n apwent bann dimoun ki 
annan konpetans e konpetans 
teknik dan serten domenn, ki 
zot in aquire pandan 23an 24 
an travay.   E i annan 
serten landrwa ki sa bann 
konpetans teknik ti limite me 
ler ou’n rekonfigir sa bann 
Minister e nou’n remet sa 
bann striktir an plas, i pe fer 
ki zot fonksyonnman pe vin en 
pti pe pli efikas.   
 Ou konnen sa ki nou 
bezwen gete se ki nou’n sey 
tou fason pou manage bann 
diferan Minister pou fer zot 

mars dan en fason.  E ler ou’n 
dan Gouvernman, pa bliye 
nou dan Gouvernman 40 ekek 
lannen avan sa, nou’n sorti 
dan Gouvernman in donn ou 
loportinite pou nou assess ki 
bann landrwa kot nou bezwen 
shore up e improve.  
E se sa ki nou pe fer ozordi. 

 So garanti mon kapab 
donn ou Onorab, baze lo bann 
diferan diskisyon ki pe ganny 
fer dan Lasanble ozordi 
bomaten, sa bann dimoun i 
Seselwa e bann dimoun ki pe 
delivre dan zot fonksyon. E 
mon krwar nou devret donn 
tou Seselwa - bezwen fer kler 
tou Seselwa ki kapab travay i 
devret ganny en sans travay 
dan sa pei.  Sa i mon premye 
pwen Mr Chairman.   
 Mon dezyenm pwen Mr 
Chairman, an se ki konsern 
finansman mon ava les PS 
Tamatave.  Mersi.  
 
PS ASTRIDE TAMATAVE 
Mersi VP, bonzour Mr Chair, 
bonzour tou Manm Onorab ek 
tou dimoun ki a lekout. 
 Onorab Appropriation 
Bill, 2025 ti R11bilyon901 
milyon 621mil 45mil e 
Appropriation Bill, 2026 i R11 
bilyon 842mil 682mil 521mil.  
Savedir Appropriation Bill, 
2026 i pli ba ki Appropriation 
Bill, 2025.  Mersi.   
 
MR CHAIR 
VP?   

VICE PRESIDENT 
SEBASTIEN PILLAY 
Ti annan en pwen ki Onorab 
ti’n demande an relasyon avek 
Bidze prezan an relasyon avek 
long service allowance.   
 Onorab, nou’n fer 
commitment.  E konman en 
Gouvernman nou pou stand 
by sa commitment ki  nou’n fer.   
 Travayer Seselwa ki 
bezwen ganny peye en long 
service allowance pou 
gannyen peye en long service 
allowance parey nou’n dir pou 
fer.   
 

(APPLAUSE) 
 
VICE PRESIDENT 
SEBASTIEN PILLAY 
An plis ki sa, i annan antite ki 
zot pa ti pe peye en long service 
allowance e mon’n fini 
konmans koz avek PS pou 
Finans, nou’n fini kontakte sa 
bann antite. Nou pa pe 
espekte okenn leskiz si zot 
annan larzan zot ti pe rode ki 
travel business class ok, travel 
business class si zot annan 
larzan pou pey serten keksoz 
zot kapab afford pou pey 

service allowance pou zot 
bann staff.  So sa i diskisyon 
ki nou pe fer. Mersi Mr 
Chairman.   
 
MR CHAIR 
Mersi VP.  Onorab ou annan 

en follow up ?   

 
HON WILBERT HERMINIE 
Vitman. Mersi VP pou ou 
larepons.  At least ou’n fer nou 
trouve ki la vre ki Sesel i pou 
tou son zanfan anba direksyon 
United Seychelles.  Mersi Mr 
Speaker!  
 
MR CHAIR 
Bon, nou ava bouze.  Onorab 
Romain. 
 
HON GEORGES ROMAIN 
Mersi Mr Chair.  VP ek ou 
delegasyon  bonzour. Mon ti 
ava kontan demann Mrs 
Mohideen an vi ki dan zot 
manda zot fer mansyon ki zot 
establish salary structure, apre 
byensir ankor lezot keksoz ki 
zot fer – plizyer, mon ti ava 
kontan demann Mrs Mohideen 
si ou kapab eksplik nou ki 
bann allowance ki annan 
ozordi, ki bann Minis ek 
Prezidan pe gannyen si ou 
kapab eksplik nou en pti pe sa 
bann allowance? 
 Apre mon dezyenm 
kestyon, mon’n tann Mrs 
Mohideen li menm li in dir ki 
pozisyon SS ek CEO i ganny 
apwente - sa pos i ganny 
apwente par Prezidan.  
Byensir mon mazinen bezwen 
annan en prosedir ki ganny fer 
avan.   
 Eski sa bann pozisyon i 
ganny advertised ? Si i bezwen 
ganny advertised ? Si Mrs 
Mohideen i kapab eksplik nou 

en pti pe lo la ?  Mersi Mr 
Chair. 
 
CHIEF SECRETARY SHELLA 
MOHIDEEN 
Mersi Mr Speaker.  Pou 
konmanse salary structure 
pou tou constitutional 
appointee pa tonm anba Public 
Service Bureau ok? I pa tonm 
anba nou responsabilite. Be 
solman nou annan salary 
structure pou tou lezot 
pozisyon, from SS to the lowest 
pozisyon ki nou annan.  Nou 
annan structure e sa structure 
ki ganny enplimante letan nou 
determin saler. 
 Lo kote prosedir pou 
apwentman, i annan en mix. I 
annan bann pos ki ganny 
advertised e apre letan i fini 
ganny advertised bann Board i 
swazir e sa dimoun ki ganny 
swazir through the Minister i 
ganny anvoye kot Prezidan e 
Prezidan i apwente. Letan 
Prezidan i fini apwente apre 
nou, nou fer sa bout 
formalization.   
 Me i osi annan bann 
lenstan kot si Gouvernman in 
vwar poudir i annan en 
dimoun i annan en skill 
spesifik, en konpetans spesifik 
ki zot bezwen dan en pozisyon, 
sa dimoun i kapab ganny 
aprose e i annan en diskisyon 
ki ganny fer e en lapwentman 
i ganny anonse e la nou kot 
Public Service Bureau nou fer 
lapwentman.   

 
MR CHAIR 
VP?  
 
VICE PRESIDENT 
SEBASTIEN PILLAY 
Mersi Mr Chairman. Mr 
Chairman sa kestyon ti’n 
kapab vini yer letan nou ti pe 
diskit Lofis Prezidan, nou ti 
ava’n kapab donn ou sa bann 
donn ou detay ki ou ti anvi 
gannyen.   
 Par egzanp i annan 
plizyer allowances ki ti egziste 
oparavan.  Par egzanp 
allowance pou dantis, 
allowance pou linet, allowance 
pou al tretman, ti annan 
plizyer allowance.  Tousala 
enkli allowance pou palto ki ti 
R18 mil, tousala in koupe.   
 Sa ki annan la i annan 
zis en one-off allowance R6 mil 
ki ou gannyen apre ou saler, 
apre se tou. Napa ankor 
allowance pou palto, ledan, 
linet, pou al tretman 
L’Amerique, pou al tretman 
Dubai, napa allowance pou 
lakaz. 
 So Onorab ou kapab 
ganny tou sa detay si ou vir ou 
liv Bidze ankor en pti git ou 
ava vwar ki bann constitutional 
appointees i entitled to.  Mersi 
Mr Chairman.   
 
MR CHAIR 
Mersi VP.  Onorab Romain ou 
annan. 

HON GEORGES ROMAIN 
Mersi Mr Chair.  En pti 
leklersisman Mrs Mohideen 
mersi pou ou larepons.  
Selman ler ou’n eksplike lo 
kote par pozisyon SS, mon 
konpran pozisyon CEO, mon 
pa’n tro vreman sezi ou, akoz 
ou'n dir ennler i depan kriter - 
zot kapab apros en dimoun 
koz ek li, byensir lo son 
kapabilite, son konpetans. 
 Eski ou pe dir nou ozordi 
ki pozisyon CEO kekfwa i 
annan posibilite pa bezwen 
advertise ozordi ?  Mersi Mr 
Chair.   
 
MR CHAIR 
Mersi Onorab.  VP or Mrs 
Mohideen.  
 
VICE PRESIDENT 
SEBASTIEN PILLAY 
Mersi Mr Chair.  Mr Chair sa 
kestyon i enn ki policy related 
e mon pou reponn li dan sa 
fason petet pou eksplike. 
 I annan 3 tit apwentman 
ki ganny fer, i annan 
apwentman ki ganny fer 
pirman avek Egzekitiv, i 
annan apwentman ki ganny 
fer baze lo bann staz statitwar, 
apre i annan lapwentman ki 
ganny fer baze lo Companies 
Act si sa antite i en 
konpannyen.   
 Sa ki mon kapab dir ou 
Onorab i koumsa, nenport ki 
dimoun ki pran kontrol 
oubyen nenport ki 

ladministrasyon, oubyen 
nenport ki group ki pran 
kontrol lo okenn lenstitisyon, 
oubyen Gouvernman oubyen 
ladministrasyon, pou pran 
serten desizyon baze lo sa ki 
zot santi pli kapab fer zot 
efektivman delivre lo zot 
manda.   
 I annan en prosedir. Par 
egzanp an se ki konsern 
Gouvernman statitwar it goes 
through zot Lalwa e zot ganny 
apwente.   
 Par egzanp i annan bann 
apwentman ki’n ganny fer la 
kot SBC, komansman Deputy 
CEO, in goes through son 
striktir statitwar enkli 
Komisyon Medya eksetera, 
eksetera.  I pou annan ki pou 
tonm anba Companies Act e i 
pou go through sa prosedir.   
 Me selman tou Lalwa i 
annan en  residual  power ki 
ganny donnen avek Leta, avek 
Egzekitiv pou li deside. E sa 
desizyon i ganny pran baze lo 
diskisyon ki ganny fer.   
 So si i annan en 
apwentman ki pou ganny fer, i 
ava annan sanzman ki ganny 
fer baze lo delivery ki sa 
Gouvernman e lantisipe 
anmennen pou son 
lorganizasyon.   
 I pou toultan annan sa 
kestyon,  as to whether or not 
en dimoun ti devret ganny son 
louvraz oubyen en lot.   Me 
selman mon Onorab 
personnelman mwan mon’n 

deza ganny dir ki ler mon pou 
sorti Leader Lopozisyon sel 
louvraz ki mon pou gannyen 
se fer lekol lakres.  Mon’n deza 
ganny dir sa dan mon figir. Ou 
konpran ? 

 So, sa ki mon pe met 
devan Lepep Seselwa se nou’n 
antre dan en Gouvernman e 
kot nou santi poudir i pli 
efektiv pou nou plaste en 
dimoun pou fer en louvraz, 
nou pou met li pou li fer son 
louvraz e si i pa kapab delivre 
i pou ganny assessed, e i ava 
osi ganny menm prosedir pou 
vwar, si i pa pe kapab 
fonksyonnen alaoter ki nou’n 
met li lo la. Mersi Mr 
Chairman.   
 
MR CHAIR 
Mersi VP.  Onorab Gabriel. 
 
HON CONRAD GABRIEL  
Mersi Mr Chair.  Mon ava dir 
bonzour VP ek ou lekip e 
bonzour tou dimoun ki pe 
ekout nou.   
 VP mon pe get dan 
current challenges bullet 
number 3 i annan 
‘postponement of for renovation 
National House building,’  ki’n 
enpakte lo DPA ability pou 
recruit additional staff.  Zis dir 
nou ki pou pase avek sa 
building ki zot pe tant fer la ek 
sa Bidze ki nou ladan la ? 
 And then able 6 P2 
performance service 
management - i annan - zot in 

set target 70 percent bann 
budget dependence ki pa 
azour, ki pa compliant avek 
Financial Regulation and 
Administrative Orders. So, 
otomatikman 30percent ki pa 
compliant 70percent i 
compliant. 
 So mwan ki mon pe 
mazinen VP - so si i en budget 
dependent I believe it should be 
hundred percent compliant.  
Zis eksplik nou en pti pe ki zot 
anvizaze fer  pou rezourd  sa ?  
Mersi.   
 
VICE PRESIDENT 
SEBASTIEN PILLAY 
Mersi pou ou kestyon Onorab.  
Mr Chairman Mrs Mohideen i 
ava reponn sa bann kestyon.  I 
ava annan en bout kestyon an 
se ki konsern renovasyon 
National House ki mon ava 
sipor Mrs Mohideen dan son 
larepons.  Mersi.   
 
MR CHAIR 
Mrs Mohideen?   
 
CHIEF SECRETARY SHELLA 
MOHIDEEN 
Mersi Mr Speaker.  National 
House son reparasyon in - i 
annan en very big delay.  I 
annan en gran delay e i fer ki i 
enpakte en pe servis ki 
Department of Public 
Administration pe donnen.   
 Nou’n ganny Bidze pou 
nou recruit additional staff, me 
selman nou pa kapab recruit 

additional staff, akoz napa 
lespas pou nou met zot. 
 Ou pou vwar dan nou 
Bidze i annan delay 
recruitment for HR officers, e sa 
i link avek sa building ki pe an 
se moman i anba renovasyon. 
So wi, akoz sa renovasyon pa 
pe i pa pe konplet dan letan ki 
nou, nou ti a’n swete i ti a 
ganny konplete, i pe annan 
lenpak lo service delivery.  
 Ok sa 70percent i annan 
diferan bann non-compliance 
ki nou anrezistre kot Public 
Service Bureau. Par egzanp 
nou annan non- compliance ki 
bann travayer - par egzanp yer 
en case ki nou ti pe diskite ki 
ganny promosyon, me solman 
nou pa’n fer planning in terms 
of bidzeter, pou zot ganny zot 
larzan. 
 I annan bann non-
compliance ki i annan dimoun 
ki’n ganny recruited zot pa’n 

vin kot Public Service Bureau, 
pou fer creation of post e i fer 
ki i annan dimoun ki i annan 
en pos ki de dimoun ladan. E i 
annan diferan non-compliance. 
 So ki nou pe fer avek 
lorganizasyon, nou rikorde e 
nou kontinyen travay ek zot e 
nou tou le-z-an nou set en 
target e the idea is pour nou 
redwir. 
 Nou oule non-compliance 
i redwir akoz nou ti ava kontan 
i en konversasyon ki nou’n 
konmans fer - nou oule 
desantralize, akoz letan tou 

keksoz bann HR processing i 
vin kot Public Service Bureau 
la, i annan en kantite delay.  
Akoz i annan apepre 40 ekek 
diferan antite e tou bann 
process i centralized. 
 E i annan la an se 
moman i annan en training ki 
nou pe fer in partnership with 
the public sector college ki pe 
fer kot Guy Morel Institute, ki 
nou ankor pe travay ek bann 
HR officer pou regarde ki 
mannyer nou kapab increase 
konpetans. E letan, nou vwar 
ki sa non-compliance i redwir, 
prezan la nou kapab 
decentralization e 
decentralization will make the 
Government more effective 
when it comes to HR matter.  
Mersi   
 
MR CHAIR 
Mersi Mrs Mohideen.   
 
VICE PRESIDENT 
SEBASTIEN PILLAY 
Mr Chair i annan en bout 
kestyon lo renovasyon 
National House.  Wi, mon’n 
ganny sans parey Mrs 
Mohideen in eksplike.  I annan 
National House li menm si nou 
regard son konfigirasyon, it no 
longer fit for purpose  pour sa 
kantite keksoz ki nou pou le sa 
antite fer dan sa landrwa. 
 Me pou nou Sesel i 
toultan difisil pou nou kapab 
vwar lespas, akoz 
Gouvernman napa sa kantite 

building an proksimite pou 
fasilit travay, akoz otherwise 
nou konnen problenm trafik 
dan Victoria ki nou bezwen sey 
rezoud.  

Akoz par egzanp si 
demen nou dir nou pou fer 
flyover dan Victoria nou pou 
ganny problenm avek tou 
dimoun pou  koz lo son size   
lanvironnman, son problenm 
estetik. Me selman i pou 
kapab donn ou en solisyon me 
nou pa pou le pran sa 
solisyon.   
 So pou nou Sesel toultan 
nou annan en kontrent 
mannyer nou pou deal ek 
solisyon.  E bann kontrent ki 
nou’n annan, se ki renovasyon 
in pran en pe plis letan ki ti 
sipoze pran, dezyenmman ler 
mon’n koz avek SIA ti kapab 
annan e pe plis lanfaz ki ganny 
mete lo la.  E la mon santi 
poudir i annan en zefor.  
  But at the same time 
letan mon’n aprann tiles osi pe 
ganny tire i vin en lot retar 
ankor.  So ou pa pou kapab 
met sa bann dimoun travay 
dan sa sirkonstans, akoz pa 
bliye toultan apre ou ganny en 
problenm fungus ki souleve 
mannyer landrwa i été, e ou pa 
oule kontinyen ganny menm 
problenm.   Ou konpran ? 
Oule rezourd sa bann 
problenm.   
 So se rezon ki nou ou le 
fer sir nou get it right. E nou - 
Departman Lenfrastriktir in 

pran li en si oule, in pran en 
pa serye pou regard tou bann 
landrwa lenfrastriktir 
Gouvernman ki nou pe servi, e 
vwar ki mannyer nou pe 
maximize nou lespas.   
 Zis pou met lanfaz lo sa 
ki Mrs Mohideen i dir, an se ki 
konsern recruitment. Sa ki nou 
osi pe vwar se ki nou kapab fer 
en dimoun fer en travay, 
rekonfigir son louvraz regards 
recruiting en lot dimoun.  Ou 
konpran ? Si ou napa sa 
lespas pou fer recruitment.   
 Me dan lot kote petet nou 
pou annan en pti nou pou 
annan serten diferans, se ki 
sak landrwa i osi etablir en 
kad pou son kalite travay ki i 
fer.   
 Savedir ou konnen ou 
annan Immigration cadre. Ou 
annan teacher cadre - ou 
annan tou sa bann sa. E sak 
sa bann kad ler i vin avek en 
kad i vin avek son prop 
Scheme of Service.  Son prop 
striktir within.  Mon konnen 
Departman Ladministrasyon 
Piblik  i pe sey move away from 
annan diferan Scheme of 
Service. 
 Me … Gouvernman 
mannyer i ete i fer li bokou, 
bokou pli difisil pou fer. So i 
tout en travay ki toultan reste 
an kontinite e avek akizisyon 
bann software, akizisyon bann 
nouvo fason fer digital, i pou 
ede pou redwir lakantite letan 

ki desizyon i ganny donnen lo 
bann servis.  Mersi.   
 
MR CHAIR 
Mersi VP.  Bon, mon pou pran 
de dernyen kestyon.  Onorab 
Arissol.   
 
HON SANDY ARISSOL 
Mersi Mr Chair.  Bonzour VP 
avek ou lekip.   
 Mon anvi demann zot de 
kestyon, an relasyon avek 
Bidze prezante ozordi.  Mon 
anvi demann avek VP e bann 
zofisye, si zot kapab eksplik 
nou poursantaz lapey ? An vi 
ki’n annan nou annan en pe 
lapwentman, i annan en pe 
logmantasyon dan 
lapwentman. 
 Eski bann lapey an 
relasyon avek Bidze, i ganny - 
ki mannyer i ganny reprezante 
dan Bidze an relasyon avek 
IMF, sa sif ki IMF ? Eski i pli o, 
i pli ba oubyen i stab an 
relasyon avek bann nouvo 
lapwentman ki’n ganny fer ? 
 Dezyenmman, mon ti ava 
kontan demann avek panel, 
an vi ki dan speech Bidze ti 
annan detrwa kad yer ki ti pou 
ganny en logmantasyon sa 
lannen. Alor mon ti ava 
kontan demann avek DPA, 
Finans e osi Vis Prezidan, 
Gouvernman, kan eski zot pe 
mazin travay ansanm pou nou 
reviz bann Scheme of Service 
bann travayer dan 
Gouvernman, avek bi pou zot 

osi kapab ganny en 
logmantasyon zis parey sa 
bann kad ki’n ganny prezante 
dan Bidze zot pou gannyen ?  
Mersi bokou Mr Chair.   
 
VICE PRESIDENT 
SEBASTIEN PILLAY 
Mersi Mr Chair. Mon ava pran 
dernyen kestyon and then Ms 
Tamatave i ava donn detay lo 
GDP ratio,  mon krwar 
lenformasyon ki ou pe rode 
Onorab.   
 An se ki konsern bann 
diferan ka nou bann revi bann 
Scheme of Service. Pandan 
letan M-Test e letan ki nou’n 
angaz avek bann diferan 
landrwa, bann diferan 
departman, in annan bann 
landrwa kot nou vwar li ki 
lakantite letan ki’n ganny pran 
pou aziste, serten kad saler i 
parey Chief Secretary pe dir, 
zot annan plizyer ki vini.   
 E tousala i bezwen ganny 
revwar, i pa zis nou pwennvi 
en travayer. I bezwen ganny 
vwar across tou bann travayer, 
pou asire ki si ou pe don sa 
enn ogmantasyon i pa 
disproportionate avek sa enn 
ki pli o.  So sa i leka. 
 So, in annan en 
priyoritizasyon ki’n ganny fer.  
In annan menm ki’n ganny fer 
apre sa deba, me without 
coming to Lasanble akoz larzan 
ti la dan zot Bidze.  Par egzanp 
pou SIA, pou bann sekreter 

proze ki ti deza la, sa in ganny 
fer.  
 E zot in ganny en 
logmantasyon apepre R2mil 
ekek lo zot saler e ki fer sans, 
akoz lakantite travay ki sa 
bann manrmay i fer pou al get 
tou sa bann proze dan distrik 
i neseser ki zot ganny en 
incentive pou sa. 
 I annan osi kad 
logmantasyon bann travayer 
kot Survey, i annan lezot kad 
ki nou’n enkli pou vin an alan 
la an Zen.  E yer nou’n 
rankontre - nou’n vwar serten 
dan Bidze e pou annan ankor. 
Par egzanp an se ki konsern 
teachers, sa osi parey pou vin 
an Zilyet. 
 Akoz ki in ganny plase la 
se akoz se pou ou kapab 
regard abzorbsyon Bidze e 
zisteman fer sir poudir nou pe 
meet bann target Bidze, bann 
target nou sirplis primer, nou 
primary surplus.   
 E sa i enportan pou nou 
akoz ou pa kapab detract  from 
sa akoz nou, nou annan en 
plan pou nou redwir nou dept 
to DGP ratio. E se akoz si ou 
kontinyen increase ou wages, 
i afekte ou kapasite pou ou 
redwir ou dept to GDP ratio.  Sa 
i enportan.  
 An se ki konsern nou 
wage to GDP ratio, mon kapab 
les PS Tamatave  dir sa, me an 
se ki konsern kestyon ki ou’n 
demande lo bann lezot kad, 
definitivman sa i en travay ki 

nou pe fer currently la, pou 
nou pa revwar zis sa bann 
kad, me osi vwar si i annan 
serten landrwa ki ou devret 
enkorpor zot konman en kad 
travayer akoz spesifisite zot 
travay. 
 Par egzanp kot Divizyon 
Rezistrar, Wi, i pou annan 
revizyon dan zot Scheme of 
Service. Me skill set ki sa bann 
dimoun i annan la pa tou 
dimoun ki annan, e prezan ou 
bezwen dimoun ki konpetan 
dan sa domenn pou ou kapab 
drive sa prosesis pou anmenn 
digitilization across sa 
landrwa.  Se pou sa rezon sa 
osi nou pe regard de pre ki 
mannyer ou kapab reorganiz 
sa. 

An se ki konsern Lafors 
Defans i menm parey,  i annan 
diskisyon ki’n ganny entamer 
an se ki  konsern zot scheme 
of  zot service ki mannyer  zot 

pe provide li akoz li osi i pou 
pli gran.  
 Apre i pou vin lapolis,  i 
pou vin pour lot.  Sa ki nou pa 
oule fer, se kree en distorsyon 
kot enn, i ganny sa lannen e 
lot i bezwen esper plizyer 
lannen avan i gannyen.   
 Me sa ki tou dimoun i 
bezwen realize, poudir pou 
annan en threshold ki nou pe 
etabli an se ki konsern letan 
pou sak provizyon ki ganny 
fer.  E sak provizyon i bezwen 
kapab ganny abzorbe dan 
Bidze, baze lo nou kapasite 

pou fer li, akoz si non si nou 
abzorb revizyon, san ki nou 
pran kont lezot fonksyon 
servis then nou pou bezwen 
koup en lot landrwa.  Nou 
bezwen koup the goods and 
services.   
 Nou bezwen koup lo aste 
rod lekipman, nou bezwen 
koup lo resours. I pou fer ki wi 
ou pe ganny plis larzan.  Me ou 
riske pa pe ganny pa pe kapab 
delivre servis.   
 E sa ki nou nou’n vwar 
ler nou’n vin dan 
ladministrasyon ti neseser fer 
revizyon dan serten scheme 
parey tou teachers,  enkli 
prezan pou bann ners enkli 
pou Minister Lasante 
konsernan dokter, so sa bann 
keksoz ki nou pe fer la pou fer 
li gradyelman pou asire ki nou 
meet target ki nou’n set.  Mersi 
Mr Chair. 
 
MR CHAIR 
Mersi VP.  PS? 
 
PS ASTRIDE TAMATAVE 
Mersi Mr Chair.  Mersi Onorab 
pou ou kestyon.  Mon krwar 
ou kestyon in two-fold - ou’n 
demann in terms of the value 
and then in terms of  the 
percentage to DGP. 
 Si nou pou get Bidze sa 
lannen an total Bidze 2026 i 
apepre i R3.9 bilyon e si nou 
pou konpar li par rapor avek 
Bidze revize 2025 ki ti 

R3.58bilyon reprezant en 
logmantasyon R300milyon. 
 Me selman si ou pou 
konpar li par rapor ek Bidze 
inisyal 2025 i ti R3.7bilyon ou 
pou vwar sa logmantasyon i pa 
sa signifikan. 
 Me selman si pou konpar 
li in terms of wages to GDP 
ratio, Bidze 2025 inisyal 
wages to GDP ratio ti 
11.3poursan.  Bidze revize 
2025 ti 10.5poursan, e Bidze 
2026 i pe reprezant 
10.9poursan.  Mersi Mr Chair.   
 
MR CHAIR 
Mersi PS.  Dernyen entervenan 
Onorab Vidot.   
 
HON AUDREY VIDOT 
Mersi Mr Chair.  Bonzour VP 
avek ou delegasyon e tou 
Manm Onorab e tou dimoun ki 
a lekout.  
 VP zeneralman letan mon 
pe regard Bidze Departman 
Ladministrasyon Piblik, mon 
vwar ki i annan de landrwa 
spesifik ki annan 
logmantasyon. E sa se dan 
wages and salaries, e osi lo 
maintenance and repair. 
 E mon vwar poudir dan 
maintenance of repair i annan 
logmantasyon dan office 
building, e byensir wages and 
salary i plizoumwen long 
service allowance, bann 
benefis pou bann travayer. 
 Alors mon kestyon i akoz 
letan nou ti ganny prezante 

avek Bidze par Minis Finans, 
bann deba ki’n pase dan 
Lasanble, lenpresyon ki parti 
Lopozisyon ki an minorite ti fer 
resorti se ki i en Bidze for the 
few not for the many.   
 Me kontrerman avek 
letan mon pe regard sa la, dan 
Bidze Ladministrasyon Piblik 
mon vwar poudir the many pe 
ganny touse, sa set travayer 
Seselwa, ok, pou ankouraz zot 
byensir pou delivre dapre zot 
manda ki zot annan.   
 E osi ler mon pe regard  
dan challenges ki annan 
Manm lo sa kote latab parti 
mazorite in fer resorti, se lo 
kote office building ki 

lanvironnman travay kot 
travayer i pas zot letan pou zot 
kapab delivre lo manda ki zot 
annan.  E ou ou’n koz lo la. 
 So si ou kapab dir nou 
Vis Prezidan konfirm avek 
Lepep Seselwa spesyalman 
travayer servis piblik, ki 
espesyalman i dan departman 
piblik, sa Bidze ki la i pou zot 
oubyen i pou en minorite 
parey i ti ete 5an pase, kot nou 
ti vwar plis bann o zofisye 
Gouvernman ki ti pli byen 
ganny gete olye travayer 
Seselwa ?  Mersi.  
 
VICE PRESIDENT 
SEBASTIEN PILLAY 
Mersi pou ou kestyon Onorab.  
Dan sa Bidze ki’n ganny 
prezante devan zot pou mwan 
apre pou mwan retourn 

spesifikman lo Bidze 
Departman Ladministrasyon 
Piblik, i annan revizyon pour 
sa bann kad saler swivan dan 
Bidze zeneral.  
 Revizyon pou kad saler 
bann ansenyan i R23milyon.  

Revizyon pou kad saler 
bann travayer sosyal i 
R360mil 500,  

Revizyon pou bann 
administrater ki travay for 
Home of the Elderly.  

Revizyon pou travay Mize 
Nasyonal.  

Revizyon pou kad 
travayer kot Departman 
Lakaz.  

Revizyon pou kad 
travayer ki bann arpanter.  

Revizyon pou kad 
travayer kot Biro 
Lanrezistreman, enkli i annan 
en revizyon pou bann travayer 
kot bann sekreter proze kot 
SIA. Ok ? 

 I annan osi provizyon 
ki’n ganny fer pou 
lentrodiksyon nouvo kad, sa i 
kad pou travayer dan servis 
lifeguard, kad pou travayer kot 
Komisyon Regilatwar Litilite 
Utilities Regulatory 
Commission. Sa i pa kapab for 
the fewer for the many sa.   
 Prezan si nou enkorpor 
osi bann revizyon ki’n ganny 
fer dan Sekirite Sosyal, long 
service allowance ki tou 
travayer servis piblik pe 
gannyen. 

 E trezyenm mwan saler 
ki tou dimoun ki travay servis 
piblik  i pou ganny son 
100poursan. Konklizyon final i 
bezwen ki sa Bidze i actually 
for the many and not the few.  
 

(APPLAUSE) 
 
VICE PRESIDENT 
SEBASTIEN PILLAY 
Prezan ou kestyon an se ki 
konsern pou mon relye avek 
Bidze travayer servis piblik. I 
annan e keksoz ki parfwa lefe 
ki mon annan sa leksperyans 
travay dan ladministrasyon 
dan lannen pase, se ki ou 
annan en kantite dimoun ki 
travay behind the scene pou 
fer sir ki ladministrasyon i 
kontinyen fonksyonnen.  Se 
zot ki bouz bann file.  Se zot ki 
fer marse bann diferan 
dokiman, se zot ki fer bann 
studies. Sa osi i en skill set, ki 
nou bezwen regarde.  Pa 
kapab perdi sa.   
 So plizyer travayer ki kot 
Departman Ladministrasyon 
Piblik, ler nou pe koz get tou 
dimoun, nou osi koz get zot en 
kou prezan.  E vwar ki 
sirkonstans nou pe travay 
ladan, ki mannyer nou kapab 
improve kondisyon ki zot pe 
travay ladan.   
 Akoz sa skill set demen, 
si nou bezwen transfer li 
across en Minister, across en 
lot landrwa pou asire ki nou 
pa ganny sa bann problenm 

pou recruitment i ganny fer ou 
napa Bidze eksetera.  Sa i 
bann keksoz ki nou pe travay 
lo la pou asire nou ganny fer.   
 So nou annan zis si nou 
fer tousala dan 3 mwan.  
Mazinen ki nou kapab fer dan 
5an!  Trust the process!  Mersi.   
 

 (APPLAUSE) 
 
MR CHAIR 
Mersi VP.  Bon, in ariv moman 
letan pou pran en vot lo Bidze 
Departman Ladministrasyon 
Piblik, pou en sonm 
R56milyon 269mil, tou Manm 
ki pour? Manm ki kont? 
 Vot lo Departman 
Ladministrasyon Piblik pou sa 
sonm R56milyon 269mil, 17 
Manm in vot pour, 0 in vot 
kont, e nou annan 10 
abstansyon ki fer ki vot pou 
aprouv Departman 
Ladministrasyon Piblik in 
ganny aprouve par Lasanble.   
  
OTHER WAGES AND 
SALARIES 
 
MR CHAIR 
Nou pou prezan bouz lo Other 
Wages and Salaries ki i annan 
en sonm e mon’n dir lo paz 
part 2 seksyon part 1 seksyon 
2 paz 20 lo nou liv Bidze pou 
en sonm R363milyon 147mil. 
 E anba Other Wages and 
Salaries i annan Gratwite, 
Konpansasyon pou continuous 
service, Constitutional 

Appointments, Pension Scheme 
Contribution.   
 PS eski ou kapab gid nou 
lo lafason si nou pou pran olye 
nou pran sak laliny or tou 
Manm i demann vot kestyon lo 
vot an antye?  Mersi.  VP? 
 
VICE PRESIDENT 
SEBASTIEN PILLAY 
Nou pran lo tou Mr Chairman.  
Me selman nou kapab donn 
bann Manm bann sif ki relye 
avek sa bann diferan 
konponan.  
 Par egzanp nou pou pran 
en vot lo tou, akoz sa i en 
consolidated vote li lo tou sa 
bann keksoz.   
 Savedir i konsern 
gratwite, ki li i R58.3milyon, i 
konsern konpasyon pou 
travayer, ki li i en sif R45.9 i 
konsern bann constitutional 
appointments ki li i en sif 
R114.1milyon e i konsern 
Pension Scheme Contribution li 
i en sif R144.7milyon ki fer li 
tonm R363.147milyon ki li i en 
revizyon lo Bidze 2025 ki ti 
R436milyon. 
 E ler nou pran en vot nou 
pran en vot lo sa sonm total.  
Mersi Mr Chair.   
 
MR CHAIR 
Mersi VP pou ou gidans 
leksplikasyon. Bon, nou ava 
konmans pran kestyon.  
Onorab Gill.   
 
HON CHURCHILL GILL 

Mersi Mr Chair.  Mon kestyon 
i anba Constitutional 
Appointments, an 2025 Bidze 
ti R175mil ganny revize 180 
milyon e an 2026 i annan en 
rediksyon konsiderab 114 
milyon. Si nou kapab petet 
brefman ganny en pti 
leksplikasyon lo la.  
  
VICE PRESIDENT 
SEBASTIEN PILLAY 
Mersi Mr Chair. Rezon i senp 
se akoz bann terminal dues ti 
ganny peye, pandan sa 
lannen. Mon ava les PS pour 
Finans donn ou plis detay.  
Mersi.   
 
MR CHAIR 
PS? 
 
PS ASTRIDE TAMATAVE 
Mersi Mr Chair.  Mersi Onorab 
pou ou kestyon.  Onorab nou 
ava rapel an 2025, ti annan 
end of term pou Prezidan avek 
Cabinet, e Lasanble ki ti la 
avan, so tou bann Minis, 
Prezidan, Vis Prezidan e osi 
tou bann Manm Lasanble 
Nasyonal ti ganny zot end of 
term gratwite, konpansasyon. 
So this is why i annan sa 
rediksyon dan Bidze 2026 
konpare avek Bidze 2025.  
Mersi Mr Chair.   
 
MR CHAIR 
Mersi PS.  Okenn kestyon par 
lezot Manm ?  Bon, si napa 
kestyon pou lezot Manm par 

lezot Manm nou pou bouz pou 
nou pran vot lo la e apre nou 
ava pran break. 
 Pou sa sonm R363milyon 
147mil anba Other Wages and 
Salaries Manm ki pou vot 
pour? Manm ki kont?   
 Vot pou Other Wages and 
Salaries pou en sonm 
R363milyon 147mil, 15 Manm 
in vot pour, 0 in abstain, 0 in 
vot kont e 13 abstansyon.  Vot 
pou Other Wages and Salaries 
in ganny aprouve par Lasanble 
Nasyonal.   
 Avan nou pou pran nou 
break, nou ava eskiz Vis 
Prezidan avek son panel. Nou 
annan en matters ki mon pou 
pran. 

Bon, i annan en matter of 
privilege ki Onorab Trevor 
Louise in demande pou vin 
vwar mwan bomaten e mon ti 
akord li son matters of 
privilege avan break. So, 
Onorab Louise ou kapab state 
ou matter. 

 
HON TREVOR LOUISE 
Mersi Mr Chair.  Bonzour Mr 
Chair.  Bonzour tou dimoun ki 
a lekout.  

Mr Chair mon matter of 
privilege i relye avek en seri 
text depi bomaten ki nou pe 
resevwar, kot i konsern 
lapwentman pou prosesis 
travay ki pe ganny fer kot i 
konsern Mer Lavil. 

I annan en seri text ki pe 
ganny sirkile, ki relye avek 

travay ki’n ganny fer par 
Komite ADV ki ti pe zwenn 
resaman pou determin 
lapwentman Mer Lavil. Mon 
anvi zis fer konpran e pou 
piblik an zeneral konpran ki se 
pa nou konman ADV ki 
apwent Mer Lavil, me plito 
prérogative i reste avek 
Prezidan.   
 E nou lo sa kote latab i 
annan 4 nou ki pe ganny 
maltrete dan sa text e mon pa 
pou soke osi  si i sorti kot enn 
Manm lot kote latab, parske i 
fer en pe letan depi ler sa 
travay pe ale zot pe 
kontinyelman fer sa bann 
travay - en pe travay sal ki pe 
ganny fer. 
 E mon anvi zis dir pou fer 
dimoun konpran ki nou, nou 
pa’n zanmen pran okenn 
pozisyon an se ki konsern en 
kandida favori ki nou, nou 
annan.  Me plito sete Onorab 
Labonte ki ti ouvertman dir lo 
Komite  ADV   ki zot, zot pou 
siport Mrs Lydia Charlie.  
 E ki mon vwar i drol sa 
bann seri text pe sorti, e  ki 
nou, nou pe ganny akize e 
menm nou pe ganny dir bann 
ipokrit.  

Mwan mon pou dir fran 
Mr Chair,  bann ipokrit i lo 
kote latab laba! Paske mwan 
letan mon ti antre  lo ADV, 
mon ti demande akoz Mrs 
Charlie pa ti ganny apwente 
pandan sa 4an e in short nou 
ti ganny dir comme kwa sa 

letan Prezidan petet pa ti 
enterese pou donn li sa 
louvraz.   

 
(comments off-mic) 
 

HON TREVOR LOUISE 
Pa nou ki ti - sa i pa nou ki sa. 
Nou napa en dimoun favori ki 
nou pe pouse nou. Ou pe 
konpran ?   
 
MR CHAIR 
Onorab- Onorab.  
 
HON TREVOR LOUISE 
E mon vwar li i mal poudir sa 
bann keksoz pe arive e mon 
swete i pa ariv ankor.  Mersi.   
 
MR CHAIR 
Onorab mon konpran ou 
matter. 
 

(APPLAUSE) 
 
HON ANDY LABONTE 
Mr Chair, vi ki mon non in 
ganny nonmen. 
 
MR CHAIR 
Onorab, Onorab, mon pa 
ankor donn ou laparol Onorab 
Labonte. Espere,  Onorab 
Labonte.   
 

(comments off-mic) 
 
MR CHAIR 
Onorab, sa ki mwan mon anvi 
dir lo sa size  Onorab Labonte, 
mon pou donn ou laparol, vi ki 

ou non in ganny mansyonnen, 
ki i annan en matters ki’n arise 
la, espere. 
 Me sa ki mon avi dir se ki 
sa travay ADV ki konpri bann 
Manm Lasanble ki trouve dan 
rezyon lavil. 
I en travay ki’n ganny zot 
donnen parey bann travay 
Komite ki Lasanble osi i ganny 
donnen, e lo la i sipoze annan 
serten lentegrite, serten 
profesyonnalite dan sa travay 
ki zot pe fer.   
 Napa nanryen ki ti sipoze 
dan domenn piblik ziskan ki 
travay, rapor, ouswa 
soumisyon i fini ganny fer e sa 
i avek Lofis Prezidan. 
 Mon ti ava kontan ki nou 
gard a nivo disiplin lentegrite e 
responsabilite letan nou pe fer 
travay dan Komite Lasanble, 
menm si pou annan bann 
desizyon ouswa serten 
lobbying ki i arive ki - ouswa 
zot pa an faver, me selman 
konman en Manm Lasanble ki 
nou ganny gete konman bann 
dimoun onorab, nou bezwen 
konpran prosedir ki ganny 
swiv. E apre letan travay final 
i vini si zot annan zot bann 
komanter an deor zot kapab 
fer li sa. 
 So mwan mon swete ki 
nou konpran sa tre byen e sa 
pa ADV ki annan pozisyon 

final lo lanonsman Mayor se 
Lofis Prezidan e sa se Prezidan 
ki annan pou fer. ADV i annan 
zis pou fer bann due diligence, 

interview e soumisyon.  Sa i 
kler sa ki  mon’n ganny dir.  
 So mwan osi mon’n vwar 
sa bann mesaz ki pe ganny 
sirkile, me selman mon pa pou 
al antre ladan, me selman 
mon pou donn Onorab 
Labonte pou ou state ou 
matters silvouple. E nou pou 
fini lanmenm.   
 
HON ANDY LABONTE 
Mr Chair mersi pou akord 
mwan sa.  Mon zis anvi dir 
Onorab Trevor Louise i pe 
impute en improper motive, 
ok ? Vi ki in dir in nonm mon 
non poudir regarding Lydia 
Charlie i vre ki ADV i pe fer en 
travay regarding Eleksyon Mer 
Lavil, me i annan en travay ki 
nou nou’n fer kolektiv konman 
en Komite, kot nou’n travay lo 
en matrix kot Komite ti agree i 
annan 3 non ki nou’n agree.  

E vi ki li in fer sorti 
poudir mon’n pronos 
regarding Lydia Charlie 
konman ki Acting Mayor se 
Onorab Audrey Vidot ki li in 
dir son zot kandida prefere lo 
kote US se Josy Michaud avek 
Jerry Rath.  So, i annan 
dokimantasyon e la kot 
problenm in konmanse lo sa 
size. 
 Alor i enportan pou 
Lepep Seselwa la deor konnen 
poudir  nou, nou konman ADV 
nou’n fer nou travay onnet e 
nou’n tonm lo en konklizyon lo 
3 non e sa 3 non Josy 

Michaud, avek Jerry Rath pa ti 
ganny sorti.  Mersi Mr Chair.   
 
MR CHAIR 
Bon, mon fek dir i annan en 
travay ki ADV pe fer e en 
travay ki sipoze pe ganny fer 
in-house!  Pa sipoze dan 
domenn piblik sa bann 
lapwentman ouswa sa bann 
propozisyon! 
 Konman bann Manm 
Onorab mon dezapwente lo sa 
ki pe pase la ozordi la.  Nou 
bezwen gard nou 
proffesionalism, silvouple.   
 Nou pa pe kapab nonm 
non en kandida en lot 
propozisyon san ki travay final 
i sipoze lo la. So annou pa 
repet ankor sa bann kalite 
pratik e mon - Onorab Vidot 
mon desizyon lo la i se ki nou 
pou termin lo la akoz ki… 

  Onorab Vidot ou annan 
en point of order ? Anba ki 
Order?   
 
HON AUDREY VIDOT 
Anba Order 8.  Mr Chair 
Madanm Speaker yer ti donn 
en ruling,  ok? Onorab Labonte 
ti annan zis pou li state kote 
son privilez - kote i santi 
poudir Onorab Trevor Louise 
in impute improper motive lo li.  
Setou ki ti annan pou fer! Pa ti 
merit les li Onorab Labonte, 
kontiny son lentervansyon ki 
in al kont ruling Speaker ki i ti 
donnen yer!   

 I pa akseptab, e this why 
ki mon pe lev en point of order!  
Mersi.   
 
MR CHAIR 
Onorab Vidot mon note ou 
point of order, e mon pou re 
met lanfaz lo sa ki mon’n dir.  
Silvouple Manm letan nou 
annan nou bann matter of 
privilege, i enportan pou dir 
parfwa la, i annan serten 
nonm non dimoun, ouswa nou 
pe fer lakizasyon. I pa anmenn 
nou délavant e i pa 
profesyonnel.   
 ADV i annan en travay 
pou li fini fer mon swete ki zot 
fini fer, dan en timely manner, 
dan en fason etik, 
profesyonnel e ki soumisyon 
final ava ganny prezante avek 
Biro Prezidan.   
 Mon pwen final i lo sa, 
ADV ou annan en travay pou 
zot fer al fer zot travay 
silvouple, e donn nou - Sesel 
pe esper Mayor, donn  Sesel en 
Mayor silvouple !  Bon nou 
pou pran en break ziskan 
11er.  Mersi.   
 

(BREAK) 
 

PREVENTION OF DRUG 
ABUSE & REHABILITATION 

AGENCY 
 
MR CHAIR 
Bon, nou ava kontiny nou 
travay lo Komite Stage pour 
2026. 11er la ziska midi, nou 

pou pran Lazans Prevansyon e 
Reabilitasyon Drog 50 a 54 
pou en sonm R41milyon 971 
mil.   
 E parey nou konstate, 
Lalwa ki pou gouvern sa 
antite, i pa ankor vin devan 
Lasanble ki pou vini byento.  E 
nou annan bann presedans 
parey. So VP mon pou donn ou 
laparol pou nou… 
 
VICE PRESIDENT 
SEBASTIEN PILLAY 
Mersi Mr Chairman.   
 
MR CHAIR 
Wi-wi - wi-wi mon korize, wi, 
Lalwa nou ti pase, wi.  So, VP 
ou ava donn lentrodiksyon 
pou sa head  please.   
 
VICE PRESIDENT 
SEBASTIEN PILLAY 
Mersi Mr Chairman.  Mr 
Chairman mon pe vin devan 
zot ozordi pou prezant a 
lokasyon Bidze pou Lazans 
pou Prevansyon Lavi Drog e 
Reabilitasyon (APDAR) pou sa 
lannen fiskal 2026.   
 Sa prezantasyon i pa zis 
en formalite kot nou koz sa 
Bidze, me i reprezant en re 
afirmasyon e langazman solid 
Gouvernman enkli tou 
dimoun dan sa lasal mon 
protez lasante dinyite e lavenir 
sak sitwayen.  Pou byen 
konpran travay kritik sa 
Lazans nou bezwen reflesir en 
pe lo son lorizin. 

 APDAR li menm se etablir 
an 2017 depandan en kriz 
nasyonal - en kriz serye. Sa 
lepok nou pei ti konfronte avek 
en lepidemi ki ti menase pou 
detri menm nwayo nou 
sosyete avek statistik ki ti pe 
montre ki preski 6poursan 
nou bann zenn travayer ti pe 
lit avek en problenm adiksyon.   
 Gouvernman sa lepok ti 
rekonnet ki batay kont labi 
drog pa ti kapab zis enn ki en 
zefor ki  izole, me i bezwen en 
Lazans kordinen santralize 
avek bann profesyonnel pou 
travay e fer fas avek sa 
sityasyon. 
 Alors Lasanble Nasyonal 
ti kree APDAR konman en 
Lalwa pou pran rol leadership 
pou diriz sa batay.  Depi ki i ti 
konmanse Lazans ti evolye 
depi en pti biro avek en pti pe 
dimoun ki ti travay dan en 
lenstitisyon konplet ki 
anplway profesyonnel. E son 
bann resours ti menm ganny 
servi par lezot lazans.   
 APDAR in depas in 
fonksyonn dan larealite drog 
Sesel.  E la nou pe koz larealite 
adiksyon avek drog Sesel. Nou 
pe met an pratik bann model ti 
pe met an pratik bann model 
ki ti baze lo laprev levidans 
syantifik e ki’n sov lavi bokou 
fanmir ki konekte.   
 Ozordi mon pe retourn 
devan Lasanble devan zot, pou 
redonn APDAR en nouvo 
manda defini son Lalwa, sa 

Lalwa se Lalwa lo Lazans pour 
Prevansyon Labi Drog ek 
Reabilitasyon 2025. 
 Sa nouvo kad Lezislatif i 
pou permet nou aziste nou 
bann lobzektif e ranforsi zot 
dan en fason nasyonal e inifye, 
met lanfaz lo nasyonal e inifye.  
Se pou sa rezon kel trwa 
lobzektif prensipal dapre sa 
Lalwa.   
 Enn; etablir bann 
standar nasyonal pou swen de 
kalite dan prevansyon labi 
drog avek tretman adiksyon, 
baze lo levolisyon e nouvo 
donnen ki nou annan ozordi.   
 Dezyenman, realize e 
kordin bann lentervansyon ki 
baze lo laprev e travers en 
larepons miltisektoryel, 
dinamik, e adapte ki ava 
ansanm bann sanzman kle 
parey dan Lasante, dan 
Ledikasyon ek kominote. 
 Trwa;- annou realize ki 
Sesel i en Sesel e sa danze drog 
i en danze ki pe afekte nou 
nwayo sosyal, nou prosperite 
sosyoekonomik e byensir lo 
lafos travayer demen.   
 Nou bezwen fer sir ki nou 
sey kas sa adiksyon e 
reentegre bann dimoun dan 
sosyete parey bann sitwayen 
pozitif.  Pou attend sa bann 
obzektif Bidze APDAR in 
striktire otour bann diferan 
konponan. 
 Premye konponan se 
prevansyon ek ledikasyon.   

 Dezyenmman, se 
tretman e rediksyon bann 
risk. 
 Trwazyenmman, 
reabilitasyon ek swen apre 
tretman.   
 Katriyenmman, resers ek 
kordinasyon.   
 Bann Onorab batay kont 
lavi drog se en batay pou nou 
nasyon ki enkli nou tou la 
anndan parey mon’n dir lo 
konmansman.  A lokazyon 
Bidze 2026 ki devan zot, i pa 
zis en depans, me en 
lenvestisman dan kapital 
imen, i en lenvestisman sak 
manman i kapab met son 
garson lafreyer, sak papa i 
kapab rekiper son dinyite e 
sak zanfan parey retrouv son 
paran.   
 Mon sipliye ki zot 
soutenir sa Bidze, soutenir 
nou bann zonm ek fanm ki 
pou form par APDAR, soutenir 
bann kliyan APDAR e soutenir 
pei dan sa demars pou fer fas 
kont ladiksyon. 
 Mr Chairman Bidze 
Prevansyon Bidze Lazans 
Prevansyon Labi Drog e 
Reabilitasyon i en Bidze ki 
reprezant en depans 
R41.9milyon pou 2026.   
 Dan sa Bidze i annan en 
premye progranm baze lo drug 
abuse  prevention, and 
rehabilitation. 
 Dan sa premye progranm 
SP1 drug programme 

management, i annan 
14milyon ki’n ganny mete.   
 7.1milyon ladan i al ver 
bann saler enkli bann diferan 
allowances e konman long 
service allowance ki 
Gouvernman in komet pou fer 
sir ki tou travayer i gannyen.  
E osi lezot allowances baze lo 
bann Kontra e bann service 
contract ki APDAR pou sinyen, 
ki pandan deba Bidze nou ava 
kapab elabor en pe plis lo la.   
 Fodre note ki APDAR pou 
osi pran bann staff part-time, 
tel koman bann ners i ava 
permet bann sant travay lo en 
baz 24 lo 24 pour ki nou kapab 
donn servis nou bann kliyan.  
I osi annan en depans pou 
bann lofis expences e sa i en 
depans ek 594mil. 
 Ladan R204mil i al ver 
elektrisite e 180mil i al ver 
depans telefonn ki pli gro 
konponan sa bout Bidze.   
 I osi annan en depans 
pou transportasyon e travel e 
sa i R668 mil enkli R259mil 
fuel for vehicles. Parey zot 
konnen i annan provizyon, 
diseminasyon bann diferan 
latizann ki APDAR i donnen 
atraver bann diferan satelit, ki 
pou annan otour Mahe.   
 Dezyenman, i annan en 
provizyon  pour overseas 
airfares,  sa i pou enkli travay 
ki APDAR i bezwen fer pou li 
sours leksperyans e osi vwar 
ki mannyer bann meyer 

pratik, ki pe ganny fer dan 
lezot pei.   
 Trwazyenmman, i pou 
annan en overseas 
subsistence  allowance R135 
mil sa 3 i pli gro konponan sa 
R668 mil. I osi annan en pti 
konponan maintenance and 
repairs R398mil e sa se al ver 
reparasyon bann motor 
vehicles. 
 Anba son other uses of 
goods and services, i annan en 
Bidze R4.5milyon ki’n ganny 
prozekte.  E pli gro bout sa 
Bidze i al ve security and 
enforcement. Byensir parey 
nou tou nou konnen, i annan 
en  facet asir sekirite an 
relasyon avek bann travay ki 
APDAR i fer.   
 Anba son minor capital 
outlays i annan zis R516mil e 
ladan R450mil in ganny mete 
pou akizisyon veikil. 
 SP2 ki progranm 
prevansyon ledikasyon parey 
nou’n koz lo la, i pou enkorpor 
R1.14milyon.  Ladan R578mil 
i al ver bann saler travayer 
enkli zot bann allowances. 
 R437mil i al ver bann 
expenses pou lofis e i annan de 
pti konponan R54 e R82mil - 
enn pou transportasyon e lot 
pou bann order uses of goods 
and services, ki ava enkli dan 
R82 mil training fees and 
facilities for events.   
 Mon oule ki Lasanble i 
note i pran konsyans ki 
pandan legzersis Bidze sa 

lannen,  de landrwa ki’n ganny 
koupe signifikaman across tou 
bann budget line se uses of 
goods and services e overseas 
travel.   

E se pou sa rezon nou 
vwar bann rediksyon across 
the board an se ki konsern 
other uses of goods and 
services ki  landrwa kot nou 
met bann training fees. Me sa 
pa vedir ki Gouvernman pa’n 
pran ankor sityasyon kot i pou 
bezwen annan training.   

Me lesansyel ki nou oule 
mete i annan faz ki nou oule 
mete se ki annou sey provide 
training lokalman as much ki 
nou kapab, bann eksper lokal, 
ki nou kapab eksplik en pe plis 
detay ler nou pran deba lo 
Bidze; ler bann Manm i 
konmans demann zot kestyon.   

Trwazyenm, trwazyenm 
progranm se tretman harm 
reduction e reentegrasyon. La i 
annan en Bidze R26.8milyon.  
R12milyon ladan i al ver ankor 
enn fwa saler e bann 
allowances enkli overtime pou 
travayer e osi annan bann 
lezot allowance.   

Travay APDAR i pa en 
travay 8er-4er, e se pou sa 
rezon ki konfigirasyon  son 
Bidze an se ki konsern wages 
of salaries i dan sa fason.   

I osi annan e wages and 
salaries pou housing. Anba 
wage and salaries i annan en 
provizyon pou housing e sa i 
R1.5milyon. Anba son office 

expenses i pou annan 
R1.52milyon.  E bann pli gro 
konponan ladan ankor enn  
fwa i elektrisite.   

Zot ava konstate across 
nou bann Bidze Gouvernman 
enn nou pli gro problenm se 
kou elektrisite ki nou pe peye. 
I annan en zefor avek bann 
diferan partenaire lo pwennvi 
bilateral, pou etabli bann 
korperasyon pou nou kapab 
met bann pano fotovaltaik lo 
bann lofis oubyen al ver sours 
renouvlab pou lenerzi.  Until ki 
nou kapab fer sa, malerezman 
nou kou elektrisite pou 
kontinyen ase eleve.  

Anba transportasyon e 
travel nou pe depans 
R1.13milyon, e ladan R494mil 
i al pou bann fuel pou veikil e 

R240mil i al ver bann overseas 
airfares ankor enn fwa, anba 
sa konponan sa progranm 
akoz i annan pou fer avek 
harm reduction.   

Maintenance and repairs 
i annan en Bidze R376mil 
250mil pou bann motor 
vehicles e e 126mil i pou bann 
aircondition and equipment.   

Anba son materials and 
supplies i annan en Bidze R6.1 

milyon e medical supplies  i 
R5.9milyon.   

I osi annan en provizyon 
pou other supplies, akoz i pa 
zis sa methadone ki APDAR i 
provide, me i annan lezot 
keksoz osi asosye avek. 

I annan en lot konponan 
anba son order uses of goods 
and services ki R4milyon e 
ladan i annan R2.1milyon ki 
konsider bann other service 
allowances, other service 
agreement e lot other service 
allowances R1.5milyon.   

Ankor enn fwa mon note 
ki  mon ava fer note Lasanble 
e mon ava fer konpran 
Lasanble ki APDAR i pou osi 
travay avek bann nurse e osi lo 
nivo part-time e bann lezot 
profesyonnel lo nivo part-time 
e sa i fer ki zot konfigirasyon i 
pa pou bann full time 
employee, me plito zot pou 
tonm anba konsiderasyon 
other uses of goods and 
services anba Bidze APDAR.  

Avek sa Mr Chairman 
vwala Bidze APDAR ki 
reprezant R41.9milyon e mon 
ava envit bann Manm pou 
demann zot kestyon.  Mersi.   

 
MR CHAIR 
Mersi VP.  Avan nou pran 
kestyon pou bann Manm, mon 
rekonnet avek ek mon lo panel 
ek VP Mr Benjamin Vel ki 
Sekreterdeta pou APDAR. Nou 
annan Marie-Josette Louis 
Direkter Zeneral, nou annan 
osi dan side table Anabelle 
Marie ki Medical Officer In-
Charge e Mrs Laura Ah-Shung 
ki Senior Finance Analyst ki ek 
nou e byensir PS Finans i 
ankor la avek nou.   

Nou pou konmans pran 
kestyon Onorab Labonte. 

 
HON ANDY LABONTE 
Mersi Mr Chair.  Mon ava dir 
bonzour panel, VP avek bann 
ki’n zwenn li. Bon, mon annan 
de pti kestyon klarifikasyon.  
Me avan sa mon anvi felisit Mr 
Benjamin Vel ki SS pou 
APDAR e mon konnen ki 
APDAR ki avek ou lekip avek 
DG Marie-Josette avek Dr 
Marie zot tou zot pou fer bon 
travay. 

So, mon kestyon i baze, si 
oule plizoumwen lo 
lenfrastriktir. Nou konnen 
poudir lespas i toultan en 
problenm, sirtou ler i konsern 
zot MAT klinik ki nou konnen 
kot zot pe servi mat klinik 
sirtou santral kot Youth Health 
Centre i ti ganny dezinyen pou 
lazenes.  So ki zot plan petet in 
regards to sa landrwa? 

E an kolaborasyon avek 
sanmenm sa kestyon, vi ki 
Prezidan ti’n pronons son 
lekor i annan 4 sant 
Reabilitasyon ki pe ganny fer. 
Me ler mon get sa 41milyon 
ekek mon pa ankor vwar 
nanryen anba Bidze kot in 
ganny mete pou al anver 
kreasyon sa bann sant,  vi ki 
mon vwar zot priyorite stratezi 
ki’n plizoumwen vize par bann 
lezot keksoz. So si ou ti kapab 
ganny sa klarifikasyon ?  
Mersi. 

 

MR CHAIR 
VP?   
 
VICE PRESIDENT 
SEBASTIEN PILLAY 
Mersi-mersi Mr Chairman.  Mr 
Chairman dan lespri 
latransparans e dan lespri fer 
sir piblik i ganny toultan 
meyer lenformasyon, i 
enportan ler mon konmans 
reponn sa kestyon, mon fer en 
presizyon baze lo serten 
komanter ki’n ganny fer, 
serten aspersyon ki’n ganny 
fer dan sesyon presedan, an 
relasyon ek bann lapwentman 
ki’n ganny fer dan Lofis 
Prezidan sirtou bann Sekreter 
Deta.   

Mon’n vwar Onorab e 
mon apresye ki ou’n rekonnet 
travay ki Mr Vel in fer, e nou 
tou nou konn son konpetans e 
mwan mon’n travay ek li 
personnelman depi bokou, 
bokou lannen e ou’n felisit li 
ek Dr Marie.   

Petet selman ti ava bon ki 
nou arete savedir pandan sa 
lazournen sa komanter ki’n 
ganny fer par ou koleg obor 
ou, e bomaten ou ti aplodir li 
kot i ti dir tou apwentman i 
ganny fer par Gouvernman e 
bann apwentman pou 
rekonpans zot bann aktivis 
politik. Sa i bezwen ganny met 
lo rikord akoz fodre pa ki nou 
bann ipokrit dan Lasanble 
Nasyonal.   

I enportan osi pou nou 
note ki rezondet akoz ki nou’n 
anmenn en dimoun ki’n travay 
avek sa prosesis menm avan 
ki APDAR i vini, in travay 
menm lo letid ki’n konsevwar 
en kantite bann desizyon 
policy ki nou pe fer. 

 E ou’n mansyonn sa 4 
Sant Reabilitasyon. Parey ou 
ava konstate in annan travay 
ki’n konmans ganny fer pou 
koz lo sa Holistic Centre.  E ti 
annan en provizyon en 
planifikasyon ki’n ganny fer e 
son konfigirasyon. 

E Gouvernman i ankor 
pe diskit e avek bann partener 
akoz son kou li menm li i 
vreman konsiderab pou fer li.  
E Gouvernman pe pran en 
lapros balans reabilitasyon osi 
avek day service as well.  E se 
pou sa rezon ki nou’n 
konmans konversasyon lo la.   

Ler Prezidan in koz lo sa 
bann Sant Reabilitasyon 
nou’n idantifye landrwa kot 
zot sipoze ete, prezan nou 
bezwen travay lo - nou deza 
annan en konsep - nou deza 
annan en design an se ki 
konsern ki mannyer i devret 
ete.  I ti’n deza fini ariv a en 
pwen kot nou’n ganny 
Lagreman avek en Lakor 
Bilateral avek en lot pei pou fer 
li.   

Me malerezman ler 
ansyen Gouvernman ti vini, 
ansyen Prezidan ti koup sa 
negosyasyon e i ti re oriyant 

diskisyon akoz APDAR li 
menm ti ganny phased out 
konman en antite ki ti pou 
lead sa process e i ti al end up 
anba Minister Lasante 
konman DSAPTR.    

So travay pe ganny fer lo 
sa sant. E mon konnen poudir 
ou angaze avek rod solisyon 
pu sa.  E ou distrik in ganny 
afekte sa, nou’n sey konmans 
provide ou distrik serten 
solisyon pou serten problenm 
ki ti pe arive relye avek 
sityasyon lavi drog. 

Mon ava les Mr Vel 
prezan al donn plis detay lo 
serten keksoz ki ou’n 
demande.  Mersi.   

 
SS BENJAMIN VEL 
Mersi bokou Mr Chairman.  Lo 
kote bann Sant Reabilitasyon 
nou’n ase avanse bann 
planifikasyon. So bann konsep 
in fini fer e i annan design ki’n 
fini fer.  E aprezan etandonnen 
nou bezwen re negosye.  Nou 
pe re al reprezant sa konsep e 
reprezant design en pe pli 
lwen. 

Lo dezyenm kestyon 
anfet ti premye kestyon lo ki 
pou fer avek sa landrwa kot 
klinik i pou Youth.  E mon’n 
fini konmans en konversasyon 
avek CEO SNYC pou nou gete 
si nou kapab negosye - si nou 
kapab aranz keksoz, kolabore 
anfet ki nou pa zis move out, 
nou move out pou al lot kote ? 

So nou pe gete si nou 
kapab servi ziska en serten 
degre, epi letan zot bezwen zot 
building zot ava gete ki zot pou 
fer e nou, nou bezwen fer 
demars pou annan en landrwa 
pou MAT klinik.   

 
MR CHAIR 
Vitman Onorab.   

 
HON ANDY LABONTE 
Yes, VP avek SS, mon remersi 
ou pou ou larepons.  Petet vi ki 
VP in dir poudir zot in fini 
idantifye landrwa, eski sa sant 
pou ganny fer sa lannen ?   

Akoz parey mon pe dir 
mon pa vwar anba sa, eski i 
pou Larivyer Anglez menm vi 
ki i ti’n ganny prononse pou 
ganny fer Larivyer Anglez? 

Apre an pasan petet mon 
ti ava kontan dir ek VP poudir 
wi, mon pou siport SS 
Benjamin Vel, akoz i en 
dimoun mon’n travay avek li 
mon byen konn li konman 
Ben. In ed mon si mon’n ariv 
kot mon ete gras a li. 

Me toultan kot i annan 
bann lapwentman politik, mon 
pou toultan fer resorti akoz 
Ben li i en teknokrat, i en 
profesyonnel dan son louvraz.  
Mersi.   

 
(APPLAUSE) 

 
MR CHAIR 
Mersi Onorab.   

 

VICE PRESIDENT 
SEBASTIEN PILLAY 
Mersi Mr Chairman.  Mr 
Chairman avan ki nou ti 
konmans ler nou’n diskit PSIP 
pou Bidze, e preparasyon PSIP 
pou Bidze fodre nou pran 
konsyans osi poudir ti annan 
en retar lo en kantite bann 
provizyon, lo bann konponan 
PSIP ki ti reste deza la.   
 E diskisyon in toultan 
reste ki otour sa Holistic 
Centre ki ti sipoze al ver sipor 
bilateral pou nou kapab fer 
materyalize. E anba sa sipor 
bilateral ti annan diferan 
konponan bann proze ki ti 
sipoze materyalize.   
 Enn bann proze ki ti 
sipoze materyalize sete sa 
Sport Complex Anse Royale, 

indoor Sports Complex. 
Dezyenm sete Vilaz Orkid ki 
trouve Grand Ande Petit 
Barbarons ok, e trwazyenm 

byensir sete sa Holistic Centre.  
Nou ti annan osi en katriyenm 
proze ki ti  IECD  House. 
 Prezan ki’n arive dan 
bann diskisyon la,  tousala in 
ganny met lo latab e tou 
dimoun i dir ok, wi nou pou al 
fer li koumsa.  Me ki zot pa’n 
realize ou bezwen ganny ou 
actually en Funding Agency ki 
pe fund li.  
  So, until ki nou’n vini pe 
sort out sa funding.  Annefe 
atraver vizit Prezidan ki’n fer 
resaman Abu Dhabi ki nou’n 
kapab sort out Funding Agency 

pou Vilaz Orkid e prezan sa 
Sport Centre ki ti sipoze fer 
Anse Royale ki li i ti par devan 
sa Holistic Centre. 
 Prezan ler nou’n refer 
kreasyon APDAR, nou bezwen 
vwar ki mannyer - ki kantite 
resours nou mete a 
dispozisyon APDAR pou li fer 
son travay. E nou bezwen 
balans tou le de - both 
reabilitasyon e osi bann lezot 
travay ki APDAR i bezwen fer.   
 Currently APDAR i annan 
en lokasyon ki nou’n met li 
ladan sa i tanporer. E nou ti 
an diskisyon ankor sa semenn 
lo bann alternativ lokasyon 
akoz nou menm annan osi 
Mental Health Agency ki pe 
vini ki pou konpletman travay 
ki APDAR pe fer.   
 So prezan ki nou bezwen 
fer, an se ki konsern 
reabilitasyon, nou bezwen tret 
li as en  subject tousel e tret 
lezot an konponan lo zot 
tousel.   
 So parey SS in dir ou nou 
avanse dan diskisyon.  E 
langazman ki Prezidan in fer 
atraver Departman 
Lenfrastriktir se pou asire ki 
whatever lenfrastriktir ki 
APDAR  i bezwen, nou met li a 
son dispozisyon pou li kapab 
delivre lo son manda.   
 Mon apresye ki ou 
apresye mon kontan vwar ki 
ou apresye sa bann 
lapwentman.  Lefe i reste ki zot 
statement bomaten sete tou 

lapwentman ki nou’n fer i 
bann lapwentman politik. 
 Alors mon ti ava kontan 
ki lipokrizi i pran dezyenm 
plas e lenportans pei i pran 
premye plas ozordi bomaten.  
Mersi. 
 
MR CHAIR 
Mersi VP.  Onorab Woodcock.   
 
HON WAVEL WOODCOCK 
Mersi Mr Chair.  VP anba 

programme 1 bi APDAR se pou 
redwir - se pou reduce 
substance use and its harm 
dan nou pei Sesel.   
 1) pou redwir sibstans - 
substance use. 
 E dezyenmman, se pou 
redwir lenpak drog lo Sesel e 
ed nou bann zenn.   
 E mon lanfaz ki APDAR 
pe mete lo tretman - annefe 
mon vwar en lokasyon R26. 8 
milyon i en gran parti sa Bidze 
i al towards tretman bann nou 
bann frer malerezman ki’n 
tonm anba lenfliyans sa bann 
drog.   
 Now ou bezwen 
rekonsilye tretman avek 
prevansyon.  Enn bann lakle 
se pou nou anpes drog antre 
dan pei pou lo ariv lo market, 
kot bann zenn i ganny akse 
avek sa. 
 Mon kestyon ki mannyer 
nou pou rekonsilye sa bout 
prevansyon pou anpes drog 
antre avek sa bout tretman, ler 
nou vwar ki ozordi Prezidan 

Herminie - US pe donn pardon 
- pe larg bann trafiker drog ? E 
nou menm vwar lenstans kot 
trafiker drog ki nou’n deporte 
in ganny PI - PI in ganny 
revoked e in ganny allow pou 
retourn Sesel.  Ki mannyer ou 
pou kapab rekonsilye sa de ?  
 I enportan si ou anvi deal 
ek sa issue drog, i annan sa 
lenportans ki nou pe osi anpes 
drog pe antre Sesel. Me la 
mannyer keksoz pe deroule, 
mon war poudir nou pou vwar 
plis drog pe antre dan nou pei 
ki pou fer travay Mr Vel vin 
bokou, bokou pli difisil.  Mersi.   
 
MR CHAIR 
Avan pran kestyon.  Onorab 
nou pe tret Lazans Prevansyon 
Reabilitasyon pour Drog. Dan 
prevansyon i konsern sa ki 
mwan mon pe konpran li napa 
louvraz lapolis - sa kestyon 
drog antre mon krwar i annan 
en antite ki deal avek sa bann 
sityasyon. E APDAR li i 
konsantre pou anpes sa bann 
endividi dan en baz 
edikasyonnel pou pa tonm dan 
adiksyon.  
 So mon ava donn 
larepons, selman sa dernyen 
part mon pe get li konman en 
lakizasyon Mon swete ki VP pa 
al antre ladan ouswa Mr Vel.  
Mersi.  
 
VICE PRESIDENT 
SEBASTIEN PILLAY 

Mersi Mr Chair.  Mou konnen 
i pa etonn mon pou vwar akoz 
zot pe asize lo sa kote latab 
ozordi.  Fransman i pa etonn 
mon pou war.  Akoz ou annan 
ou en set statement pou ou fer 
dan Lasanble, e pandan 10an 
ou’n dan Lasanble ou pa 
ankor kapab evolye from sa set 
statement.   
 Ou retourn lo sa menm 
statement trafiker drog ki’n 
ganny deporte eksetera, 
eksetera, eksetera. 
 Mon ti toultan pou 
remind ou, ou ti devret al vizit 
bann zabitan Grand Praslin, ki 
ou pa ti fer erezman ou la 
ozordi.   
 Ou konnen ou vini ou 
akiz Prezidan, pou bann 
desizyon ki in pran, me ziska 
la ler nou pe regarde e nou pe 
regard konfigirasyon pei 
ozordi, i annan plis zwa de viv 
lo figir dimoun ozordi, dimoun 
i santi zot pli alez dan zot pei. 
  

(comments off-mic) 
 
VICE PRESIDENT 
SEBASTIEN PILLAY 
Dimoun in realize poudir zot 
kou lavi deplizanpli pei in 
improve. Kan yer en dizef en 
fanmir pa ti kapab afford, 
ozordi in desann. 
 Konmsi sa ki fasinan 
about sa ou retourn lo zis sa 
bann keksoz, akoz ou krwar i 
pou en pwen politik. E 
bomaten apre ki ou’n maltret 

Mr Vel e dir li koumsa poudir i 
en apwentman politik in 
ganny en faver politik…  
 

(comments off-mic) 
 
VICE PRESIDENT 
SEBASTIEN PILLAY 
…ou vire ou dir li koumsa 
poudir be la avek sa Bidze ki 
pe al gannyen ki mannyer i 
pou kapab fer son 
louvraz?Fodre nou annan en 
devan ek en deryer dan sa 
Lasanble Nasyonal.   
  

(comments off-mic) 
 
VICE PRESIDENT 
SEBASTIEN PILLAY 
Fodre nou konnen si nou pe 
vini si nou pe ale. E mannyer 
mon pe gete zot ti la zot pe al 
laba, byento zot pou laba deor 
al laport. Mon krwar i kler sa ! 
 

(APPLAUSE) 
 
MR CHAIR 
Onorab, ou annan en point of 
order oubyen…? 
 
HON SANDY ARISSOL 
Mr Chair mon anvi nou tonm 
dakor, an vi ki ou ki dan 
Chair, pou nou annan en 
fason travay. 
 Order 8(5) dan ou 
Standing Order - pou nou tonm 
dakor - ou konnen Vis 
Prezidan i la pou reponn son 
kestyon ki bann Manm i 

demann li. E souvandfwa letan 
bann Manm i sorti ou, ou la 
konman sa Chair pou ou diriz 
zot pou dir ek zot reste lo size 
ki ou pe fer. 
 Me Onorab Pillay la in dir 
poudir en mon Manm in dir 
poudir Mr Vel – Vis  Prezidan 
Pillay in dir poudir enn mon 
Manm in dir poudir Mr Vel in 
ganny apwente konman en 
lapwentman politik.  I en 
mansonz !  Pa’n dir dan 
Lasanble Nasyonal sa !  Napa 
dan rikord sa !   
 Annou koz keksoz ki vre 
an relasyon avek size ki devan 
nou, silvouple !  Nou bezwen 
annan en lantant travay enkli 
son lofis ek son bann zofisye 
avek nou lo sa kote latab, zis 
parey lot kote latab. Setou ki 
mon pe demande. Mersi bokou 
Mr Chair. 
 
MR CHAIR 
Onorab Arissol mon take note. 
Mon krwar i enportan pou nou 
sirtou bann Manm ki demann 
kestyon. Parfwa nou entrodwir 
bann size ki pa neseserman 
relye avek sa antite ki devan 
nou.  E nou fek vwar sa la.   
 Mon krwar i enportan e 
mwan délavant la si i annan 
size ki ganny entrodwir ki pa 
relevans direk, mon pa pou 
allow okenn larepons lo la.  
 Me selman mon ava donn 
VP si ou annan okenn 
klarifikasyon lo sa ki Onorab 

in fer sorti, apre nou pou bouz 
lo lot Manm silvouple. Mersi. 
 
 VICE PRESIDENT 
SEBASTIEN PILLAY 
Mersi Mr Chairman.  Mr 
Chairman mon oule avek ou 
gidans raise en pwen 
Konstitisyonnel konman en 
stranger in the House, vi ki 
mon kapab servi Standing 
Orders pou mon fer okenn 
pwen.   
 Alors travay Konstitisyon 
mon oule demann ou, eski 
Lasanble i kapab permet mon 
fer mon louvraz ki 
Konstitisyon in mandat mon 
pou mon fer ?  That is konman 

en Minis ki’n vin devan 
Lasanble an relasyon avek en 
keksoz ki tonm anba mon 
portfolyo, pou mwan reponn 
sa keksoz. 
 Si ou demann mwan en 
keksoz ki pa dan mon 
portfolyo, nou bezwen reponn 
sa keksoz ki ou pa’n demann 
mwan ki pa dan mon 
portfolyo. 
 Si ou demann mwan lo 
sa portfolyo ki mon pe 
reprezante ozordi which is in 
this case, prezant bann antite 
ki kot Prezidan then mon pou 
reponn according to sa Bidze ki 
vin devan mwan.   
 Alors si oule kestyon lo 
sa Bidze ki devan ou, ou fer en 
kestyon lo sa Bidze ki devan 
ou.  Me si oule larepons lo 
kestyon ki annan pou fer avek 

lezot size an deor, mon bezwen 
donn sa larepons. 
 Akoz Konstitisyon i dir 
mwan - i obliz mwan Mr 
Chairman e mon konnen dan 
mon konfigirasyon, dan mon 
konpetans pou mwan 
Konstitisyon i en Lalwa 
Siprenm mon pei. Menm si 
dan Lasanble Nasyonal i 
annan Konstitisyon pa lao 
Lasanble Nasyonal.   
 E Konstitisyon i dir ki 
konman en Minis ki vin 
Lasanble, mon bezwen reponn 
an relasyon avek en size ki 
tonm anba mon portfolyo.  
Anba responsabilite ki mon la 
bomaten.  

Dan sa Bidze ki mon’n 
prezante la bomaten son 
kestyon si mon ti’n konpran li 
byen ki ti’n kapab demande pli 
byen sete akoz petet Vis 
Prezidan ou Bidze pour 
Prevansyon i zis 1.1milyon e 
dan plas sa ou Bidze pou harm 
and … i 26milyon.  Sa ti ava en 
kestyon ki fer sans pou Manm 
demande.  Me in konmans 
demann son kestyon apre 
totalman perdi.  

Alor mon oule swiv 
gidans Lasanble Nasyonal.  Si 
oule swiv lo Bidze nou pou 
reponn zot lo Bidze. Me pa 
espekte - pa espekte Onorab 
mon’n deza Leader Lopozisyon 
e a plizyer repriz mon’n asiz 
dan sa sez zot in reponn mwan 
mannyer zot anvi - mwan pa 
pe fer leka mon pe reponn tou 

kestyon ki vini, alors demann 
tou zot kestyon mon ava donn 
zot, zot larepons !  Mersi 
bokou.   
 

(APPLAUSE) 
 
MR CHAIR 
Mersi VP. Onorab Grancourt. 
 
HON ALVIN GRANDCOURT 
Bonzour Mr Chair.  Bonzour 
VP  avek ou panel, SS, tou 
dimoun prezan e tou dimoun a 
lekout espesyalman zabitan 
Grand Anse Praslin e nou 
bann dimoun Grand Anse 
Praslin ki pe ganny servis 
APDAR.  Mon kestyon SS pou 
ou i enn tre senp.   
 Grand Anse Praslin bann 
dimoun ki servi fasilite 
APDAR, bann ki bann pasyan 
ki servi latizann.  I santi zot en 
pe elwanye akoz kot zot al 
resevwar zot tretman i en pe 
lwen.   
 Dan lepase zot ti pran zot 
tretman Grand Anse dan sant, 
e sa ti fer keksoz pli fasil akoz 
ti annan serten zot, zot bann 
dimoun bann endividi ki zot 
annan travay eksetera, ki zot 
bezwen sorti pou zot kapab 
pran zot latizann e resevwar 
servis.   
 Mon ti ava kontan si ou 
kapab les nou konnen si i 
annan plan pou retourn sa 
bann dimoun dan en landrwa 
konvenab pou zot resevwar zot 
tretman, akoz zot ankor 

sitwayen Seselwa zot annan 
drwa e zot annan dinyite 
menm si zot in tonbe sa 
Gouvernman United 
Seychelles i enn ki mon 
konnen i pa zanmen les 
personn tonbe, i atrap zot 
lanmen e i ed zot kontinyen e 
grandi dan nou sosyete.  
Mersi. 
 
MR CHAIR 
Mersi Onorab.   
 
SS BENJAMIN VEL 
Mersi Mr Chairman.  Mersi 
pou sa kestyon osi.  Nou pe 
reviz - depi ler mon vini la mon 
pe vizit bann antite e answit 
nou annan serten travay pou 
al fer Praslin ek La Digue osi. 
E nou pe get en pe ki mannyer 
nou deservi bann dimoun ki 
servis a dispozisyon e nou 
ekout osi kritik. 
 E non selman kritik 
entern me kritik an deor, ki 
mannyer paran i oule fer ; ki 
mannyer dimoun ki servi drog 
i vwar nou pe fer.  E kot i posib 
kot Bidze i permet, kot nou 
annan kapasite, kot nou 
annan resours imen, nou sey 
adapte nou servis avek bezwen 
sa popilasyon. Akoz si non  i 
pa vo lapenn ki ou zis donn en 
servis ki pa reponn o bezwen 
bann dimoun ki la. 
 So mon reasir ou ki sa i 
enn bann premye travay ki 
nou pe al fer - sirtou letan tou 
lekip administrativ i la pou 

nou reget en pe ki mannyer, 
kote, ki kantite e nou pe fer sa 
bann servis e amelyore kot i 
posib.  Mersi Mr Chairman.  
 
VICE PRESIDENT 
SEBASTIEN PILLAY 
Sa size Grand Anse Praslin i 
en size ki preokip nou. Akoz 
zisteman sa ki nou oule fer se 
ki nou oule fer ki sa servis 
kapab vin pli pre avek son 
kliyan.  E parey SS i dir i 
annan en travay konpreansiv 
ki pe ganny fer.   
 Me dan lot kote sa travay 
pa zis depan lo APDAR pou fer.  
I depan lo lezot lazans ki 
bezwen siport li, akoz parey SS 
in eksplike e mon krwar lideal 
ki Lazans i oule fer se ki sa i 
pa en problenm zis Lazans 
Prevansyon. 
 I en problenm pei, i en 
problenm sosyete, i en 
problenm kominote, i en 
problenm fanmir i en 
problenm endividi. So nou tou 
nou – the whole spectrum i 
entegre ladan.   
 E nou pran kont bann 
konsern ki zot annan e  i 
annan diskisyon ki nou fer 
pou nou regarde ki mannyer 
nou ava fer sir poudir 
provizyon sa servis i al pli ver 
bann kliyan. E mon remersi ou 
Onorab pou anmenn konsern 
ou bann zabitan.  Mersi.  
 
MR CHAIR 
Mersi VP.  Onorab Loze?   

 
HON JOHAN LOZE 
Mersi Mr Chair.  Mr Chair mon 
kestyon pou SS i ankor tous sa 
konponan prevansyon avek 
rediksyon domaz. 
 Prevansyon lafason ki 
mwan mon konpran li i adres 
bann zenn e adolesan, ki pa 
ankor konmans servi okenn 
toksikomann e lafason pou 
anpes zot konmanse. 
 Apre ou annan sa kote 
rediksyon domaz, ki li i tous lo 
bann ki deza pe servi e ki 
mannyer pou kree sa pon ant 
zot avek servis tretman.  
 Now, prevansyon enn 
bann pli gran akter dan lepase 
in toultan care.  Sa menm care 
ki Parti LDS a plizyer repriz in 
sey blok son Bidze pou anpes 
zot travay. Prezan mon 
kestyon pou SS, bokou lanfaz i 
ganny mete lo rediksyon 
domaz.   
 Me ki mannyer ou, ou 
pou vin avek bann progranm 
letid dabor, trouv en nouvo 
fason pou akseler sa kestyon 
prevansyon pou tir nide - sa 
menm nide servi menm 
konmans servi menm 
konmans servi  dan lespri nou 
bann zenn, en fason ki zot ava 
pli byen arme pou pa tonm 
dan bann tel tantasyon?  Kan 
mannyer eski nou kapab 
remet lanfaz lo sa kote 
prevansyon ? 
 E mon dezyenm kestyon 
SS lo kestyon rediksyon 

domaz, avek bann sibstans 
danzere parey fentanyl e bann 
cannabinoid artifisyel tel 
konman Spice. 
 Ki mannyer eski nou 
kapab pli byen anmenn servis 
rediksyon domaz dan 
lakominote tel parey Mont 
Fleuri, kot nou kapab kree sa 
pon solid, ant  bann progranm 
rediksyon domaz avek tretman 
bann kliyan ? 
 En fason - letan mon dir 
tretman pou tou zot laspe.  
Depi bann maladi transmisib, 
ziska bann maladi style par 
egzanp tansyon o, leker, ater 
bouse en fason ki zot ava 
kapab retourn prodiktiv dan 
sosyete - bann Manm an bonn 
sante.  
 Si ou annan okenn 
nouvo panse, nouvo fason 
nouvo direksyon ki zot anvi 
anmenn devan, anform 
progranm avek sa Bidze ki nou 
donn ou la i ti ava en moman 
petet pou eksplik sosyete 
Seselwa. Mersi Mr Speaker.   
 
SS BENJAMIN VEL 
Mersi Mr Chair.  Mersi pou sa 
kestyon.  Mon oule zis fer en 
klarifikasyon, prevansyon i 
annan 3 degre; i annan 
prevansyon getting to them 
before we start.   

Prevansyon primer, 
prevansyon segonder e pou 
bann dimoun ki’n konmans 
goute, ki’n konmans teste. E 
prevansyon trwazyenm, i 

sirtou tonm dan sa harm 
reduction letan dimoun in 
vreman andomaz zot relasyon 
lafanmir, zot relasyon ki zot 
annan ek lezot dimoun, nepli 
travay, zot lo semen pe viv en 
lavi kot zot dan lendilzans 
konmsi kot zot in vreman 
tonbe.   
 So lo kote prevansyon 
nou bezwen osi mazin bann 
ki’n goute.  Bann ki teste bann 
ki zot kiryozite in leve e zot pe 
dir be kisisa sa ki zot pa oule 
nou  servi?  Ou ava dir mwan 
ki lefe i annan ? Eski mwan 
mon pou kapab kontrole ? 

  So ou bezwen fer sa 
kalite prevansyon.  E la ou 
bezwen tou ou bann partner 
enkli CARE enkli legliz, enkli 
bann group lazenes, pou - 
enkli paran e kominote. Anfet 
nou oule al en pe plis dan 
fanmir avek paran ek 
kominote pour ki nou anpes 
dimoun tonm ladan.  Sa i 
prevansyon primer, anpes 
tonbe.   
 Me pou bann ki’n seye 
epi konmans ganny entrapped 
pou montre zot poudir semen 
pa fini la, ou pa bezwen al dan 
sa direksyon dan semen, dan 
problenm, nou kapab ed ou, 
nou kapab ed ou swa redwir, 
swa aret net.  E nou kapab ed 
ou pran bann nouvo desizyon. 
 Lo kote harm reduction, i 
tre enportan akoz sa problenm 
maladi.  Ok, dimoun i tonbe 
menm la nou pe konmans 



Verbatim Report NAS Sitting Wednesday 25thFebruary, 2026 
 

ganny HIV nou pe ganny Epatit 
C la nou annan en problenm 
sifilis osi. 
  E sa bann dimoun i 
kontinyen annan relasyon 
seksyel ; sa bann dimoun i 
kontinyen annan relasyon. 
Ok, in koup en pe, me selman 
zot kontinyen annan relasyon 
ek lezot dimoun ki dan zot 
kominote, dan zot fanmir. 

 E i tre enportan ki parey 
ennler letan pe fer talk lo bann 
zafer harm reduction letan 
dimoun i rezenbe i kont sa, 
nou dir zot nou pe protez nou 
lekor.  
 Si ou kapab anpes sa 
dimoun transmet HIV, si ou 
kapab anpes sa dimoun 
transmet serten maladi dan 
son fanmir, ou pe protez - i vin 
almost as if harm reduction is 
also primary prevention sirtou 
lo kote maladi, en ?  
 So tou  bann konponan i 
enportan.  Fodre nou konpran 
sa ki pa’n zanmen servi pa ni 
enterese servi, annou 
kontinyen. Sa ki’n curieux ki 
anvi sey serten keksoz, annou 
fer plis prevansyon enkli pou li 
pa al pli lwen.   
 Sa ki’n tonbe net, annou 
re atrap zot. Nou dimoun sa - 
nou Seselwa annou re atrap 
zot, e ed zot pou zot kapab 
sorti e gradyelman anpes 
transmisyon maladi ouswa 
bann lezot problenm dan 
sosyete. Kekfwa mon ava 

demann Dr Marie si i ti a 
kontan dir enn de mo lo la.   
 
VICE PRESIDENT 
SEBASTIEN PILLAY 
Mersi SS.  Mr Chairman nou’n 
ganny plas devan pou nou met 
de teknisyen sorti lo kote sa 
Lazans spesifik. Nou annan Dr 
Marie laba ki ti kapab eksplik 
sa. Ki petet mon krwar i kapab 
arive  bann Manm an se ki 
konsern bann kestyon 
spesifik, dan bann fonksyon 
APDAR, i ava annan en 
statement ki prezante devan 
zot, avek bann nouvo 
progranm ki Lazans 
Prevansyon i annan - pe travay 
lo la e ki mannyer i entegre tou 
le de kote.   
 Selman ki mon konnen 
pe arive la, i annan bann 
diskisyon ki’n rekonmanse.  E 
la mon pa pe koz diskisyon 
dan lesans pran letan pou 
diskite,  me plito nou konnen 
natir problenm, nou annan 
baz lenformasyon lo natir 
problenm. 
 Nou’n deza konmans 
lager ek sa problenm, prezan i 
en reazisteman diferan 
konponan ki nou’n konmans 
travay avek.  E i annan en 
commitment Gouvernman lo 
pli o nivo pou fer sir poudir sa 
i marse. E en commitment – en 
lo kote son 
operasyonalizasyon  en 
commitment policy ki avan ti 
avan le de pa ti marye avek 

kanmarad.  E trwazyenm en 
commitment lo en pwennvi 
striktirel pou ki nou annan 
lenfrastriktir fer li.  
 Alors i nepli zis en lager 
sa Lazans li menm kont sa 
sityasyon.  Me plito en lager en 
whole Gouvernman otour deal 
ek sa problenm ki nou’n 
realize poudir si nou 
kontinyen dan sa laliny ki nou 
pe ale i ti 6poursan an 2017, 
nou tou nou konnen poudir sa 
poursantaz i bokou pli o 
ozordi.  E i pa fer zoli lo nou 
konman en pei akoz nou 
kapab atrakte en kantite 
lenvestisman. 
 Me apre nou koz lo 
workforce, nou koz lo redwir 
lakantite etranze bezwen vin 
travay dan nou pei.  Me 
malerezman nou vwar poudir 
en bon konponan nou 
workforce i end up al ver 
labdikasyon e zot pa kapab 
entegre.   
 E sa progranm son bi 
zisteman se pou reentegre zot 
dan lasosyete, fer zot kapab 
vin bann contributing citizen in 
the country. Rather than zis 
dimoun ki require support from 
Gouvernman.   
 E i annan lezot konponan 
sa progranm ki pou ganny 
enkli - enkli bann lezot 
provizyon; par egzanp 
committee service eksetera ki 
pou relye avek bann lezot 
sanzman transformasyon ki 

pou annan dan sistenm legal. 
Mersi Mr Chairman.   
 
MR CHAIR 
Mersi VP.  Onorab vitman, 
mon pe kalibre letan la.   
 
HON JOHAN LOZE 
Mersi Mr chair.  Mon zis en 
klarifikasyon tre vit. Mon oule 
solisit lo professional opinion 
SS lo en senp size. Dan ou 
lopinyon eksperimante SS, 
kwa ki pou kout pli ser lo 
Bidze a harm reduction kot 
nou annan sa laspe 
prevansyon transmisyon e 
prevansyon maladi,  ouswa 
nou adopte en latitid lesefer, 
les arive sa ki pou arive apre 
Minister Lasante i ava sonny 
lepokase. 
 Lekel ant le de ki ou 
krwar i pou kout nou plis ser 
an term larzan ? 
 
SS BENJAMIN VEL 
Mersi pou sa kestyon.  Mersi 
Mr Chair.  Nou toultan 
prevansyon i kout pli 
bonmarse ki al geri keksoz.   
Par egzanp mon rapel letan 
mon ti pe fer en pti pe letid lo 
la, lo kote Australie - sorry mon 
napa pou Sesel, en ?  
 Me lo kote Australie mon 
krwar  i kout zot 7sou pou 
donn sereng konpare avek 
serten kantite Dolar ki i kout 
zot letan sa dimoun i malad.   
 Donk letan ou’n atrap 
maladi - mon pe koz ou - mon 

pe mazin en pe resers la - 
bann kliyan ki annan HIV - ki 
annan sifilis - ki annan Epatit 
C, natirelman i kout bokou pli 
ser pou sonny li, ki al dan en 
lekol e fer en travay de groupe 
avek en group manrmay ki pa 
ankor zanmen servi, ki pa 
ankor zanmen teste. Sa i 
bokou, bokou pli bon marse ki 
al sonny sa dimoun ki’n ganny 
i en kantite problenm akoz i 
servi drog.  
 So, sanmenm i enportan 
osi i paret son Bidze i pli o i 
enportan osi pou get sa bann 
dimoun, akoz non selman lo 
laspe imaniter,  akoz nou bann 
frer e ser - nou bann Seselwa. 
Me osi zot ankor dan zot 
fanmir. Pa tou ki lo semen zot 
ankor annan sa girlfriend - zot 
ankor annan sa boyfriend, zot 
ankor pe enterakte, pe mix dan 
lasosyete. E oule reveni ki 
maladi i ganny transmet ek en 
dimoun ki pa zanmen ariv dan 
- ki pa’n zanmen servi drog.  
 Mon ava servi en legzanp 
ki mon ti vwar letan nou ti pe 
fer survey avek bann travayer 
sex. Nou ti vwar poudir bokou 
zot kliyan i zonm marye, i 
zonm ki anvi eksperimante, i 
anvi sey serten keksoz ki i pa 
kapab fer ek son fanm.   
 Me son fanm pe asize dan 
lakour dan son rob desanm pe 
get telenovela Meksiken e sa 
zonm i al deor i anmenn sa 
maladi dan lakour.   

 So  nou bezwen osi travay 
ek tou kous lasosyete, pou sey 
rezourd sa bann problenm, 
pou evite ki en dimoun ki pa ti 
pe fer nanryen - ki pa’n servi 
drog - ki pa’n met li a risk, me 
i osi ganny serten problenm.  E 
meyer fason pou fer li se 
outreach. Al dan kominote, pa 
asiz dan aircon, al dan 
kominote, al lo gento, al travay 
ek zot e al direkteman lo zot 
bezwen. 

 Ou annan en gro 
boubou lo ou lazanm, eski nou 
refer ou pou al pans boubou, 
ouswa eski nou kekfwa serten 
dimoun pli o ofisyel pa le fer.  
Me eski i annan NGO ki kapab 
vini avek serten servis, pou ed 
sa dimoun direkteman ? 
 Akoz nou oule osi evite ki 
tou dimoun ki nou zwenn, vin 
kot MAT, vin kot klinik dan de 
zour pou annan dokter vini. 
Non, non, non sa dimoun i la 
devan nou avek son problenm.  
Annou ed  li la  kot i ete dan 
gento si nou kapab.   
 
MR CHAIR 
Mersi SS.  Nou a bouz …  
Onorab Monthy ? 
 
HON PHILIP MONTHY 
Mersi Mr Chair. Kestyon pour 
SS, mon mazinen si ou kapab 
reponn oubyen petet dokter ki 
lo side table laba ki pou annan 
lenformasyon. Me selman si 
ou kapab dir nou ki bann 

prevalans drog ki annan dan 
pei la an se moman ? 
 Akoz tou kou nou koz lo 
eroin e nou konnen ki i annan 
plizyer lezot drog hard drugs ki 
pe antre resaman. E eski zot 
bann progranm - zot fason 
abord sa size ki reabilitasyon 
tretman, i pe fer provizyon sa 
bann lezot kalite drog dir ki 
annan konmela dan pei e non 
pa zis eroin ? 
 E mon lot kestyon, nou 
pe vot en Bidze 42milyon pour 
APDAR kestyon senp se ki 
diferans ki Seselwa i sipoze 
vwar dan en lavenir pros, an 
se ki konsern plito 
reabilitasyon, rediksyon 
itilizasyon drog, ki ler ou pase 
obor semen ou pa vwar 
personn pe kick; ler mon al kot 
en take away parey in ariv nou 
yer, ou pa vwar en pti garson 
5an pe mandyan, ler nou 
demann li akoz i pa’n al lekol i 
dir in lev tar e i vwar poudir i 
sorti dan en fanmir kot i 
annan labi drog. 
 Ki diferans Seselwa i 
sipoze vwar tre byento avek 
relansman APDAR e larzan ki 
nou pe vot pou zot? Mersi. 
 
MR CHAIR 
Mersi. VP?  
 
VICE PRESIDENT 
SEBASTIEN PILLAY 
Mr Chair vi ki kestyon i annan 
pertinans e vwar poudir i fer 
dezyenm kestyon nou pe 

gannyen ki nou bezwen 
teknisyen lo side panel, avek 
ou permisyon petet nou ti ava 
demann Ms Tamatave pou al 
laba e ki Dr Marie i kapab vin 
lo sa kote latab, i ava kapab 
donn bann Manm plis 
presizyon lo bann kestyon ki 
zot pe demande?  
 
MR CHAIR 
I ok proceed Dr Marie.   
 
VICE PRESIDENT 
SEBASTIEN PILLAY 
SS i ava konmans reponn 
kestyon and then Dr Marie i 
ava kontinyen. Mersi.   
 
SS BENJAMIN VEL 
Mersi pou ou kestyon e mersi 
Chair.  Nou annan plizyer 
drog. Mon rapel en lepok letan 
nou ti fek konmanse nou ti 
konmans ek de panel ouswa 3 
panel test.  
 Savedir nou reteste 
kanabis, eroin, e mon krwar a 
sa lepok nou ti pe teste PCP, 
akoz nou ti konmans vwar dan 
lirin bann kliyan ki vin Mont 
Royale. 
 Epi nou’n al 5 e la mon 
krwar Dr Marie si mon pa 
tronpe nou lo 10, so i annan 
diferan kalite drog, i annan 
crystal meth, nou annan   
methamphetamine. Mon pa 
konnen PCP in refer son 
laparans e tou lezot ki nou 
abitye avek. So, i en sityasyon 
pli konplike. 

  E kot i pli konplik nou 
lavi aprezan, i pa zis en 
kestyon servi en drog. Letan 
ou teste en dimoun ou kapab 
vwar 3-4 drog dan son 
sistenm. 
 E i enkyetan akoz serten 
drog i fer zot down sa ki zot in 
pran, serten drog i fer zot up. 
E ou lekor pe lager avek sa.  
Ou’n dir li go down, epi ou dir 
li go up.  I pe lager avek sa ki 
mannyer i pou deal avek. 
 Lo kote bann latizann ki 
nou pe servi ek bann tretman 
spesifik mon ava les Dr Marie 
eksplike.  
 
MR CHAIR 
Doctor? 
 
DR ANABELLE MARIE 
Mersi Mr Chair.  Mersi pou ou 
kestyon.  Kot  i konsern 
prevalans sibstans dan Sesel, 
nou ankor pe servi sa statistik 
ki nou annan depi 2017 
apepre 6poursan 
lapopilasyon.  Me i demann 
ankor en nouvo resers pou 
nou gannyen update lo ki 
sityasyon dan lapopilasyon an 
zeneral  
 Selman sa ki nou, nou pe 
vwar dan progranm tretman  
se ki nou annan nou apepre 2 
mil kliyan ki aktiv 1,733 
selman apepre 2mil kliyan ki 
aktiv. E lamazorite zot pe servi 
diferan kalite 76.4poursan i 
servi plis ki en sibstans.   

 Bann sibstans i enkli 
eroin parey labitid, kanabis, 
kokainn e kristal  en,  sa i 
methamphetamine an Angle 
selman Sesel zot apel sa 
kristal. 
 So prevalans  stimulants, 
savedir kokainn ek kristal i 
ogmante tou le lannen.  E ki 
nou pe vwar osi ki akoz zot pe 
servi sa bann stimulants zot pe 
ganny en logmantasyon dan 
bann ka ki ganny bann 
konplikasyon psikyatrik akoz 
sa.  E sa i en pwen konsern.   

Alors lo kote APDAR, 
nou’n bezwen update nou 
progranm ki i pa zis adres sa 
konsern eroin, me sa bann 
depandans lo stimulant drug 
osi. 
 Sa i enkli entegre 
psychiatrist care dan nou 
progranm adiksyon, ki en 
keksoz ki en pe konplike, akoz 
parfwa zot vreman acute. Nou 
vwar i annan en kantite 
agresivite ki ogmante, nou 
vwar bann dimoun pe 
hallucinate, ki pe  antann 
lavwa, alor i vin en pe konman 
en challenge nou kapab dir lo 

progranm tretman.  Akoz the 
stream is changing.   

PCP  or phencyclidine i 
ankor la li.  I toultan la.  I pa 
en keksoz ki dimoun i servi as 
in zot pa pou al aste sa, me i 
plito enn bann kontaminan, 
dan bann sibstans ki pe ganny 
vann, right ?  

 Me kantmenm i zis en 
kontaminen, i la.   E si en 
keksoz i la dan ou lekor  i pou 
fer lefe lamazorite ditan 
negativ lo lasante sa dimoun. 
 And of course kanabis i 
vin dan plizyer fason.  I annan 
bann ki lokal, me i annan 
bann ki enporte ki vin avek 
lezot keksoz ladan.  Par 
egzanp sa synthetic 
cannabinoids ki zot dir Spice 
ouswa K2. 
 So nou test kit i teste pou 
tousala, en? Nou test kit i teste 
pou kokainn, 
methamphetamine, cannabis, 
eroin, PCP, ecstasy ki osi tou i 
traverse tanzantan dan bann 
test result;  K2 e vwala.  Mersi 
pou ou kestyon.   
 
MR CHAIR 
Mersi Dokter. 
 
SS BENJAMIN VEL 
Si mon kapab azout en pti 
keksoz ? Letan bann drog ki 
popiler dan en pei i relye avek 
kiltir  sa pei. Par egzanp si ou 
al Japon  ou pou zwenn plito 
methamphetamine - 
amphetamine, akoz zot  le 
reste pa dormi pou zot kapab 
fer legzanmen, kontinyen 
travay. 
 Dan bann pei kot dimoun 
i annan serten troma, ki pa 
ganny adrese, zot servi bann 
drog ki fer zot dormi.  Bann 
drog ki fer bliye. E la en keksoz 
entrigan pou nou se akoz i 

annan sa melanz dan nou 
dimoun.  
 Zot pa pe servi 
methamphetamine pou zot al 
fer en legzanmen, pou al stay 
awake pou al travay, me 
selman i annan dan zot 
sistenm e plus dan ou sistenm 
i annan sibstans kot ki pe dir 
ou al dormi - in ler pou al 
dormi. E so i zis en melimelo.  

E mon krwar 
probableman mon pa konnen 
si i kapab pe afekte menm 
bann sistenm sirkiler leker, 
kekfwa dokter i ava kapab 
reponn sa. Me selman i 
entrigan pou annan tou le de 
pe bose dan ou lekor.   
 
MR CHAIR 
Mersi.  An vi lentere lo sa size 
nou pou extend ankor 15 minit 
lo sa headings  pou bann 
Manm kapab reponn bann 
kestyon. VP ou ti annan en 
larepons?   
 
VICE PRESIDENT 
SEBASTIEN PILLAY 
I paret Mr Chair i annan en 
morso kestyon ki pa’n ganny 
adrese lo levidans.  
 
MR CHAIR 
Yes. 
 
HON PHILIP MONTHY 
Wi, Mr Chair mon’n demann 
panel VP oubyen Mr Vel, pou 
donn Seselwa garanti ki larzan 
ki nou pe vote 42milyon, nou 

tou nou anvi vwar en diferans, 
nou tou nou anvi vwar sa 
sityasyon i pa pou ganny 
rezourd totalman, me 
amelyorasyon ladan. 
 So ki garanti ki zot pe 
donnen la avek Seselwa, ki 
nou pou vwar en diferans avek 
larzan ki pe ganny vote ?   
 
VICE PRESIDENT 
SEBASTIEN PILLAY 
Mersi Onorab.  Mr Chair petet 
pou benefis piblik e Lasanble 
ler nou regard sa Bidze 
R41.9milyon  si nou regard 
par egzanp bann konponan 
ladministratif dan sa Bidze, ler 
nou regard par egzanp saler, 
nou annan en konponan saler 
ki 7.1milyon. Nou annan en 
dezyenm konponan saler ki li 
menm li i 12milyon. Savedir i 
fer ki apepre 19milyon i pe al 
ver saler. I pe al ver bann 
resours sipor pour sa 
progranm.   
 Actual larzan prezan ki 
reste pou sa progranm ler ou 
retir rent i pa vreman en 
kantite.  E nou, nou annan 
nou en garanti avek sa Bidze 
ki nou’n gannyen la, sa ki nou 
pe fer se ki nou bezwen fer sa 
travay konpreansiv ki Dr 
Marie i konmanse e ki Lazans 
Prevansyon in konmanse.  
 E lefe ki nou’n ganny 
pledge ki nou pou ganny sa 
sipor lo baz Gouvernman, then 
nou pe sey nou mye pou nou 
pa deal avek sa problenm 

adiksyon, me osi deal avek son 
lot kote se reentegrasyon sa 
kliyan anbark dan lasosyete.   
 Akoz i en kou, akoz mon 
pou konpran tou Seselwa ki 
demande poudir be ok, mwan 
mon pe pran mon larzan tax 
parey nou kontan dir, pe aste 
latizann, pe aste progranm 
prevansyon pou donn en 
dimoun ki li i pa oule travay, 
eski i fer sans ? Ou konpran? 

 So i pou bezwen annan 
lezot diskisyon ki ganny fer. 
Eski i annan re lentegrasyon 
bann progranm travay ki 
bezwen ganny fer avek sa 
bann kliyan. Me tousala i ava 
bann keksoz ki ava ganny 
diskite. So nou pe donn ou en 
garanti ki sa nou pou bezwen 
re travay lo la.   
 Avek Minister Lasante sa 
problenm ti ganny trete plito 
medikal. Avek Lazans la i pou 
ganny trete konman en 
problenm pa zis medikal, me i 
en problenm sosyete.  E tou 
bann lentegrasyon bann 
diferan konponan ek sosyete 
sa ki pou ganny fer.   
 Sa ki mon ti ava kontan 
ganny en garanti avek ou 
Onorab, se ki lannen prosen 
ler nou vini nou bezwen 
ogmant Bidze Lazans 
Pevansyon, pou nou met en pe 
plis larzan dan progranm 
Prevansyon ki nou ganny ou 
sipor  e ki la, la ou donn nou 
en garanti osi ki ou pou donn 

nu ou sipor lo sa enn Bidze ki 
la.  Mersi Mr Chairman. 
 
MR CHAIR 
Mersi VP.  Onorab Larsen? 
 
HON CECILE LARSEN 
Mersi.  Mersi Mr Chair.  Bonn 
apre midi a tous, spesyalman 
zabitan Au Cap ki a lekout.   
 Mon kestyon se, eski depi 
ler APDAR in ganny aboli anba 
ansyen ladministrasyon i 
annan okenn logmantasyon or 
rediksyon dan ka labi 
sibstans ? 
 E mon lot kestyon se dan 
ki fason ki zot pou kapab 
mezir effectiveness progranm 
Reabilitasyon?  Mersi Mr 
Chair.   
 
VICE PRESIDENT 
SEBASTIEN PILLAY 
Mersi Mr Chair mon ava les SS 
Vel reponn lo efikasite, apre 
nou ava mon ava konplet sa 
larepons kestyon.  Mersi.  
 
SS BENJAMIN VEL 
Mersi bokou pou ou kestyon. 
Mersi Chair.  Lo kote 
effectiveness dan bann 
progranm, i annan bokou 
deba. Nou, vwar zot pe fer en 
pe plis bann zafer result-based 
management konmela.  

E i annan diferan keksoz 
ki ou kapab mezire annou 
pran al fer talk dan lekol.  Ou 
kapab reste lo nivo output, 
mon’n al fer talk dan lekol mon 

fer 25 dan lannen, mon ganny 
mon 300 manrmay sepa 5 - 
menm mil. 
 E results-based 
management ki dir ou pa reste 
la. Wi, ou ti ganny mil 
manrmay ki’n arive avek zot ?  
Konbyen ki’n experiment? 
Konbyen ki pa experiment? 
Konbyen ki pa ni think about it 
anymore pou fer sa keksoz. 
 E sa rezilta ki ou’n 
gannyen, eski ou’n amelyor 
rezilta manrmay dan lekol ki 
depan lo en ta lezot fakter, me 
eski in amelyor zot rezilta? 
Eski teacher i dir ou  poudir 
konportman in amelyore dan 
lekol? Letan ou sey al kot 
lafanmir eski lafanmir i  
raporte ki keksoz in amelyore 
kot lakour?   
 A lafen dizour ki zot pe 
sey fer, se mezir kalite lavi - 
bann entervansyon ki ou fer 
 eski i amelyor kalite lavi 
bann dimoun ? Donk nou 
mezir effectiveness nou pou al 
an deor zis output, nou bezwen 
get outcomes rezilta.  

E apre 5an pare 10an 
retourn ver sa 2 mil ekek ki ti 
dan progranm, eski zot pe 
travay ? Eski zot in reganny 
kontak ek zot fanmir ? Eski i 
annan ki’n al lekol ? Eski i zot 
zanfan i santi zot pli byen pe 
viv avek manman ek papa kot 
lakour ? Eski i annan bon 
rezilta ? So nou pou devlop osi 
pou nou devlop en framework 
pou nou mezir sa osi.   

 I en pti pe pli difisil. I pli 
fasil pou dir ti annan 30 
manrmay ti vin sesyon.  Me i 
pli difisil pou ou aprezan gete 
ki’n arive ek sa 30 manrmay.  
Eski nou’n amelyor zot lavi e 
dan ki fason ? So nou bezwen 
al dan sa direksyon napa dout. 
Bezwen al laba.  
 
MR CHAIR 
Mersi SS. VP? Ok?  Onorab 
Henrie ?   
 
HON GERVAIS HENRIE 
Mersi Mr Chair.  Bonn apre 
midi tou dimoun.   
 Premye pwen  Mr Chair, 
anba Order 61(1)(d) mon le 
koriz en misapprehension en 
entervenan avan ki’n dir 
poudir LDS ti le ferm CARE.   
 E wi nou ti annan 
obzeksyon akoz CARE nou ti 
dir konman en NGO i bezwen 
parey tou fer aplikasyon anba 
National Grant Programme ki 
Minister Finans i met 
R9milyon tou le-z-an. 
 E nou ti annan 
lobzeksyon akoz afilyasyon 
Mrs Sarah Rene CARE zot, zot 
ti ganny en tretman 
preferansyel ki ti annan en 
laliny Bidze pou zot tousel. E 
nou ti vwar sa konman en 
preferans e wi, nou ti obzekte 
lo sa rezon.  So mon pe koriz 
en miz-apreansyon anba 61 
(1)(d). 
 Pwen ki mon oule fer, Mr 
Chair.  APDAR pe fer son 

retour. Dabor Mr Vel mon 
krwar i annan en problenm 
avek akronim APDAR akoz 
Agency i deryer - pa kapab met 
devan.  
 So, there’s a problem 
there.   Zot Lazans i annan en 
manda pou kordinen that’s 
how I read it.  And this is where 
premye pwen mon annan en 
problenm avek le pwen, ki 
Onorab Monthy obor mwan in 
fer, pou nou kapab krwar dan 
lefikasite pou adres problenm 
drog, ki swa lo nivo 
prevansyon e reabilitasyon.  
 Par egzanp Misuse of 
Drug Act dated back Act 11th of 
1990, isn’t it time to moderniz 
li pou revwar tou sa bann pilye 
ki nou bezwen aprose tel ki; 
harm reduction, treatment, 
prevention and repression. 
 So se sa, sa garanti ki li i 
ti pe rode ki nou, nou pa 
satisfe poudir ek resours zot 
pe gannyen zot pou kapab 
achieve sa. So, sa i mon 
premye pwen. 
 Dezyenm pwen Mr Chair,  
ler mon get ou bann target lo 
paz 53 anba SP3 
partikilyerman target 1 avek 2,  
Mr Vel non, there’s not going to 
be an effective result of the 
coming back of APDAR.  
 Ler mon regard sa ki zot 
pe al fer pou zot par egzanp, 
number of alcohol or drug users 
from the DSAPTR setadir 
APDAR, pa ti’n zanmen 

disparet parey entervenan 
avan in dir.   
 Social … programme 
place in employment for 2026 
only 25.  That’s a - nothing.  
Konpare avek sa kantite 
dimoun ki mon vwar dan mon 
lizye, ki annan sa problenm. 
 E ou dezyenm pwen; 
number of drug users 
completing high threshold 
methadone maintenance 
programme 2026 selman 40.   
 So plis larzan nou vwar li 
i pe al dan saler, lwe building 
annan loto enn de pti vwayaz 
enn de pti workshop. En group 
Seselwa li i ganny travay, me 
the problem ki sosyete i le vwar 

solisyon, resours ki Leta in 
met ladan, pa pe adres 
problenm. E come 2030 son 
manda sa Gouvernman pou 
fini - pa pou’n efektiv so baze 

lo resours we are not trusting 
the process! Mersi. 
 
MR CHAIR 
Mersi Onorab.  VP.  VP avan 
mon donn ou laparol. Onorab 
Loze ki ou point of oder ? 
 
HON JOHAN LOZE 
Mersi Mr Chair.  Mon pe koriz 
en me apreansyon ki’n leve. Ti 
napa okenn entervenan  ki’n 
koz lo LDS ferm CARE.  Nou 
bezwen annan presizyon e 
laverite dan Lasanble 
Nasyonal. 
 Entervenan ki ti dir an 
plizyer repriz Parti LDS ti sey 

blok Bidze CARE. Pa fermen, 
me blok Bidze, Onorab, ou 
devret konnen ou menm ki ti 
fer.  Mersi Mr Chair.   
 

(APPLAUSE) 
 
MR CHAIR 
Mersi ou pwen in ganny note.  
Vis Prezidan?  
 
VICE PRESIDENT 
SEBASTIEN PILLAY 
Mersi Mr Chair.  Mon vwar 
Onorab in fer en pledwari ki 
Mr Vel ki reponn son kestyon - 
ou pa per Onorab ou ok ou, pa 
per i ok, pa per - pa per. 
 Mr Chair, Onorab in 
eksprim son lekor konman en 
Manm dan Lopozisyon e yer i 
pa ti demande sa bann 
kestyon ler i ti dan 
Gouvernman malerezman, me 
la I oule demande. 
 So i normal pou li 
eksprim son bann konsern 
vizavi sa, e i rol Lasanble 
Nasyonal zisteman pou bann 
presizyon e kestyonn bann 
antite Gouvernman ki vin 
devan lo zot lefikasite.   
 Me selman ou bezwen 
demann sa bann kestyon avek 
n pe respe. Ou konnen  rezon 
akoz mon’n met lanfaz lo 
striktirasyon APDAR e sa size 
saler, sete akoz enn bann 
rezon akoz Gouvernman in 
ganny retisans sirtou around 
sizyenm Lasanble pou move 
towards donn APDAR plis 



Verbatim Report NAS Sitting Wednesday 25thFebruary, 2026 
 

larzan pou son bann 
progranm, sete aktyelman 
gras a Onorab e mazorite LDS 
sa letan dan Lasanble ki ti al 
ver freeze konponan Bidze 
APDAR !  
 Annefe i annan en 
moman donnen zot ti freeze 
R10milyon anba Bidze APDAR 
zot ava rapel byen e i ti bezwen 
al devan FPAC pou li unfreeze 
son Bidze. E ozordi oule nou 
donn plis lefikasite, petet fodre 
ou aret zwe sa foutbol politik 
ki ou pe sey zwe e adopte en 
lot lapros. 
 Mr Chair, mon krwar sa 
Lasanble i bezwen desid lo en 
keksoz.  Nou kontan nonm 
non dimoun ler i asosye avek 
US. Me selman nou pa oule 
nonm non dimoun ler i asosye 
avek LDS. 
 Me ler zot ti apwent CEO 
SNPGA zot pa ti apwent ek 
aktivis LDS zot ? I ok sa ? 
 

(comments off-mic) 
 
VICE PRESIDENT 
SEBASTIEN PILLAY 
Sak fwa zot pou nonm non en 
dimoun - i enportan pou 
Lasanble, pou pep Seselwa 
vwar laverite.   
 Mon annan mwan 2 
teknisyen obor mwan la ki zot 
saler i dan sa Bidze e 
pratikman sa ki ou’n dir se ki 
nou’n donn zot en Bidze pou 
zot travel, pou zot enjoy, pou 

zot pa fer nanryen e ki APDAR 
pa fonksyonnen.   
 Byensir sa bann dimoun 
pou bezwen letan pou met 
APDAR an plas e pou li kapab 
fonksyonnen, pou li kapab fer 
son travay ki i sipoze fer e i 
enportan pou Onorab aret 
pran li konman plis smart ki 
tou dimoun dan Lasanble ler i 
demann son kestyon, as if zis 
li ki annan drwa pou li 
eksprim son lekor lezot Manm 
napa drwa !   
 I lo rikord Mr Chair, i lo 
rikord ki sete LDS ki ti freeze e 
anpese ki CARE i ganny Bidze  
akoz akoz Mrs Sarah Rene i en 
swadizan en siporter United 
Seychelles. Be lekel ki pe fer 
viktimizasyon la?   
  

(comments off-mic) 
 
VICE PRESIDENT 
SEBASTIEN PILLAY 
Zot viktimiz dimoun and then 
apre zot vire zot dir en lot 
keksoz! Mon’n dir zot ozordi 
apre midi zot annan en swa, 
zot pa oule trust the process 
zot pa oule sipor sa Bidze zot 
kont! 
Vot kont! Annou pa donn sipor 
pou lasosyete, annou pa donn 
sipor APDAR, annou pa donn 
sipor sa bann travayer; put 
your money where your 
amount is, vot kont sa Bidze.   
 Me si zot anvi donn 
Lazans Prevansyon en sans 
pou li travay nou, nou annan 

en dimoun nou annan de 
teknisyen ki’n vin la ki’n 
reponn tou zot kestyon an 
bonn fwa.  Pa ni politisyen sa. 
Zot annan kestyon politik, 
target mwan !  Target mwan!  
Annou for once tret a bann 
teknisyen parey zot, zot ganny 
trete.   
 Malgre mon’n fer tou sa 
ki mon’n fer dan Lasanble 
Nasyoal mon ti toultan 
respekte en fe ! Teknisyen i pa 
politisyen. 
  

(comments off-mic) 
 
VICE PRESIDENT 
SEBASTIEN PILLAY 
Sa in toultan reste lefe e ozordi 
mon la  kot mon pe asize akoz 
zisteman i annan teknisyen 
ki’n apresye lafason ki nou’n 
travay.  Sa mon oule met 
devan Lasanble Mr Chairman 
i senp, enn nou bann 
problenm ki nou annan nou 
se, resours APDAR pou toultan 
vin en size si nou fer li vin en 
foutbol politik. 
 Mon ti ava kontan donn 
Gouvernman ti ava kontan 
donn Mr SS Vel e Dr Marie plis 
larzan, me as soon ki nou pou 
fer nou pou annan en lot 
dimoun ki pou vin dir nou ou 
pe pran larzan Gouvernman, 
ou pe throw li apre bann addict 
ki pa oule travay eksetera, 
eksetera, eksetera. 
 So nou anvi donn li plis 
resours.  E bann target ki’n set 

i baze lo assessment 
preliminer ki nou’n fer ler 
nou’n bouz APDAR from    E ki 
ou’n admet Onorab, se ki ler 
ou pase ou vwar lakantite 
adikt ki’n ogmante; savedir 
DSAPTR   pa’n annan sa rezilta 
ki ti sipoze annan anba ou 
ladministrasyon !  
  

(comments off-mic) 
 
VICE PRESIDENT 
SEBASTIEN PILLAY 
Alors nou bezwen sanz keksoz 
dan en lot fason.  I dir ou only 
a fool pou fer menm keksoz 
dezyenm fwa e  espekte en 
diferan rezilta.  So i enportan 
Mr Chairman ki nou bouz dan 
sa direksyon.   

E sa ki mon enplor 
Lasanble pou fer ozordi.  Ok, 
en kantite keksoz in arive 
ziska la.  Politik in ganny fer lo 
APDAR depi 2006 2010 
upward, ok?  Annou agree 
ozordi - mon fer en pledwari ek 
zot, annou agree ozordi pou 
nou aret fer politik avek sa.   
 Anou agree ozordi pou 
nou dir poudir sa problenm 
adiksyon i tous nou tou ; 
sakenn antre nou pou annan 
en manm fanmir ki pou ganny 
afekte avek adiksyon, sakenn 
antre nou pou annan en pros 
ki pou perdi son lavi akoz 
adiksyon, e annou fer en fason 
pou nou deal ek sa problenm. 
 E sa Bidze ki nou pe 
prezante devan Lasanble sa i 

sn Bidze.  Mon ava permet le 
de teknisyen obor latab prezan 
pou reponn bann lezot eleman 
kestyon ki Onorab in demande 
e mon swete ki apre ki nou’n 
fini eksplike i ava trust the 
process parey i devret pe fer.  
Mersi.   
 

(comments off-mic) 
 
MR CHAIR 
Onorab ki ou point of order ?  
Met ou pwen devan.   
 
HON GERVAIS HENRIE 
Mr Chair, anba Order 8(5) taler 
ou’n donn en ruling, e ki dir 
decision of the Speaker or 
Deputy Speaker on a point of 
order shall be final. 
 Ou ti dir ki bann dimoun 
i bezwen reponn kestyon 
ouswa demann kestyon. 
Mwan mon’n demann de 
kestyon enn lo manda pou 
kordinen e ki mannyer resours 
ki pe ganny allocate pou build 
up lo kestyon ki Onorab 
Monthy ti’n demande. Alor ki 
mannyer how effective ki i pou 
ete? 
 E dezyenm lo target. Vis 
Prezidan being the bully, being 
the arrogant, i krwar i pou vin 
la anndan pou vin lecture   
dimoun…   
 

(comments off-mic) 
 
HON GERVAIS HENRIE 

…li in vini pou vin reponn 
mwan personnelman…  
 
MR CHAIR 
Onorab, Onorab. 
 
HON GERVAIS HENRIE 
…akoz i annan en problenm 
personnel avek mwan ! If you 
have your problem personnel… 
 

(Interruptions) 
 
MR CHAIR 
Bann Manm silvouple, nou 
bezwen swiv lord e nou bezwen 
swiv nou Standing Orders.   
 Nou pa kapab Standing 
Order i kler li. Nou pa kapab 

fer okenn charge against any 
Manm sirtou si ou pou koz lo 
Vis Prezidan, Prezidan nou pa 
kapab fer sa bann.  
 

(Interruptions) 
 
MR CHAIR 
Tou le de kote la.  Mon pe koz 
lo tou le de kote la. Nou 
bezwen annan serten respe 
pou lenstitisyon.  Vis Prezidan 
i en guest dan nou lasal la 
ozordi.  Me selman menm 
kourtwazi ki i pou donn bann 
Manm nou demann bann 
Manm osi pou donn lanmen 
en kourtwazi.  

Me bann Manm osi i 
bezwen konsyan letan nou 
entrodwir size ki pou vin parey 
statement e politize, i pou 
annan en - mon pa pou kapab 

anpes Vis Prezidan donn en 
larepons ouswa commet lo la.  
Me selman nou bezwen être 
annou en pti pe firm.   
 Vis Prezidan nou pou al 
pran en vot nou letan in fini lo 
sa vot. Nou pou bezwen pran 
en vot pou nou kapab bouze 
mon pe met - Members, mon 
pe met sa vot pour APDAR 
devan Lasanble ki en son 
R41milyon 971mil, bann ki 
pou vot an faver lendikasyon 
silvouple ? Bann ki kont ? 
 Vot lo Lazans Prevansyon 
e Reabilitasyon pour Drog en 
sonm R41milyon 971mil, 16 
Manm in vot pour, 0 in vot 
kont e nou annan 12 
abstansyon, ki fer ki vot pou 
sa Lazans in ganny aprouve 
par Lasanble. 
 Nou pou prezan - Vis 
Prezidan ou ti annan okenn 
remark ? 
 
VICE PRESIDENT 
SEBASTIEN PILLAY 
Wi Mr Chairman.  Mon pe 
regarde si in terms of time 
frame ki pou donn nou pou 
retournen, akoz mon pe 
bezwen retourn kot lofis, in 
case pou mwan kapab ganny 
at least 5 minit prenon kont 
trafik pou mwan pa retar pou 
sesyon apre.   
 Mr Chairman apre zis en 
pti reminder  Mr Chair, on en 
etidyan Lasanble Nasyonal e 
mon rapel tre byen mon ki i 
annan zis en dimoun ki’n rule 

ki Order 8 pa kapab ganny 
servi dan Lasanble.  E sa 
Deputy Speaker Gervais 
Henrie.  Mersi.   

 
(Interruptions) 

 
MR CHAIR 
Bon, mon’n fini pronons nou 
lekor lo la, silvouple annou 
respekte, respekte desizyon ki 
Speaker ki’n donnen .   
 Nou lentansyon se pou 
nou fini avek Mental Health 
Care Agency  by 1 er pou nou 

pran break, apre pou nou 
retournen 2er.  

Wi, nou pou annan 
serten sanzman lo devan lo 
panel. Nou pou eskiz bann 

panellist ki annan lyen avek 
APDAR e nou ava welcome 
atraver nou National Assembly 
services, bann zofisye Mental 
Health Care  Agency.   
 Nou ava eskiz Mr Vel e 
dokter.  E Mrs Josette Louis.  
Mersi. 
  
MR CHAIR 
Bon tou le de kote latab ti 
annan Manm ankor pou 
demann kestyon.  Lo mon lalis 
ti annan an tou 16 Manm ki ti 
pe demande sorry nou bezwen 
manage letan, tou le de kote in 
ganny afekte, napa okenn pou 
dir mon’n fer faver mon’n fer 
faver lot tou le de kote i ganny 
afekte.   
  
HON ROCKY URANIE 

(Off-Mic) 
 
MR CHAIR 
Ki issue ki’n arise la? Onorab 
ki issue ki’n arise?    
 
HON ROCKY URANIE 
Mersi Mr Speaker.  Mr 
Speaker mon’n konpran ou 
ruling, selman parkont bezwen 
konpran parey ler ed en lazans 
koumsa ler i vini,  ler zot pe 
gete kantmenm zot pe koze ou 
a krwar keksoz i konsantre lo 
Mahe.  So petet ennler mon 
anvi dir fer en faver, me 
selman nou bezwen balanse 
petet ki Digwa osi i kapab vwar 
kote i antre ladan, petet donn 
sa sans pou mon kapab fer 
mon kestyon pase please.  
Mersi.   
 
MR CHAIR 
Onorab mon take note.  Sa ki 
mwan mon sizere se ki letan i 
annan antite mon krwar 
Manm ti devret fer zot 
homework davans.  Lev zot 
lanmen boner letan antite pe 
ganny prezante.  E nou ava 
pran e mon pou donn sans 
lezot Manm osi ki mon’n vwar 
pa ankor demann kestyon 
depi bomaten pou zot 
demande osi.  Mersi. 
 
MENTAL HEALTH CARE 
AGENCY 
 
MR CHAIR 

Nou ava avek lo Mental Health 
Care Agency lo panel nou 
annan Mrs Beryl Naiken ki 
Sekreterdeta pour sa Lazans, 
nou annan Mr Marcus William 
ki Financial Controller e PS i 
ankor avek nou e side table 
Mrs Ah-Shung i ankor la.   
 So VP mon pou donn ou 
laparol pou ou entrodwir the 
agency itself.  Mersi. 
 
VICE PRESIDENT 
SEBASTIEN PILLAY 
Mersi Mr Chairman. Mr 
Chairman parey Lasanble i 
konstate ki Mental Health Care 
Agency in vin an plas apre 
aprouvasyon Prozedlwa ki ti 
pase dan Lasanble Nasyonal 
tar lannen pase.  E lenportans 
sa Lazans i an relasyon ek 
kordinasyon tou sa ki annan 
pou fer avek provizyon swen 
pou bann dimoun avek 
lasante mantal.   
 Prezan dan konfigirasyon 
bidzeter e prenon kont ki nou 
ti bezwen fer preparasyon 
bidzeter dan en fason dan en 
leta ase restren, premye 
provizyon ki’n ganny fer se ki 
pou met an plas sa Lazans li 
menm e pou li konmans fason 
travay kordinasyon. Akoz  i 
annan en travay aprofondi ki 
bezwen ganny fer avek Servis 
Swen Lasante Mantal ozordi ki 
mannyer i egziste avek 
Minister Lasante, pou ki 
Lazans i ava vin sa prosedir 
kordinasyon. 

 Dezyenman, i osi annan 
en travay ki’n ganny fer pou 
nou etabli landrwa e lokasyon 
kot sa Lazans i fonksyonnen 
idealman,  idealman, mon le 
enform Lasanble Nasyonal ki 
nou ti ava kontan fer se ki i 
ganny trouve dan menm 
landrwa. 
 Me nou pe eksplor lezot 
opsyon pou nou fer sir poudir 
i annan en landrwa dedicated 
pou Lazans li menm.   
 So Bidze pou Lazans li 
menm i en pti Bidze i 
5.4milyon; ladan anba son 
premye progranm Mental 
Health Care Services son pli 
gro konponan se wages and 
salaries ki pou enkli pou son 
original staffing pour sa 
Lazans. 
 E akoz lamazorite son 
bann staff zis parey pou 
Lazans Prevansyon, i deza 
bann staff ki pou ganny 
entegre as part of sa Lazans 
sorti kot Minister Lasante.  
Annefe la ozordi lamazorite i 
tonm anba Health Care 
Agency. As it is now apre ki 
son repeal ot pou form par 
Lazans. 
 Anba son Bidze i annan 
osi en lot konponan ki son 
other uses of goods and 
services e sa other uses of 
goods and services  enn bann 
pli gro konponan ankor enn 
fwa i son office building rent.   
 Nou ava note Mr 
Chairman, dan labsans sa 

Government House ki pa ti 
ganny delivre lo la pandan sa 
dernyen 5an, Gouvernman pe 
vwar li dan en sityasyon kot i 
pe depans en kantite larzan lo 
rent.  E alors se sa ki nou pe 
akseler posibilite pou nou 
annan en Government House 
kot nou ava kapab met bann 
lazans. Me osi servi bann 
building - bann lenfrastriktir 
ki deza la.  
 Nou annan en plan 
lenfrastriktirel ki nou’n met an 
plas e en plan maintenance ki 
nou’n ganny demande pou 
met an plas. E Prezidan in 
ensiste ki nou enkli 
maintenance plan pou tou 
bann landrwa. 
 E plan ki nou annan nou 
pe konsider ler pou annan en 
antite ki pou move from son 
building ki i ete ozordi, nou 
pou servi sa lokasyon prezan 
pou nou accommodate Lazans 
pou Swen Lasante Mantal. 
 Sa Bidze i tre pti li menm 
Mr Chairman, me selman  i 
annan en travay konsiderab 
sa Lazans fer, akoz 
konsiderasyon bann diferan 
problenm Lasante mantal i 
enn ki vreman enportan pou 
nou e i annan bokou dimoun i 
fer fas avek depresyon, ki swa 
ou politisyen ou otherwise ou 
kapab pe fer fas avek 
depresyon.   
 So i enportan ki i annan 
bann sistenm an plas pou 
ankadre ou e ed ou avek pou 

overcome en sityasyon ki ou 
ladan.   
 So li menm li Bidze 
Lazans parey mon’n dir i zis 
5.4milyon. Son pli gro 
konponan i - son 2 pli gro 
konponan enn, i dan son 
wages and salaries e 
dezyenm, i dan son other use 
of goods and services ki 2 
milyon ki ladan i 1.3milyon 
pou son office building rent. 
 Avek sa Mr Chairman 
mon ava envit bann Manm 
pou demann okenn kestyon ki 
zot annan lo progranm pou 
Lazans. Mersi.  
 
MR CHAIR 
Mersi VP.  Bidze ki devan nou 
i en Bidze en pti Bidze malgre 
R5milyon 494mil.  
 Onorab Naidu kestyon ? 
 
HON SATHYA NAIDU 
Mersi Mr Chair.  Bonn apre 
midi VP avek ou delegasyon ki 
pe reprezant Lazans Lasante 
Matal. 
 Dan en serten sans mon 
apresye poudir ki i annan en 
travay ki’n ganny fer pou kree 
en lazans, me ler nou pe regar 
sipor bidzeter prenon kont 
sinifikans ki ti annan ver 
vizyon ladministrasyon US, 
mon bezwen dir mon en pe 
dezapwente, akoz nou pe vwar 
2milyon konman 
konpansasyon pou bann 
travayer apre 3.5 pou goods 
and services. 

 E parey VP in fer resorti 
1.5milyon pe al ver rent.  
Savedir ou annan anviron 
R2milyon ki pe al ganny itilize 
pou drive sa azanda pou 
Servis Lasante Mantal.   
 So alors ler ou pe get 
forecast pou 2027, zot in 
prevwar poudir o debi zot pou 
ganny zot pou bezwen fer the 
groundwork.  Me ler mon pe 
vwar larzan pou 2027, 2028 
konman en forecast i preski 
menm parey. Sa i enn. 
 Dezyenmman, Prezidan 
Herminie dan son diskour 
SONA in fer referans avek 4 
Sant Reabilitasyon.  E byensir 
enn i Rivyer Anglez ki depi 
ladministrasyon avan in 
annan bokou koze lo la, i 
sipoze annan travay teknik ki 
ti’n sipoze ganny fer. 
 Me selman i reste ankor 
3 Sant Reabilitasyon ki Dr 
Herminie in vin devan dan sa 
Lasanble in fer konman en 
komitman. Kontrer dan Bidze 
APDAR mon ti pe pas lo liv 
Bidze pou regard okenn par 
kot i annan mansyon Sant 
Reabilitasyon, mon pa pe 
vwar.  Alors mon oule ki VP i 
kapab donn sa Lasanble en 
lasirans kan Lepep Seselwa i 
kapab vwar sa 4 Sant 
Reabilitasyon. 
 Akoz zot ki la ozordi e zot 
in fer komitman e zot bezwen 
delivre lo la.  What would be 
the timeline ? E an menm tan 
dan benefis Lepep Seselwa 

resours imen, kote eski zot 
pou ganny resours imen 
spesyalize pou fer sa marse sa 
bann batiman, apard byensir 
konstriksyon sa bann batiman 
ki Dr Herminie in fer konman 
en promes isi ?  Mersi. 
 
MR CHAIR 
Mersi Onorab.  onorab mon 
regrete ki APDAR ou pa’n 
kapab demann sa kestyon. I 
pa dan size Bidze Mental 
Health Care Agency dan sa 
last part of your question.  Me 
si VP i annan en komanter pou 
fer i ava fer.  Mersi. 
 
VICE PRESIDENT 
SEBASTIEN PILLAY 
Mersi Mr Chair.  Mr Chair mon 
I do not want to be blunt,  me 
selman nou’n eksplike sa 
taler, petet ou ti’n sorti ou’n al 
an deor.  Mon ava eksplike 
akoz apre ler mon eksplike zot 
demann kestyon ler mon 
reponn zot i annan ki pe dir 
mwan vin deor. Mon pa 
konnen ki ou krwar ou pou sey 
fer ler mon vin deor. 
  

(laughter) 
 
VICE PRESIDENT 
SEBASTIEN PILLAY 
Selman anytime ler ou pare 
mon pare.   
  
MR CHAIR 
Annou-annou… 
 

VICE PRESIDENT 
SEBASTIEN PILLAY 
Dezyenman Mr Chairman sa 
ki mon bezwen met lo rikord i 
sa - sa bann sant nou’n met li 
an relasyon avek progranm ki 
nou annan en progranm 
bilateral ki ti etabli avek. 
 

(comments off-mic) 
 
MR CHAIR 
Bann Manm silans silvouple,  
VP pe reponn kestyon.   
 
VICE PRESIDENT 
SEBASTIEN PILLAY 
Mersi Mr Chair.  Mr Chair enn 
bann - mon vwar poudir Parti 
Lopozisyon pe obsede avek sa 
Lazans.  Kekfwa i ava sa 
Lazans i ava ganny en bon pe 
kliyan ler i konmanse, from sa 
kote latab. 
 Me sa ki mon kapab dir 
Mr Chair, sa ki mon kapab dir, 
lo en pwennvi bilateral nou’n 
deza konmans diskite an 
relasyon avek nou bann 
partner pou sa Lazans.   
 Ler Prezidan ti koz lo sa 
bann Sant Reabilitasyon, mon 
pou fer kler time frame sa 
bann Sant Reabilitasyon. 
Design e konsep sa bann sant 
reabilitasyon ti’n fini pare depi 
ler APDAR ti la.  Gouvernman 
UAE ti’n parey pou pey sa 
bann Sant Reabilitasyon. 
 Prezidan Ramkalawan ti 
mont UAE e li i ti sanz 
konfigirasyon e i pa ti enterese 

pou fer sa bann Sant 
Reabilitasyon, ki Gouvernman 
UAE ti’n komik pou li fer depi 
well over 10 years ago.   
 Now going forward 
prezan nou bezwen al 
rekonmans sa prosedir 
negosyasyon ki nou’n fini 
rekonmanse e se pou sa 
Prezidan in dir ki byento nou 
pou annan sa 4 Sant 
Reabilitasyon, akoz nou’n fini 
rekonmans negosyasyon e 
nou’n fini konmans ganny 
serten Lagreman lo ki 
mannyer nou pou prosede.   
 Akote sa bann Sant 
Reabilitasyon ki napa nanryen 
pou fer avek Mental Health, 
akote sa bann Sant 
Reabilitasyon pou sa Bidze 
Mental Health akote sa i sipoze 
annan en Holistic Centre ki ti 
sipoze ganny fer ankor enn fwa 
atraver bilateral avek UAE.   
 Ankor enn fwa in annan 
en preparasyon 
dokimantasyon ki‘n ganny fer.  
Me sa ki pa ti’n ganny fer sete 
etabli lekel lazans, akoz ler ou 
ganny Lakor Bilateral i annan 
en Funding Agency ki siport ou 
proze.  
 I kapab Abu Dhabi 
Development Fund oubyen i 
kapab en lot. Lakor pa ti ankor 
ganny sinyen, nor 
memorandum of 
understanding ganny fer ant 
Abu Dhabi Development Fund 
avek Sesel.   

 Nou’n konmans travay lo 
la pou nou vwar konsep sa 
proze akoz i en gro proze e i 
kout en kantite larzan.  Se pou 
sa rezon ki nou bezwen fer 
travay preliminer, pou asire ki 
nou pa tonm dan menm pyez 
ki Gouvernman avan in fer, 
savedir taye avan ki nou 
kapab marse an relasyon avek 
sa bann proze.   
 Prezan timeline pou sa e 
resours :   
 Parey ou’n vwar avek 
Lazans pour Prevansyon lo 
Drog, bann staff DSAPTR  in 
ganny transfer anba Lazans 
Prevansyon.  Currently i annan 
bann staff i deza annan en 
konfigirasyon pou Mental 
Helath anba Minister Lasante.   
 Sa ki pou arive atraver 
kordinasyon ki Lazans pou fer 
lo konmansman, sete en 
travay kordinasyon pe ganny 
fer, pou zisteman pou entegre 
sa bann staff ladan. 
 Mannyer Miniater Finans 
i prepar son Bidze - prepar son 
Bidze lo en prozeksyon pour 
Lazans, me se pou sa rezon ki 
ou vwar sa prozeksyon 5. ekek 
milyon in ganny Bidze.   
 Me Lagreman ki nou 
annan avek Minister Finans ki 
once larzan i konmans deploy 
son bann resours, e konmans  
bezwen plis resours ki li i en 
priyorite dan Mid-Year Review 
pou nou accommodate pou li 
kapab delivre lo son manda. 

 Mon ava demann nou 
teknisyen isi i ava eksplik ou 
an plis detay travay 
kordinasyon ki zot pe travay, 
zot pe konmans - zot pe travay 
lo la pou etabli ek Minister 
Lasante. Mersi Mr Chair.   
 
MR CHAIR 
Ok, proceed. 
 
SS BERYL NAIKEN 
Bonn apre midi Mr Chair.  
Bonn apre midi tou Onorab.  
Bonn apre midi tou dimoun ki 
pe ekoute.  Wi, petet zis pou 
fer konpran en pti pe bi 
Lazans.  Lazans pou premye 
faz pou nou kapab etabli nou, 
se akoz nou - petet rezon akoz 
nou’n santi nide Lazans i 
enportan, se akoz nou konnen 
in annan nen kantite antite 
whether prive whether 
Gouvernman ki ti pe send pou 
ofer servis ki adres Lasante 
Mantal, whether nou annan 
Lasante kot lopital Ministry of 
Health.   
 Nou annan bann lezot 
antite, parey Departman 
Lafanmir ti pe ofer counselling 
adres bann psychosocial 
support.  E osi i annan bann 
NGOs ki  adres  bann – ki 
spesifikman targete avek bann 
serten target group.   
 Me selman sa ki nou ti pe 
vwar, zot tou zot annan zot 
good intentions pou zot adres 
bann laspe lasante mantal  of 
one  way or another, nou vwar 

poudir ti en pti fragmental, 
ok ?   
 Napa sertenco – 
(mannyer ou dir)? 
kordinasyon oubyen serten 
level of standar. E with that 
petet mwan sa letan konman 
en teknisyen, nou ti vwar kote 
parler i kapab annan bann  
grey areas kot parler i kapab i 
kree I kapab cause harm tou. 
 Akoz parey i kapab en 
dimoun in end up in al lopital, 
in i ti pe swiv serten tretman, 
apre in sorti, detrwa mwan 
apre i vwar li i oule counselling 
petet i napa sa kontinyasyon 
ki i pe gannyen lopital, i vin 
kot Departman Lafanmir pou 
ganny counselling.   
 E ler i vin laba i les nou 
konnen akoz dan nou anmas 
lenformasyon - initial 
lenformasyon intake nou find 
out ki bann lezot servis  ki in 
gannyen oparavan. E la kot ou 
vwar paler kot i mansyonnen 
petet i ti ganny servis avek 
Lasante. E ler nou prezan nou 
pou al lyez avek Ministry of 
Health depending on the 
officer, some of them are 
reluctant pou donn 
lenformasyon. 
 Sa i vin bann - i kapab 
kree bann sirkonstans  kot 
nou kapab mank serten 
lenformasyon kle, ki ti pou 
kapab petet lenfliyans better 
delivery of counselling. So with 
that nou’n vwar en kantite sa.  
Sa i zis en legzanp. 

 E with that sa ki nou pe 
vwar - sa Lazans ki pou fer, i 
pou first of all etabli en striktir 
kot i pou anmas tou - nou 
lentansyon  se pour anmas tou  
lenstitisyon entity ki pe ofer, 
whether prive osi; i annan en 
bon pe prive osi ki pe fer la a 
se moman, pou nou etabli en 
serten striktir standar or 
servis of petet menm level of 
training. 

 Akoz nowadays nou 
menm okouran i annan bann 
lezot -mannyer ou kapab dir 
sa - avenues kot parey nou pe 
koze i annan dimoun pe dir zot 
bann mental – mannyer nou 
dir – life coach no disrespect 
any of that. 
 Me selman zis pou etablir 
en nivo standar, pou ensure 
poudir tou dimoun ki pe stand 
pou ofer servis, espesyalman 
ki relye avek Lasante Mantal e 
byennet imen, Lepep Seselwa 
nou at least nou tou nou at 
par, nou annan sa level of 
standar ofer servis, nou pe 
travay according to etik. E osi 
nou kapab annan en lantant 
ki nou kapab ler enn en 
dimoun i choose pou ler in fini 
i anvi al kot en lot, i annan sa 
kontinyasyon, ankor enn fwa 
dan byennet Lepep Seselwa. 
 
MR CHAIR 
Mersi.  Onorab, quick one. 
 
HON SATHYA NAIDU 

Tre bref. VP in fer referans 
poudir ki dan son repons 
byensir mon apresye ki zot in 
reponn mwan.  Me dan son 
repons in fer resorti ki 
sertennman nou pou bezwen 
aksepte Servis Lasante 
Mantal.  I pa en move keksoz, 
si en dimoun i bezwen en led 
si ou bezwen akse servis.   
 Alors pa bezwen servi 
lasante mantal pou vir sa kont 
ou bann oponan, pou 
stigmatiz bann dimoun ki pe 
sey vin akse servis. Pa bezwen 
fer li vin en zouti politik. 
 Pli boner i ti pe donn nou 
en gran lektir lo APDAR, ozordi 
i pe fer le kontrer lo size 
lasante mantal. 
 Mon krwar i bezwen rise 
above konman Vis Prezidan 
Larepiblik azir konman en 
stateman ler i pe reponn bann 
kestyon ki in ganny demann li. 
Mersi. 
 

(APPLAUSE)   
 
MR CHAIR 
Mersi Onorab.   
 
VICE PRESIDENT 
SEBASTIEN PILLAY 
Mr Chairman mon pare pou 
azir konman en stateman a 
tou moman. Me selman mazin 
byen poudir mon la pou mon 
defann progranm en 
Gouvernman ki’n ganny elekte 
par mazorite Seselwa, e pou 
mwan zot, zot bezwen azir 

konman en group dimoun ki 
pe travay pou anmenn 
byennet nou pei konman en 
kolektiv. 
 Sa ki mon santi ki pe 
arive ek zot e malerezman mon 
pou fran, e i enportan parfwa 
pou politisyen koz fran, se ki 
zot in perdi Eleksyon, zot very 
sore about it,  zot tre rankinen, 
zot tre ankoler e zot pe lash out 
partou pou rod sak pwen 
politik ki zot oule fer.   
  

(comments off-mic) 
 
VICE PRESIDENT 
SEBASTIEN PILLAY 
So kontinyen lash out, 
kontinyen fer li zot, zour zot 
get it out of zot sistenm nou 
ava kontinyen.  Mersi Mr 
Chairman.   
 
MR CHAIR 
Mersi VP.  Onorab Roucou. 
 

(APPLAUSE)   
 
HON MICHEL ROUCOU 
Mersi Mr Chair.  Bonn apre 
midi ankor en fwa.  Annefe Mr 
Chair mon kestyon i koumsa;  
an vi ki sa Lazans i nouvo nou 
konnen zot In ganny zot en 
Bidze apepre 5milyon,   
i annan bann travayer ki deal 
avek bann problenm mantal,  i 
diferan seksyon.  

Mon konnen poudir 
Ledikasyon i annan, ki baze 
kot bann lekol, Lasante i 

annan kot Minister Lafanmir, 
Sosyal i annan, eski sa bann 
travayer  zot osi zot pou fer en 
sel antre dan sa departman la, 
ki aprezan zot tou zot dan en 
sel landrwa ? 
 Apre mon lot kestyon se 
ki ler Lalwa pour sa Lazans ti 
vini, i annan en pwen ki mon 
ti fer sorti, pli gro problenm ki 
bann fanmir i rankontre ki 
annan en manm fanmir ki i 
annan kek problenm mantal 
swa depresyon,  problenm se 
ki pou zot ganny asiste ; pou 
zot ganny asiste avek bann 
Lazans paret bann partner kle 
ki zot, zot pou bezwen. Sa i 
Lapolis li menm li, ki 
souvandfwa swa sa led i vin an 
retar, ouswa i pa vin preski 
ditou.   E mon pe mazinen 
poudir se ki mon kestyon i se 
ki, eski i pou annan en travay 
ki zot pou bezwen fer, avek 
bann avek lapolis, ouswa zot 
menm zot pou annan serten 
group travayer, ki zot, zot pou 
anploye pli tar ler Lazans in 
fini stab, ki pou fer sir ki ler 
bann manm fanmir i bezwen 
serten lasistans e vin 
direkteman atraver zot ?   
Mersi.   
 
MR CHAIR 
Mersi. 
 
VICE PRESIDENT 
SEBASTIEN PILLAY 

Mr Chair mon pou pran 
premye bout larepons apre SS 
i ava pran lo lot bout.   
 Onorab ou’n tous en 
pwen ki vreman, vreman 
pertinan, ki tre konpleks. Ler 
nou’n konmans diskisyon 
otour operasyonalizasyon 
Lalwa ek son lentegrasyon si 
oule dan en fason konplet 
across striktir, enn bann 
keksoz ki nou pe vwar se, se ki 
across diferan landrwa travay, 
ou annan diferan kalite 
problenm ki bann dimoun pe 
fer fas avek.   
 E souvandfwa napa 
vreman en fason kler pou tous 
sa, me i annan serten landrwa 
ki annan sistenm welfare or 
sistenm an plas, me ou 
konnen nou problenm ki nou 
pe vwar se ki lefe ki pei i ptipti, 
dimoun i reluctant pou vin 
devan dan zot landrwa travay 
pou koz lo zot problenm.   
 Zot oule toultan al en 
striktir an deor. I pa fasil 
zanmen toultan pou ou vwar 
en dimoun ki annan sa 
konpetans pou kapab ekoute, 
steer sa dimoun dan en 
direksyon pou ed li vin 
prodiktiv. 
 So i annan en diskisyon 
konkret ki pe ganny fer lo la, 
pou en fason pou etabli sa 
striktir. Me sa ki pe osi arive - 
mon konnen policy-wise i pou 
- Lazans pou pous nou, nou 
vwar keksoz dan diferan fason 
osi.   

 Se ki en kantite letan nou 
donn zot pou entegre bann 
diferan eleman, ki bann 
keksoz ki nou bezwen fer. 
 Sa ki nou pa oule - nou 
pa oule bann deliverables ki 
end up apre i vin zis lo en nivo 
ba.  I pa vreman fer nanryen 
pou dimoun.  E avek sa Bidze 
ki ou vwar la i pa vreman pe 
ede sa. So i annan lezot 
konponan sipor ki pou vin 
avek sa Bidze. 
 Enn bann keksoz ki nou 
pe konsidere fer prezan se 
vwar ki mannyer going 
forward, nou pou bezwen 
annan recruitment oubyen 
lankourazman pou annan plis 
psikolog lo nivo pwennvi 
manpower, e pwennvi human 
resource en pei. E sa i pou 
enportan counsellors osi i pou 
enportan.   
 So ledikasyon i annan en 
konponan e la i pou up to 
Lazans prezan ki mannyer i 
servi bann assets ki nou 
annan deza, pou nou 
maximise lo output ki nou  le 
gannyen.   
 Ou kestyon i vreman 
pertinan,  alors ki mannyer 
nou translate sa into actual 
concrete action sa ki nou 
bezwen travay lo la. E nou 
annan en template pou nou 
kapab fer sa.   
 Lezot konponan kestyon 
SS i ava reponn.  Mersi.   
 
SS BERYL NAIKEN 

Mersi Onorab pou ou kestyon.  
Petet zis pou azout en pti bout. 
Sa ki ou’n demande i vreman 
enportan, akoz parey nou pe 
dir, a se moman school 
counsellor - mon ava pran sa 
legzanp school counsellor vi ki 
ou'n mansyonnen,  zot - i 
annan en kantite - sak lekol 
preski tou lekol i annan en 
school counsellor ki pe travay.   
 E menm si zot sipoze pe 
kordinen oubyen zot pe ganny 
supervised par Student 
Welfare Unit dan Minister 
Ledikasyon, napa ase - nou pa 
pe blanmen, me selman nap 
ase sa striktir - sipor lo sa nivo 
ki petet nouvo sipervizyon, 
nivo ensuring ki annan sa 
laspe etik, oubyen menm pou 
ensure ki annan sa continuous 
professional   development pou 
lo nivo Minister Ledikasyon 
pou li kapab fer, akoz lenstiti 
Ledikasyon i la pou li 
evidaman, pou anmenn - 
konmsi ansarz ledikasyon 
zanfan.   
 E nou’n vwar kot lack of 
annan en striktir pou school 
counselor, i met bann 
counselors dan defayans akoz 
ou vwar i annan counselor ki 
petet i annan son background 
dan en social work, ki’n fer en 
diploma, i annan ki’n sanse 
petet in ganny sans fer degree; 
petet kantmenm pa related to 
counseling me selman i annan 
en degree. So en pti pe resers 

nou’n vwar poudir i annan zot 
varye zot nivo training. 
 E prezan plen fwa e 
menm i annan en current 
group la ki mon krwar zot pe 
fer en degree avek   Arden 
University quite a sizable   
group which is a good step.  Me 
selman ankor en fwa ler nou 
pe koz standar sa Lazans i pou 
ensure... 
 Akoz in a way nou pe 
provide en safety tou nou pou 
bann dimoun ki pe ofer servis. 
I pou ensure ki sa school 
counsellor i properly trained 
pou li kapab ekipe - well ekipe 
pou li kapab delivre.   
 Akoz nou pe vwar 
nowadays espesyalman post 
COVID, nou’n vwar en 
sanzman si ou anvi dir li 
oubyen lafason ki serten - I 
mean sa ki psychosocial 
issues. Nou ganny bann - 
nou’n war aryeraz dan anxiety,  
dimoun i ganny phobia, so 
bann case en pe koumsa 

nou’n vwar i annan significant 
logmantasyon. Avek ankor en 
fwa post COVID i annan en 
kantite fanmir ki’n ganny tape 
financially kot i annan serten 
zot in perdi louvraz, kot en 
lakour zis en paran ki prezan 
ki pe provide. 
 So nou’n vwar significant 
rise dan depresyon, suicide e 
suicidal tendencies i menm pe 
konmsi pe tonm lo zanfan. 
Mon pe dir as teenagers akoz 
plen fwa  from mon pe dir from 

leksperyans leksplozyon dan 
counseling, kot zanfan petet i 
santi zot anba presyon, akoz 
zis manman ki pe pey lekol 
oubyen ki pe sa,  prezan  
there’s the pressure to excel. 
 So vwala kot i annan sa 
pozisyon kot ou vwar school 
counsellor pa konnen mannyer 
pou handle akoz bann sa bann 
dimoun nivo demann pou 
adres bann keksoz ki pe 
demontre a se moman zot pa 
alaoter pou adrese. E i vin en 
medical health issue pou zot 
menm.  Akoz zot menm zot, zot 
al google, google i annan sa ki 
bon ek sa ki pa bon.   
 So sa Lazans li sa ki nou 
anvi fer se etabli en level of 
standar, striktir kot nou pou 
ganny level of training, ou pou 
ganny swiv gidans e apre nou 
pou met at the same time 
ensure ki i annan en level of 
training, supervision akoz par-
ler i annan sa nivo sipervizyon 
kot ou bezwen konnen am I 
doing the right thing?  Ou 
konnen pa tou case ki parey. 
 So si mon kapab reponn 
ou kestyon, sa Lazans i pou fer 
sa i pou bring sa mayon, tou 
entity ki sipoze travay ek 
kanmarad pou nou kapab met 
everyone alaoter. 
 Apre osi kree en - 
mannyer ou dir - konmsi pa pe 
travay an silo.  Mwan school 
counsellor mon’n fer mon 
louvraz, ou social worker, 
konmsi ki i annan sa mayon ki 

kontinite. At the end of the day 
nou tou nou annan duty of 
care pou ofer sipor.  So ki… 
yeah. 
 Ou dezyenm kestyon,  
 
 
VICE PRESIDENT 
SEBASTIEN PILLAY 
Ou’n reponn dezyenm 
kestyon. 
 
SS BERYL NAIKEN 
Mon’n reponn dezyenm 
kestyon ? Ok. 
 
HON MICHEL ROUCOU 
Non, mon dezyenm kestyon i 
an term lo kote bann partner 
ki zot pou travay avek parey 
lapolis akoz souvandfwa 
difikilte i lo sa kote. 
 
SS BERYL NAIKEN 
Wi ale, ok. Lo nivo Lapolis 
definitivman ankor enn fwa, 
akoz mon ava donn – mon a 
zoom in lo en spesifik legzanp. 
Par egzanp nou konnen i 
annan dan bann lenstans kot 
i annan domestic violence, 
spesyalman nou ki Sesel right 
now nou annan sa Domestic 
Violence Act ki sipoze fer 
provizyon pou attend to bann 
domestic violence cases.  

Anyway, i sipoze annan 
menm sa provizyon pou etabli 
en safe place pou sa bann 
dimoun, ki mon krwar sa  i en 
keksoz ki Lazans pou press 
pou fer sir i materialized. Be i 

annan sa ankor enn fwa i 
annan sa petet - bann lapolis 
petet zot annan zot technical 
skill zot, zot napa sa proper 
training pou konnen mannyer. 
 So i annan sa tandans 
pou blanm zot pou dir zot pa 
reakte, zot dir zot pa antre dan 
sityasyon msye ek madanm, 
be the fact remains petet zot 
napa proper training.  In napa 
sa proper etablisman over 
structured way of mannyer 
nou handle.  
 Apre parey nou dir 
domestic violence i en area of - 
ou konnen i annan son bann 
spesifisite ki par-ler en 
dimoun i needs to know. 
Sometime ou, ou pe get en 
behaviour en dimoun, ou 
krwar petet i pe egzazere, not 
realizing poudir but this is sa al 
sov en dimoun ki purely 
bezwen  ou konnen i pe go 
through   domestic violence.  

Li menm li i menm dan 
denial, oubyen i pe pran bann 

desizyon ki ou dir, ‘be 
madanm ou ti kapab walk 
out.’’ Petet i pe protez son 
zanfan. 
 So, lack of awareness - e 
sa i enportan ki Lazans i pou 
zwe sa rol pou ensure ki wi, ki 
pou ensure ki i annan sa - 
konmsi kolaborasyon avek 
lapolis ek bann lezot antite, 
ok?   
 
MR CHAIR 
Mersi.  Onorab Toussaint ? 

 
HON JEAN TOUSSAINT 
Mersi Mr Chair. Bonzour tou 
dimoun ki pe pas dan nou 
progranm bomaten - nou deba 
isi dan Lasanble Nasyonal. 
 Mr Chair mon kestyon in    
partially ganny reponn, me 
selman an menm tan mon ti 
ava voudre par rekonnet 
lapresyasyon pou sa 
mankman dan profesyonnel 
isi Sesel across diferan sekter, 
pou rann servis an relasyon 
avek lasante mantal.   
 Me mon ti ava voudre 
kantmenm demann panel pou 
dir nou ki degre lenportans e 
ki kalite priyorite ki zot pe 
donnen, pou ranforsi kapasite 
e resours imen nou pou kapab 
annan ase profesyonnel, pou 
nou vwar bann sityasyon pa 
zis bann dimoun ki ganny 
afekte avek drog, par egzanp 
bann domaz psikolozik, pos-
natal  e lezot, me bann dimoun 
ki pas atraver bann sityasyon 
dan lakour ki pa koz lo la. Zis 
zot anferm zot lekor.  Mersi 
bokou Mr Chair.   
 
SS BERYL NAIKEN 
Mersi Onorab pou ou kestyon.  
Enn bann premye - actually 
nou bann step pou be - lefet ki 
Lazans ki prezan ki pe etabli 
enn nou bann premye pa 
would be gete ki nou annan a 
se moman. 
 Annan en bon pe school 
counselor, i annan en bon pe 

dimoun ki’n deza train, ki 
annan en serten formasyon 
one way or another,  ki nou 
kapab servi zot pou elev  zot 
ledikasyon, met zot a sa oter, 
akoz then nou, nou kapab met 
use of sa bann ki deza la lo 
teren, ki annan sa potansyel 
bann deza  - nou apel zot bann 
skilled helpers e nou konmans 
ek sa, Ok ? 

 Next se etabli osi – 
annan sa nesesite pou nou fer  
situational analysis. Konpran 
en pti pe demann.  Nou 
konnen  petet by -sa ki nou 
tande, sa ki nou trouve, me 
selman etabli en level of deep 
understanding of ki kalite natir 
counseling. Akoz ankor enn 
fwa i enportan pou konnen 
poudir counseling it’s like 
physiotherapy - psychology i 
broad li.  I annan dimoun i 
spesyalize dan son spesifik. I 
annan ki spesyaliz dan troma,  
i annan ki spesyaliz dan bann 
abuse. 
 So pou nou balanse pou 
ensure poudir pran li dan en 
fason ki holistic, ki prezan nou 
asire poudir i annan e i annan 
ase dimoun pou adres tou 
bann demann ki’n ganny 
trouve par sa situational 
analysis 

E  enn bann premye pa 
osi se target kot bann 
manrmay - i annan sa landrwa 
kot nou i ofer social work la  
school – sa school, NIHSS ki pe 

train bann young potential 
counselor or social workers. 
 So sa i osi form part of en 
bann premye, kot nou pou sey, 
plen fwa ennler i annan bann 
manrmay ler zot pe fer  zot 
diploma zot pa ankor asire ki 
zot anvi fer.   
 So, onus will be lo Lazans 
pou osi sey catch zot 
lentansyon, ganny zot pou 
antre dan sa domenn pour 
nou kapab elev lakantite 
dimoun ki properly trained.  
Mersi. 
 
MR CHAIR 
Mersi.  Onorab Hoareau?   
 
HON JOHN HOAREAU 
Mersi Mr Chair.  Mr Chair ler 
nou get compensation for  
wages sorry compensation of 
employees, nou vwar in 
reprezant preski 44 poursan 
ou Bidze total, savedir 2. 
40milyon lo  5.4milyon. 
 So ler mon pe get sa on 
kestyonn lo ki kantite larzan ki 
pe al ver servis se zis 
56poursan ou Bidze e ou pe 
fonksyonn konman en 
Lotorite, me selman ou annan 
sa mo care, so ki kantite care 
ki ou pe provide? And osi ki ou 
relasyon oubyen modalite 
travay avek dizon APDAR par 
egzanp, vi ki APDAR i pe deal 
avek prevansyon bann zafer 
drog, me osi lalkol ki en 
konponan enportan, ki mon 
pa’n tann nonmen dan Bidze 

APDAR ditou okenn par ki 
mon’n gete mon pa’n vwar 
okenn progranm lo bann zafer 
prevansyon avek tretman pou 
bann zafer adiksyon dan 
lalkol. 
 So mon pe demann mon 
lekor si sa laspe i ganny 
konpletman inyore, tandis ki i 
en pa si oule en eleman drog 
ek lalkol, i de eleman ase 
enportan pou ki tonm anba ou 
manda of Mental Health Care?  
Mersi.   
 
MR CHAIR 
VP? 
 
VICE PRESIDENT 
SEBASTIEN PILLAY 
Mersi pou ou kestyon Onorab.  
Zis pou fer en konparezon ant 
Lazans pou Prevansyon, sa 
ki’n arive se ki ler nou regard 
nou konesans avek Lazans 
Prevansyon en lentegrasyon 
bann servis ki ti kot Minister 
Lasante, in bokou pli fasil akoz 
sa nou ti pe servi nou ti’n deza 
annan en template pou nou si 
oule swiv lo la.   
 E nou’n kapab fer sa 
lentegrasyon e bann servis ti’n 
deza fini ganny roll out 
enkorpore within   DSAPTR ti 
APDAR originally, i zis en 
kestyon prezan nou a entegre 
zot me selman extend en pti pe 
kordinasyon, me osi extend en 
pti pe baz travay, pou enkli 
parey zot in demande, bann 
nouvo kalite labi, kalite 

sibstans ki pe rantre. E i pou 
enkorpor son eleman lalkol osi 
ladan.  I pou annan, akoz i - 
avan sa i ti substance abuse 
dan son fason pli larz e la 
sanmenm sa i ti enkli lalkol in 
terms of substances abuse.  E 
so i pou still la. 
 Fodre nou pa nou bliye 
poudir  lalkol osi i enn bann 
lakoz prensipal e i en adiksyon 
e osi i en lakoz prensipal osi 
bokou problenm sosyal dan 
nou pei. Alors i pa’n ganny met 
a kote konpletman.   
 Si ou regard Bidze 
Lazans pour Swen Lasante 
Mantal sa Bidze i zis en Shell 
budget pou kapab kree li.  
Akoz nou bezwen balans 
prezan ki mannyer nou pran 
bann resours from Minister 
Lasante, akoz pa bliye 
Lasanble pe al pronons son 
lekor byento lo en repeal of the 
HC Act. 
 E ler pou annan sa 
repeal, prezan bann konponan 
ki pou vin avek sa Lazans 
Lasante Mantal pou entegre 
ladan apartir son bann 
progranm ki’n deza la.   
 Lazans i deza annan en 
nide ki son bann progranm i 
pou travay lo la; ki mannyer 
pou annan lentegrasyon sa 
bann progranm avek lezot 
Minister sorti kot en 
perspektiv policy.  Sa in fini 
kler sa. 
 E i kler ki Gouvernman 
ki mannyer nou le map li out. I 

pa pou vin lazans lo li tousel, 
me pou lazans ki annan part of 
en kordinasyon ki pou enkli 
Minister Servis Sosyal, APDAR 
li menm Lazans Prevansyon e 
lezot antite enkli lapolis ki 
annan en involvement kle avek 
sa.   
 San bliye ki ou osi annan 
lentegrasyon Minister 
Ledikasyon ladan. Akoz par 
egzanp ozordi, ozordi i enn 
bann problenm ki nou pe 
vwar, par egzanp e annefe nou 
fek ganny en paran ki’n 
kontakte mwan yer, pou en 
paran kapab ganny en 
dyagnostik pou en zanfan ki 
otizm i vreman difisil. 
 E i annan en travay ki 
nou pe fer se pou sa rezon ki 
nou’n koz lo en Sant Otizm as 
well pou kapab siport travay ki 
Lazans… 
 Me Lazans li menm i pa 
pou kapab manage Sant pou 
Otizm. I pou bezwen annan en 
lasosyasyon ki manage sa, me 
si Lazans i siport sa bann 
lasosyasyon atraver  anmenn 
kordinasyon e resours pli pre 
avek zot. Ki la ozordi sa paran 
ki bezwen pe call en pti pe 
partou, ki son zanfan in pas 
dan tou sa prosedir i kapab 
ganny sa sipor. 
 So zis pou reasir ou ki i 
annan en travay ki pe ganny 
fer, akoz zisteman ler ou pe 
ganny Bidze li menm, ler ou 
konpar sa Bidze pou 
administrasyon e son wages 

and salaries, i preski parey 
Bidze pou tou lezot lazans kot 
ou annan wages and salaries.   
 Son pli gro konponan i 
deza la dan Bidze e i dan Bidze 
Minister Lasante, i  dan Bidze 
kot lapolis, i dan Bidze ki 
Ledikasyon.  Li i pou bezwen 
kordin sa bann eleman sa 
bann Bidze.   
 Akoz eventually pou 
annan en bout sa Bidze ki pou 
retourn kot li osi, pou bann 
dedicated travay ki bezwen fer.  
Fodre ou pa bliye osi enn bann 
konponan enportan sa Lalwa, 
se zisteman pou donn bann 
dimoun ki annan en problenm 
swen lasante mantal pou 
annan en lavwa. E pou annan 
en striktir bezwen met an plas. 
I pou annan en tribinal 
bezwen met an plas.  Tousala 
pou vin avek en diferan faz ki 
nou’n etabli. So lenportans lo 
konmansman se pou kree sa 
Lazans. 
 E mwan mon ava enplor 
Lasanble Nasyonal pou donn 
nou sipor ozordi apre midi, ed 
nou kree sa Lazans e kree sa 
striktir kordinasyon and then 
nou ava konmans bann travay 
ki neseser pou fer.   
 Parey mon pou repete 
konpare avek Lazans 
Prevansyon sa i totalman 
nouvo.  It’s a new thing.  Ou 
annan dimoun ki dan bann - 
ki dan mental facility North 
East Point.  Ou  annan dimoun 
ki pou al Mont Royale.  Ou 

annan dimoun…So i en pti pe 
eparpiye partou nou bezwen 
anmenn tousala ansanm anba 
en kordinasyon.   
 I pa ki nou pe dir poudir 
kordinasyon pa ti pe ganny fer 
avek Minister Lasante pa ti 
mal.  Nou, nou santi poudir ti 
napa ase resours pe ganny 
mete ladan.  E atraver Lazans 
la i ava annan en central hub 
pou anmenn sa bann resours 
ver deal ek sa problenm. Mersi 
Mr Chairman.  
 
MR CHAIR 
Mersi.  Dernyen kestyon 
Onorab Robert David. 
 
HON ROBERT DAVID 
Mersi Mr Chair.  Bonn apre 
midi Mr Chair.  Bonn apre 
midi VP e bonn apre midi tou 
bann dimoun Mont Buxton ki 
pe ekout nou. E avek kreasyon 
sa nouvo Lazans Swen 
Lasante Mantal, VP ki zot plan 
avek pou sa fasilite Les 
Canelles ? Epi si ou kapab dir 
nou ki bann servis zot ofer 
laba ?  Mersi.   
 
VICE PRESIDENT 
SEBASTIEN PILLAY 
Mon ava koz lo plan pou bann 
fasilite.  Apre mon ava les SS 
elabor lo bann diferan servis. 
Sa ki nou oule fer la from en 
pwennvi lenfrastriktir, se 
konmans ankadre nou bann 
lenfrastriktir pou sekter ki zot 
relye avek. E apre sed rod en 

fason pour sa lenfrastriktir i 
deservi dan sa sekter. 
 I pa zis Sant Les Canelles 
i annan lezot landrwa.  Eski 
ozordi ideal pou nou mentenir 
dan North Lopital North East 
Point, kot nou annan bann 
dimoun ki’n karsere - ki dan 
en pti trou, ki ler tou dimoun 
pe antre, zot pe kriy tou 
dimoun ki pe antre pou vin kot 
zot, pou vin get zot dan sa pti 
trou.  Mon asire bann dimoun 
ki  pe frekant Lopital North 
East point zot in vwar zot la.  
Eski i normal? Eski sa i 
lafason ki nou oule sa bann 
dimoun i ganny trete ?   
 So i tousala i bann travay 
ki nou pe fer e nou plan se 
regard striktirelman si sa 
landrwa i ankor konvenab, si i 
fit for purpose oubyen si nou 
bezwen fer lezot keksoz.  
 Prezan ou bezwen 
mazinen Onorab, okenn 
prosesis konstriksyon i pran 
letan.  E nou bezwen smart lo 
ki mannyer nou fer sa.  Si nou 
kapab servi sa landrwa pou 
ankor en pe letan, avek bann 
renovasyon ki neseser e fer sir 
i annan bann fasilite ki 
neseser, then nou fer li 
koumsa. E si ou bezwen al ver 
rekonstri en lot sant sa i pou 
en lot problenm 
 E i deza annan plan par 
egzanp ou’n mansyonn sa - SS 
in mansyonn sa domestic 
violence shelter.  Wi i annan 
plan, me nou bezwen regarde 

par egzanp ler nou fini fer 
domestic violence shelter, sa 
dimoun i vin reste apre sa 
problenm aswar, eski i pou 
reste la toulezour ? Akoz nou 
problenm se sa nou pe 
rankontre. 
 So vwala. I annan bann 
diferan metodolozi ki nou pe 
konsidere. E sa fasilite nou pe 
regard how best to make sure 
nou make most effective of it.  
Prezan mon ava pas laparol 
avek SS pou the rest of the 
question. 
 
SS BERYL NAIKEN 
Mersi Onorab pou ou kestyon.  
An relasyon servis 
spesifikman, i pou 
definitivman link avek 
lenfrastriktir, akoz a se 
moman zot annan en old 
building ki ti ki la pe ganny 
servi, e ki pa - petet i restrikte 
serten kalite servis ki pou 
kapab ganny ofer. 
 E ankor enn fwa i annan 
en level of diskisyon ki bezwen 
ganny fer avek Minister 
Lasante, lo ki lanpler nou 
anmenn li, me selman 
definitivman pou pran en 
loptik holistic, kot nou pa pe 
zis - Nou konnen poudir bokou 
dimoun ki pe al Les Canelles i 
fini petet pe ganny zot tretman 
zot annan sa, me selman i 
annan sa laspe mannyer i 
annan zot ankor enn fwa baze 
lo ki how intense zot 
kondisyon i ete. 

 Me selman annan serten 
- i bezwen annan sa nesesite 
pou nou sey gete - model en pe 
what is out there deor. Ok, nou 
annan - dan L’Inde ki annan 
bann bon striktir ki i annan, ki 
egziste ki en pti pe pli e pli 
humane,  en pe pli - menm 
kantmenm sa dimoun petet 
dan son leta mantal, i pa pe 
permet li pou li kapab 
fonksyonnen dan lasosyete, 
me selman still i annan son 
dinyite imen. 
 Ki nou fer, ki bann lezot 
progranm nou kapab entegre 
pa zis donn zot latizann kit zot 
lo en lili.   Me selman more ki 
bann lezot keksoz nou kapab 
fer pou donn zot - stimulate 
zot, zot during a day pou fer 
zot konmsi konfortab.  
 So tousala i en level of 
diskisyon ki pou evantyelman 
etabli once Lazans i fini   
operasyonnel. Mersi. 
 
MR CHAIR 
Mersi.  Nou pou prezan bouz lo 
vot lo sa Bidze Mental Health 
Care Agency ki en sonm R 
5.494milyon.  Tou Manm ki 
vot an faver? Okenn Manm ki 
kont?   
 Vot pou Mental Health 
Care Agency pou en sonm 

R5.494milyon, 20 Manm in 
vot pour, 0 in vot kont, e 8 
abstansyon ki fer ki vot pou 
Mental Health Care Agency i 
ganny aprouve par Lasanble.   

 Bon, Lasanble pou pran 
en poz ziska 2er en kar.  Mersi.   
 

(BREAK) 
 

DEPARTMENT OF 
INFORMATION 

COMMUNICATION 
TECHNOLOGY 

 
MADAM CHAIR 
Mon ava dir bonn apre midi 
tou Manm.  E nou resevwar 
ankor enn fwa Vis Prezidan 
dan Lasanble avek bann 
zofisye pou nou prezan 
konsider DICT Department of 
Information Communication 
Technology vot pou sa Bidze 
pou sa departman i ganny 
trouve paz 70 a 78 dan Budget 
Book. 
 Nou annan avek nou Mr 
Randy Barra Procurement 
Manager, Ms Astride Tamatave 
ki Principal Secretary for 
Finance, Mr Benjamin Choppy 
PS, Mr Marcus William 
Financial Controller e Ms Laura 
Ah-Shung Senior Finance 
Analyst. 
 Mon ava demann VP pou 
silvouple fer en pti 
prezantasyon pour sa 
departman.  
 
VICE PRESIDENT 
SEBASTIEN PILLAY 
Mersi Madanm Chair.  
Madanm Chair Departman 
Kominikasyon Teknolozi 
(DICT) i responsab pou 

lenformasyon bann policy an 
relasyon avek lenformasyon 
kominikasyon teknolozi 
nasyonalman e li ki si oule 
pran leadership linisyativ 
Gouvernman an se ki konsern 
Gouvernman digital 
transformation agenda.  
 E sa i enkli 
lenplimantasyon e-
government, e li ki prepar ICT 
for public service  delivery 
movement. 
 I sipoze asir ki bann e- 
services i pe ariv lo bann nivo 
lasosyete zisteman pou fer 
bann prosedir pli fasil. 
 Dezyenmman, i ganny 
gide par bann policy ek 
stratezi ki ganny fite bann best 
international practice e i asire 
ki bann desizyon policy ki 
ganny fer i anliny avek lentere 
nasyonal e antite Gouvernman 
dan son journey pou anmenn 
digitalization.   
 Madanm Chair Bidze pou 
Departman Lenformasyon 
Kominikasyon Teknolozi i 
R93.8milyon an relasyon avek 
dokiman Bidze ki nou annan. 
 Dan premye progranm 
anba son gouvernans e 
ladministrasyon, i annan en 
Bidze 16milyon ki’n ganny 
allocate pou sa premye 

progranm governance 
management and 
administration. E dan sa 16 
milyon 4milyon i al ver son 
wages and salaries.   

 3milyon i al ver son office 
expenses, R469mil i al ver son 
transportation and travel cost. 
Pli gro konponan i anba son 
other uses of goods and 
services ki 7.3milyon of which 
i annan en konponan 
sibstansyel son office rent ki 
R6.5milyon.  I osi annan en 
provizyon pou minor capital 
outlays ki enkli R152mil. 
 Anba son dezyenm 
progranm, digital governance 
and digital transformation, sa 
departman in ganny allocate 
en Bidze R7.2milyon, ladan 
R1.2 milyon i al ver wages and 
salaries. 
 R400mil i al ver office 
expenses, R500mil i al ver 
maintenance and repairs of 
son office building.  E anba son 
uses of goods and services i 
annan R5milyon.  Sa 
R5milyon ki la i enportan, 
akoz i annan en konponan dan 
sa R5milyon ki apel software 
license fees, e li i R2.7milyon.   

I annan R800mil pou 
foreign consultancy fees, 
R778mil pou training fees, e 
R713mil pou facilities for 
events. 

Nou a note dan Bidze ki 
anba sa konponan ki la pou 
2025  ti napa en konponan 
anba son revised budget. 

Anba digital government 
ok, in ganny allocate en Bidze 
R66milyon e sa i en konponan 
ki nou ti koz lo la sa ki apel 

lenplimantasyon e-
government. 

Dezyenmman, 
spearhead digital 
transformation of government.   
Ladan i annan R23milyon ki al 
ver wages and salaries, 
R12milyon i al ver expenses e 
sa R12milyon antyerman i al 
ver internet expenses.   

I annan maintenance and 
repairs en relasyon avek high 
tech equipment R1milyon, pou 
acquisition equipment. E anba 
son other uses of goods and 
services i annan R22milyon. 

Madanm Chair sa laliny 
ki la osi i tre e enportan pou 
rol ki sa departman i zwe.  
Akoz 6milyon dan sa 
R22milyon i al ver 
maintenance and services pou 
bann lenfrastriktir ki annan 
aktyelman. 

E R200mil i al ver bann 
other service allowances.  Me 
ankor enn fwa en konponan 
sibstansyel R16.6milyon i al 
ver bann software license fees.   

Anba son minor capital 
outlays i ganny li R6.6milyon 
pou sa lannen e la acquisition 
of IT equipment i annan 
R3milyon.  E lot gro konponan 
i acquisition of software 
system ki R3.567milyon. 

Katriyenm progranm i 
cybersecurity.  Zot ava rapel 
Lasanble Nasyonal ki 
departman in enterakte avek 
zot lo nivo Cyber Crime Bill  e 

ki departman i deza annan en 
sistenm cybersecurity an plas.   

Sa sistenm son Bidze 
provizwar ki nou pe donnen sa 
lannen, i R4.2milyon, 
R1.1milyon i al ver son wages 
and salaries.  R2.96milyon 
son pli gro konponan ki al ver 
other uses of goods and 
services, ki enkli training fees. 
Me pli enportan ladan i sa 
R2.7milyon ki al ver son 
software license fees.   

Prezan Madanm Chair ou 
a permet mon pou koz lo 
serten logmantasyon kle otour 
sa Bidze pou benefis bann 
Manm. 

Anba wages and salaries 
i annan en logmantasyon 
R6.717milyon, akoz ti annan 
en virement of R3milyon from 
wages to goods ki’n incur 2025 
in ganny reprioritized anba 
software licenses pour sa 
lannen.   

Mon ti ava kontan ki nou 
ganny loportinite pou nou 
expend en pti pe lo sa bann 
software licenses, akoz i 
annan plizyer software license 
ki’n ganny acquired e ki 
Gouvernman pe angaz li dan 
son prosesis pou digitalized 
bann prosedir,  plizyer kalite 
software pe ganny acquired.   

Sa i atraver diferan 
Minister.  Taler nou’n tann koz 
Human Resource Management 
System (HRMS) ki pou tou 
tonm anba Departman Servis 
Piblik, apre nou pou osi tann 

koz lo IFMIS ler Minister 
Finans i vini. 

I osi annan lezot depans 
ki pe ganny kouver anba sa 
Bidze. Anba son material and 
supplies i annan en overall 
decrease of R2.05milyon.  Sa i 
en  decrease of the buffer stock 
of 80 thousand ID cards nou 
bann ID cards ki nou servi.   

I enportan pou note a sa 
pwen Madanm Chair, ki sa i 
enn bann linisyativ ki 
departman pandan sa lannen 
pou nou anmenn en digital 
component to sa ID card ki nou 
actually pe servi.   

I annan lezot landrwa ki 
nou’n vwar serten decrease 
apre serten increase. Par 
egzanp nou’n vwar en 
logmantasyon anba son other 
uses of goods and services sa 
overall increase of 
R5.67milyon an se ki konsern 
bann software license fees, ki 
enkli en increase of R2.3 
milyon.   

An 2026, DICT pou 
ganny allocate  pres R1milyon 
pou purchase en nouvo auto 
desk software, pou ganny 
distribye across to bann MDAs 
e ki pe servi sa kalite software.   

Diferans between sa 
R8.7milyon to 2.3millions i 
reflekte reallocation of 
maintenance support services 
oubyen software license  vote. 

Enn bann travay ki 
Gouvernman pe fer going 
forward se pou asire ki nou 

annan armonizasyon dan 
akizisyon nouvo software, pou 
asire ki Gouvernman pr ganny 
value for money dan akizisyon 
sa bann software. E osi apre 
sa, ki sa bann software i 
kapab ganny entegre dan 
sistenm ki nou, nou pe servi.  

Anba son maintenance 
services i annan en 
logmantasyon R3.772milyon e 
sa logmantasyon i account pou 
distribisyon bann 
maintenance support services 
ki’n ganny allocate anba 
software license fees.   

Neanmwen in annan 
serten decrease, anba Minor 
Capital Outlays i annan en 
decrease of R5.734milyon. E 
sa i annan pou fer acquisition 
of IT equipment ki’n annan en 
decrease of R5.12milyon.   

Acquisition of software 
system R258mil, e acquisition 
of IT equipment ki’n desann 
R150mil.   

Madanm Chair toultan 
Bidze DICT i nou lentansyon 
pou rod pis mwayen, plis 
larzan e i annan lezot 
konponan ki nou pou rode 
atraver bann sipor bilateral ki 
nou annan, zisteman pou nou 
efektivman anmenn plis 
efikasite dan travay ki DICT i 
fer.   

Mon ti ava kontan a sa 
pwen osi mansyonnen ki DICT 
in fini lans nouvo portal 
Gouvernman ki lo en trial run, 
e si bann Manm i pran letan 

pou al egov.sc zot ava vwar sa 
nouvo portal.  E sa nouvo 
portal prezan i sipoze enkorpor 
tou bann lezot lazans e tou 
bann lezot Minister pou vin lo 
la.   

Lentansyon se fer ki sa 
portal i vin en one-stop shop 
kot par egzanp si oule apply 
pou later, ou kapab al lo sa 
portal fer ou laplikasyon pou 
ou later, si oule apply pou 
lakaz, ou kapab al lo sa portal 
apply pou ou lakaz, oubyen 
lezot keksoz ki ou anvi apply.  
I en proze tre anbisye e 
lentansyon se fini li par mid-
year sa lannen.  Efektivman 
kapab fer li fonksyonnen by 
mid-year sa lannen.   

Alors Madanm Chair 
vwala Bidze Departman 
Lenformasyon Kominikasyon 
Teknolozi, ki mon pe soumet 
devan Lasanble pou zot 
aprouvasyon e prezan nou 
envit bann Manm pou zot 
kestyon. 

 
MADAM CHAIR 
Mersi.  Nou ava prezan pran 
kestyon Onorab Larsen.   

 
HON CECILE LARSEN  
Mersi  Madanm Chair.  Bonn 
apre midi tou bann ki fek 
zwenn nou.  Anba other 
supplies mon vwar en 
rediksyon R2milyon 50mil 
konpare avek lannen 2025. 
Eski Lasanble i kapab ganny 
enformen kwa ki tonm anba 

other supply, se akoz sa gran 
rediksyon?  Mersi Madanm 
Chair.   

 
VICE PRESIDENT 
SEBASTIEN PILLAY 
Mersi Madanm Chair.  Mon 
ava donn PS loportinite pou 
reponn sa kestyon.  Madanm 
Chair si Onorab i kapab re 
rephrase ou kestyon, please.   

 
MADAM CHAIR 
Onorab Larsen. 

 
HON CECILE LARSEN  
Anba other supplies 
programme 1 material and 
supplies - other supplies 2025 

ti 2.2 and pour 2026 i zis 
R200mil. 

So pe rode akoz sa gran 
rediksyon e kwa ki tonm anba 
other supplies please? 

 
VICE PRESIDENT 
SEBASTIEN PILLAY 
Mersi Madanm Chair.  PS i ava 
eksplike.  

 
PS BENJAMIN CHOPPY 
Mersi Chair.  Mersi Onorab.  
Sa laliny la se pou acquisition 
ID cards. 
E 2025 nou ti akoz i ti annan 
en Eleksyon nou ti acquired en 
gran stok kart pou sa.  Kantite 
ki nou annan e devret last nou 
2026 avek zis en serten pti 
logmantasyon.   

So sanmenm sa akoz sa 
rezerv ki nou annan la 

konmela, sanmenm sa trouv 
sa drop sibstansyel e zis en pti 
amount pou bann 
consumables.  Mersi. 

 
VICE PRESIDENT 
SEBASTIEN PILLAY 
Fodre ki nou note ki going 
forward ennler nou oule fer sa 
ID card fer plis keksoz, par 
egzanp enkorpor biometric 
data lo la, i pou kout nou tre 
ser.   

Alors lefe ki Gouvernman 
ki pe depanse pou donn ou sa 
ID card i enportan ki tou 
sitwayen i konpran poudir ler 
ou pou ganny ou ID card ou 
bezwen pran swen avek.   

Akoz menm si ou pe pey 
en kou pou sanz ranplasman, 
son kou i pa vreman son kou 
total pou sa kart li menm.  
Mersi Madanm Chair.   

 
MADAM CHAIR 
Onorab Woodcock.   

 
HON WAVEL WOODCOCK 
Mersi Madanm Chair.  Mon 
kestyon i pou Mr Choppy.  
Manda DICT se pou enplimant 

bann e-government services e 
osi pou asire ki bann e 
services i pe reach lasosyete e 
meet zot bann needs kapab fer 
keksoz pli fasil pou zot.   

Vizit ki  nou ti fer I 
remember avan ler  tenure 
setyenm Lasanble ti fini 
Komite  MYSCC   nou ti fer en 
vizit laba. E i ti sokan pou ou 

aprann bokou bann servis ki 
ti’n fini ganny roll out.   

Me challenge se ki bokou 
sa bann servis petet pa ti’n 
ganny ase publicized e bokou 
dimoun pa ti aware poudir sa 
bann service ti pe roll out.  Ti 
annan en bon pe dimoun i 
mank lenformasyon enkli 
menm bann Manm ti soke pou 
aprann poudir ti annan sa 
bann servis parey VP fek koz lo 
la, mon servis ki nou akse ek 
tou bann servis 
gouvernmantal e-service 
portals,   CID, DISC OT portal, 
SERT SC e plizyer bann lezot 
servis ki nou roll out, me 
selman i malere ki dimoun pa 
okouran poudir - manm piblik 
pa okouran poudir i annan sa 
bann servis.   

So mon kestyon avek sa 
Bidze ki la, eski i annan en 
konponan osi - en konponan 
mon konnen i osi 
responsabilite bann diferan 
Minister ki pe ofer bann 
services pou ede. 

Me zot menm zot DICT, 
eski zot pe osi antreprann en 
legzersis pou enform piblik lo 
tou sa bann servis ki’n  fini roll 
out ki deza egziste, akoz dan sa 
dernyen 5an in sitan annan en 
kantite ki’n ganny fer, me 
selman malerezman dimoun 
pa okouran sa kantite travay 
ki DICT i fer ki vreman 
bokou.   Mersi.   

 

VICE PRESIDENT 
SEBASTIEN PILLAY 
Mersi pou ou kestyon Onorab.  
Parey mon’n mansyonnen, si 
par egzanp ou al lo e gov.sc la,  
ou pou vwar i annan en nouvo 
portal design ki donn ou bann 
diferan servis ki ou kapab 
gannyen.  Nou menm 
enkorpor serten servis ki 
ganny provide par lezot 
website.   

Sa ki bezwen arive 
prezan, se ki ler DICT i provide 
sa kondwit pou ariv kot sa 
website.  Me ler ou ariv kot sa 
website, fodre ou prezan li i pe 
fonksyonnen pou fer li marse.   

E ki nou pe travay lo la, 
la pou fer sir tou Minister ki 
annan en enteraksyon piblik; 
savedir i en prosedir ki 
dimoun i bezwen fer, parey 
nou ti koze lo Departman 
Rezistrar ki mon ava les PS 
eksplik en pti pe lo la. 

Sa ki nou oule fer prezan 
se ki nou oule enkorpor sa 
servis dan sa portal 
Gouvernman, pou fer ki ou 
konman en sitwayen petet ou 
asize kot ou, ou kapab ganny 
akse avek sa bann servis. 

Sa portal i deza live li.  
Deza la pe fonksyonnen as we 
speak - i deza pe fonksyonnen.  
Ler nou pou fer son roll out 
konplet la ki pou annan nou 
pou plis ledikasyon, oubyen 
plis advertisement lo la. 

Akoz nou annan bann 
diferan si ou kapab apel li 



Verbatim Report NAS Sitting Wednesday 25thFebruary, 2026 
 

koumsa - bann diferan keksoz 
ki ou bezwen armonize across 
sa sistenm.   

Par egzanp menm sa 
sistenm CID ki ou’n koz lo la i 
annan en prosesis ki ou 
bezwen fer pou kree en ID apre 
pou ou kapab access sa 
sistenm.   

Lezot pei in fer zot 
sistenm baze lo en - zot in 
layer li lo en unique 
configuration ki sak endividi i 
annan, ki ou kapab servi pou 
access ou sistenm. E 
lamazorite pei i al ver zot ID 
card.   

E prezan nou ki nou pe 
fer, nou pe propoz menm 
striktir kot ou ID card i vin ou 
baseline e apre from baseline 
prezan ou access ou bann 
servis kot oule ale. Par egzanp 
nide deryer sa travay ki nou pe 
fer let’s say par egzanp nou 
pou annan dan plas donn STC 
card ki ou kapab servi dan 
STC, ou ID card li menm ladan 
in bill ou bann lenformasyon 
par egzanp ou’n apply welfare 
konbyen welfare pe donn ou. 

E i annan posibilite pou 
kree en app, ki li sa, e permet 
sa marsan konnen konbyen 
ou sipoze gannyen e ki ou aste 
kot sa laboutik sa bann goods 
ki ou sipoze gannyen pran. So, 
tousala i permet nou digitalize 
the process.  

Dezyenmman, en lot 
keksoz ki nou oule travay lo la 
se etabli en payment gateway 

ki permet par egzanp tou 
peyman ganny fer digitally dan 
en sans ki prezan 
Gouvernman dan plas a tay 
deryer marsan, pou tyeke si in 
met VAT lo son bann peyman 
pou son bann goods ki in 
vann, i pou direct la prezan. E 
sa travay ki DICT pe in angaz 
li pou li fer sa. 

So i annan en travay ki 
pe fer pou fer sa bann diferan 
transformasyon ki’n arive in 
terms of digital transformation 
ariv kot dimoun, me i reste ki 
malgre ki ou annan li an tit, ou 
napa li an operasyonalizasyon 
e se ki nou pe travay lo la, la.   

E tre byento pou ou 
annan en nouvo website pou 
Minister Later e Labita zot ava 
permet en dimoun pou li fer 
son laplikasyon pou later 
oubyen son lakaz online.  E sa 
i vedir ki nou pe sey al ver - si 
oule anmenn en digital 
component to redwir letan ki 
ou bezwen espere pou ganny 
en response pou en servis. 

Mon ava les PS eksplik en 
pti pe plis lo bann keksoz ki 
nou pe fer bann linisyativ ki 
nou pe pran.  Mersi.   

 
PS BENJAMIN CHOPPY 
Mersi VP.  Mersi Manm Chair.  
Onorab pou spesifikasyon pou 
ou kestyon, an term wi, nou 
annan en pe larzan ki nou’n 
met aside, pou advert pou 
advertise plis bann services e 
osi tou kolabore avek bann 

lezot Minister so that sa bann 
servis - sa bann fasilite 
elektronik dimoun i pli aware.  
E sa i dan plito dan 
programme 2.  Sa ki target 
digital transformation. So i 
annan osi tou serten amount 
pou facilities and events ki nou 
kapab servi pou sa purpose.   

An term sa ki Vis 
Prezidan in dir, wi, nou pe 
target pou nou enplimant sa ki 
nou apel the full government 
technology stack. 

E sa i annan serten 
sistenm ki nou annan la 
konmela nou annan la 
konmela nou adisyonnel ki 
nou serten lezot layer ki nou 
oule mete,  parey gateway 
eksetera, ki pou fer nou pli 
fasil osi tou pou nou entegre 
sa bann diferan servis - 
diferan aplikasyon ansanm.  
Mersi.   

 
MADAM CHAIR 
Onorab Hoareau?   

 
HON JOHN HOAREAU 
Mersi Madanm Chair.  
Madanm Chair mon kestyon i 
plito baze lo the domain name 
SSC eski sa size ki ti en pti pe 
kontroversyel vi ki pa ti owned 
by Seychelles Government, 
eski sa size in fini kapab 
ganny sort out?   

E si zot annan 
lentansyon osi pli tar petet 
konman en sours reveni, 
parey mon konnen i annan 

serten pei parey Tuvalu ki .tv i 
ganny vann avek bann 
lakonpannyen TV.  So i en 
sours reveni pou sa pei eski .sc 
i osi kapab ganny vann 
aletranze petet pou bann 
lorganizasyon syantifik pou 
kapab anmenn serten reveni 
pou Sesel ?   

Apre mon ti oule konnen 
osi si sa 5milyon pou Laptop 
Scheme si sa i enkli laptop ki 
bann teachers pe gannyen 
oubyen si sa pou zanfan 
lekol ?   

 
VICE PRESIDENT 
SEBASTIEN PILLAY 
Ok, mersi Madanm Chair.  PS 
i ava konmans reponn sa 
kestyon and then nou ava 
elabore lo sa size Laptop 
Scheme.  Mersi.   

 
PS BENJAMIN CHOPPY 
Mersi Madanm Chair. Mon ava 
pran sa enn ki fasil Laptop 
Scheme.  Laptop Scheme i sa 
provizyon ki dan nou Bidze. I 
pa donn nou Bidze actually  
nou manage li, yes. E li son 
amount ladan i zis ou scheme 
pou laptop bann zanfan.  I pa 
kouver laptop teachers.  So i 
zis en subsidy pou zot 
Procurement Laptop. 

An term domain name .sc 
currently la konmela domain 
name i pa en i pa ganny 
managed par Gouvernman. I 
annan en operater prive, since 
i annan en ta history akoz sa i 

the case, me selman i 
managed par en operater 
prive. 

So currently okenn 
komersyalizasyon sa domain, 
mon sipoze larzan i al kot sa 
operater. Selman dan nouvo 
Act Kominikasyon ki ti sorti 
2023 ouswa 24, li  i annan en 
provizyon ladan pou SCRA - 
the regulator pa DICT, pou 
baze lo policy Gouvernman 
pou li kapab met serten 
kondisyon ouswa serten 
guardrails ouswa regilasyon 
otour sa.  Sanmenm sa ki mon 
kapab komante la konmela.  
Mersi. 

 
VICE PRESIDENT 
SEBASTIEN PILLAY 
Mersi Madanm Chair.  Pour sa 
an se ki konsern Laptop 
Scheme, i pa - ou pa vwar li 
aparet lo Bidze DICT, akoz li i 
tonm anba sibvansyon pour 
bann progranm sosyal e i en 
scheme ki recur tou le-z-an e i 
vin on top of Bidze DICT. So, 
effectively DICT ki manage, 
sort of pran loperasyon …, me 
sa larzan i pa ganny mete avek 
DICT as part of son main 
budget. Me i la, e i zis pou 
bann manrmay lekol parey PS 
in dir.   

 
MADAM CHAIR 
Onorab Aglae.  

 
HON EGBERT AGLAE 

Mersi Madanm Chair.  Bonn 
apre midi VP ek ou panel. Mon 
premye kestyon VP i en 
kestyon ki mon’n deza 
demande. Letan nou pe koz lo 
AI e ki dabor i ganny trouve 
dan nou manifesto, litilizasyon 
AI, mon premye kestyon i 
konsern bann petet bann 
zouti, menm lenfrastriktir 
neseser ki mon vwar i annan 
anba progranm 3 anba digital 
government, en sonm e ki i pou 
ogmante ankor lannen prosen, 
pou kapab ariv lo sa lobzektif 
ki Gouvernman ti ava kontan 
annan. 

Alors mon ti ava kontan 
konnen, eski tou bann antite 
Gouvernman ozordi ok, zot pe 
prepar zot lekor dan en sans 
ek bann lankadreman, pou 
kapab achieve sa pli gran 
lobzektif ouswa sa goal ? 

E dezyenm i konsern 
data coverage, ok ? Nou ankor 
annan still serten konsern an 
term bann kouvertir Mahe i 
ptipti wi, me selman 
souvandfwa ou  annan ou 
bann blind spot ouswa bann 
spot kot coverage pa pe arive. 

 E menm la letan nou pe 
go digital, nou annan bann 
sistenm peyman sirtou atraver 
POS dan bann laboutik, kot 
parfwa ou pe vwar menm 
marsan bezwen sorti ek en 
POS sistenm al deor, akoz i dir 
ou koumsa napa kouvertir.  

Mon ti a kontan petet 
konnen kwa ki pe ganny fer 

pou nou kapab amelyor sa 
servis, pou vin pli efikas e ki 
osi nou ava ganny sa bann 
kouvertir neseser avek nou 
bann data ki neseser ? Mersi. 

 
MADAM CHAIR 
Proceed VP. 

 
VICE PRESIDENT 
SEBASTIEN PILLAY 
Mersi Madanm Chair.  Dan sa 
landscape digitalization e ler 
ou enkli sa diskisyon AI ladan, 
i annan de konponan 
enportan ki nou bezwen gete, 
enn sa se ki nou bezwen apel 
sa ki transformasyon nimerik, 
an term pou benefisye 
popilasyon. E dan sa konteks i 
pa zis DICT ki travay ladan. 

Apriyori bann kestyon ki 
ou’n demande lo data 
coverage, sa i tonm anba 
responsabilite Seychelles 
Communication Regulatory 
Agency (SCRA).   

E ou kapab demann zot 
sa kestyon ler zot vini, akoz se 
zot ki regulate si oule telecom 
sector. Rol DICT i 
primordyalman towards 
efektivman providing sa 
network within which 
Gouvernman i operate.  

E you will be surprise 
network Gouvernman i enn ki 
tre konpleks, tre vast, me osi 
pa san son bann challenge.  Sa 
ki ou’n mansyonnen i 
zisteman i bann keksoz ki 
Gouvernman pe diskite. 

An se moman SRC pe 
angaz li dan en prosesis pou 
etabli bann sistenm POS, ki 
link son sistenm avek son avek 
inventory sa marsan. 

E apre prezan apre ki sa 
marsan in vann son goods, 
SRC i konnen direkteman kwa 
ki’n sorti dan inventory sa 
marsan, ki mannyer VAT  in 
ganny peye e sa lenformasyon 
i vin kot SRC.   

Minister Finans li i pe 
travay lo en payment gateway. 
Ok? En gateway ki permet 
prezan tranzaksyon larzan 
ganny fer direkteman; savedir 
sa larzan i ganny remit avek sa 
landrwa dan Gouvernman, kot 
sa larzan i sipoze ale.   

Tousala i posib overnight, 
provided nou annan larzan 
pou fer.   
Me ler ou regard nou Bidze ki 
nou, nou pe mete, nou pa pe 
met en Bidze konsolide dan 
kominikasyon 
telekominikasyon e digital 
information.  Nou pe met en 
Bidze ki nou separ li across 
diferan sekter.   

Par egzanp Minister 
Lasante i annan en 
information system.  Already 
Minister Finans in envestir 
over R80million dan IFMIS, 
then nou pe al envestir dan 
payment gateway.  Nou vwar 
poudir Departman 
Ladministrasyon Piblik pe 
envestir dan HRMS. 

So tou dimoun pe 
envestir dan en sistenm, me 
rol DICT prezan se asire ki tou 
sa bann sistenm i koz ek 
kanmarad.  E la, la kot 
problenm parfwa i vini.  Akoz 
ou bezwen annan ou en 
keksoz ki pran sa 
lenformasyon kot in antre, 
anmenn li sa lot landrwa pou 
fer li efektivman fer son travay.  

Mon ava donn ou en 
legzanp tipik Onorab ozordi ki 
mannyer - mon pa ganny en 
konpran ki mannyer nou pa 
kapab ariv sa staz nou Sesel.   

Nou’n dir poudir 
Gouvernman sak fwa en 
newborn i ne i sipoze ganny li 
en mil Roupi ki al dan en kont 
labank i ganny ouver pou li. 
Nou’n dir sa, right ?   

E i annan pei ki ozordi sa 
newborn i ne son sertifika 
nesans i ganny issued ek li en 
zour apre son nesans, digitally 
apre ki son lenformasyon ki’n 
antre dan database, i issue 
son sertifika e  napa nanryen 
ki anpes nou pou at the same 
time fer li ouver son kont 
labank.  

E sa i posib. Me mon pa 
konnen akoz nou’n vwar 
toultan ki  annan bayer. Akoz 
i enportan pou li kapab ganny 
sa lenformasyon ? Akoz 
whatever tranzaksyon ki sa 
paran i bezwen al fer, 
simultaneously ki pe ganny 
son sertifika i pe ganny osi son 
ID card.  

E son ID card prezan i 
donn son non, non son paran, 
okenn kondisyon medikal ki i 
annan eksetera. So sa bann 
keksoz ki nou kapab fer, ki 
teknolozi pe met nou fer, ki 
nou pa pe fer ki nou bezwen 
bokou plis finansman pou nou 
fer li. 

I vre ki ou annan sa 
problenm coverage parey ou’n 
dir.  Me ler SCRA i vini i ava 
koz ek ou lo bann linisyativ ki 
nou pe pran, e parey ou 
konnen Gouvernman in fini 
angaz diskisyon avek 
STARLINK ki annan en 
licensing framework ki’n 
ganny kree. Lesansyel se fer 
desann pri kominikasyon, me 
osi ogmant kolektivite across 
nou bann zil. 

Ozordi i annan bann 
bato, bann dimoun ki fer 
charter, ki deza pe servi servis 
STARLINK. So i pa vreman sa 
Bidze ki pou achieve sa rezilta 
ki ou pe rode.   

I plito sa Bidze pou kree 
sistenm, me i annan lezot - 
lezot akter ki bezwen zwe en 
rol pou zot kapab achieve sa 
rezilta ki nou pe rode.  Mersi 
Madanm Chair.   

 
MADAM CHAIR 
Onorab Sopha. 

 
HON GERRY SOPHA 
Mersi Madanm Chair.  Bonn 
apre midi Madanm Chair.  
Bonn apre midi Vis Prezidan 

ek ou panel.  Bonn apre midi 
tou koleg Onorab.  Bonn apre 
midi tou dimoun a lekout. 

Mon kestyon i direk Vis 
Prezidan, ki DICT pe fer pou fer 
sir ki kliyan bann internet 
provider zot ganny valer pou 
zot larzan ?  Mersi. 

 
VICE PRESIDENT 
SEBASTIEN PILLAY 
Mersi Onorab pou ou kestyon.  
As it stands la par egzanp, nou 
bezwen konpran byen istorik 
deryer bann pou fer provizyon 
internet Sesel. Parey nou 
konnen i annan de kab fib 
optik - an tou i annan 3 la… 

E i ti annan en 
konpannyen ki ti ganny 
formen ki ti apel SCS ki ti 
enkorpor en partnership 
Gouvernman Sesel e bann 
konpannyen telecom ki’n 
envestir dan sa bann kab.   

Mannyer mon pe get li, 
mannyer mon pe get li zot own 
sa sistenm ki pe provide sa 
servis. Ok, so nou bezwen vwar 
whether or not konpetisyon 
within nou marse, i fer zot fer 
desann zot pri.   

Prezan kot ou kestyon i 
vini, ki DICT pe fer? Avan sa ler 
DICT  ti annan sa rol osi quasi 
regilatwar avan ki nou ti pas 
Lalwa lo Kominikasyon, sete 
DICT ki ti annan sa rol. 

La lefe ki prezan ou 
annan ou sa ki ou apel – sa ki 
nou apel Seychelles 
Communications Regulatory 

Agency li ki regulate rol ki sa 
bann diferan akter i zwe dan 
sekter nimerik. 

Savedir se zot ki provide 
internet. E sa kestyon i ava en 
bon kestyon pou demann zot 
ki bann travay ki zot pe fer. 
Akoz i toultan annan en 
langazman pou ogmant 
lakantite lakonpannyen, 
oubyen lakantite dimoun ki 
oule partisip dan provide sa 
servis.  

Me bokou fwa ou pou 
vwar poudir bokou zot i santi 
zot dezavantaze, akoz bann 
lezot in fini ganny en - i parey 
ou pe al tay en race handicap.  
Konmsi bannla in fini avans 
devan ou. By the time ki ou 
pou take off bannla i pli lwen 
ek ou. 

So an se ki konsern sa 
konponan direk pou fer 
desann pri telekominikasyon, 
se SCRA ki pe fer. Me 
Gouvernman ki li in fer li, 
Gouvernman in set en target 
SCRA pou anmenn en lot 
player dan zwe, pou regarde si 
sa lot player pa kapab stimil 
sa sekter pou fer ki sa pri i 
desann. 

E se sa ki nou’n donn 
langazman avek en  Lepep   
Seselwa pou anmennen.  
Mersi Madanm Chair. 

 
MADAM CHAIR 
Onorab Gervais Henrie. 

 
HON GERVAIS HENRIE 

Mersi Madanm Chair.  Bonn 
apre midi tou dimoun.  Mon 
premye kestyon, i konsern dan 
digital government programme 
3. E letan mon pe get zot bann 
detay dan goods and services 
document ki’n anvoye, basic 
pay pou lannen 2026 i 15.2 
milyon.   

E apre i annan en 
alokasyon other allowances, ki 
sa lannen i monte pou vin 6.5 
sorti 5.3. 

E apre mon konstate ki 
27/ 28 i kontinyen monte sa. 
So mon anvi zot eksplik nou 
kantite dimoun ki annan dan 
sa seksyon la ? E akoz ki zot - 
sirtou sa other allowances i 
ase konsekan pou mwan i 
tonm apepre R500mil par 
mwan.  So mon anvi en 
leksplikasyon lo la.    

E dezyenm pwen, mon 
note ki manda DICT se pou 
diriz azanda transformasyon 
nimerik pei. Dan sa 
konversasyon STARLINK, ki’n 
en lanons policy ki’n ganny fer 
dan Bidze,  nou pa ankor tann 
prononsman DICT.  

Mon’n sezi largiman ki 
Vis Prezidan fek fer, an term 
kominikasyon, bann zil.  Donk 
lo serten nivo mon konpran, 
me lo serten nivo mon pa 
konpran, akoz son bann 
largiman kont ki nou dir ki 
nou sa kote latab nou’n fer 
dan Bidze, rediksyon dan tax 
ki Gouvernman i kapab  
kolekte, son laspe sekirite pou 

pei, anpes bann 
lakonpannyen 
telekominikasyon envestir 
heavily dan infrastructure ki 
lev nivo devlopman pei. E 
largiman ki nou’n fer sa akoz 
plizyer pei in restrikte the roll 
out of STARLINK dan zot pei.   

Either zot pou limit li; par 
egzanp nou dan bann zil al 
konmans laba, pou lemoman 
Mahe pa touse.  E i annan 
plizyer pei atraver lemonn, La 
Chine, Iran, La Russie, Sud 
Afrique, Cameroon, Senegal, 
Cote d’Ivoire tousala i bann pei 
ki annan bann legzanp kot zot 
in kontrol the roll out of 
STARLINK. 

Nou ti ava kontan ganny 
lopinyon DICT, akoz dan sa 
konversasyon, zot in 
ekstrememan silans, e piblik 
pa ankor tann sa ki zot annan 
pou dir.  So la i en loportinite 
Madanm Chair. Mersi bokou.   

 
VICE PRESIDENT 
SEBASTIEN PILLAY 
Mersi Madanm Chair.  Mon 
ava pran sa dernyen bout 
kestyon apre PS i ava reponn 
lo lot konponan kestyon. 

An relasyon avek 
STARLINK parey mon’n 
eksplike, en interface avek 
STARLINK i pa pou ganny fer 

atraver DICT, akoz DICT i napa 
okenn lyen pou li annan en 
langazman avek STARLINK. 
Akoz li son langazman DICT se 
pou travay lo network ki 

Gouvernman i bezwen servi 
pou delivre son bann servis. 

Sa konponan son 
fonksyon k ti la avan avek li in 
bouz antyerman avek the 
Seychelles Communication 
Regulatory Agency.  

E dan sa diskisyon an se 
ki konsern lopinyon as to ki 
mannyer STARLINK pou 
rantre,  ki bann kondisyon son 
license, tousala i ganny diskite 
oubyen i ganny prepare par 
SCRA.  Pou lenformasyon 
Lasanble, SCRA i regulate tou 
sa ki i annan pou fer avek 
telecom - tou.  Enkli radyo, 
enkli frequency ki zot servi.  

E se li ki provide 
frequency e bandwidth pou 
okenn antite ki oule fer okenn 
aktivite, e i osi provide 
registration pou bann akter ki 
prouv zot lekor dan Sekter 
Offshore, ki’n anrezistre 
through Sesel  me provide en 
servis an deor Sesel.  So i 
annan en striktir legal pou li 
kapab fer sa.   

Prezan when it comes to 
largiman, ki zot kot zot in 
avanse,  byensir nou tou nou 
annan en lopinyon lo rol ki 
STARLINK pe zwe; STARLINK 
pou vin Sesel baze lo en 
licensing framework, ki 
bezwen ganny agree ant 
STARLINK avek Gouvernman 
Sesel. 

E SCRA se li ki’n ganny 
mandate pou negosye sa 
licensing framework lo behalf 

Gouvernman Sesel, e i pou 
determinen ki bann pozisyon 
ki STARLINK pou pran dan 
market.   

In annan sa largiman an 
se ki konsern lenvestisman 
investment ki bann telecom 
sector pe fer. Me annou get par 
egzanp depi ler pli gro 
lenvestisman ti ganny fer ziska 
la, ki mannyer nou’n vwar en 
sanzman dan bann rates e dan 
bann pri. 

Si nou pran par egzanp 
premye kab ki … dan SEAS 
(SEAS) apre nou pran dezyenm 
lenvestisman ziska 
trwazyenm, nou ava realize 
poudir malgre ki’n annan 
lenvestisman dan serten 
konponan teknolozi, apard sa 
in napa sa kantite 
lenvestisman. Malgre ki 
Gouvernman in menm 
entrodwir posibilite pou annan 
armortization an relasyon avek 
depans ki en konpannyen 
telecom pou fer.  

E li DICT i napa okenn 
interplay avek sa li, akoz i pou 
SCRA - Communication 
Regulatory Authority ki li ki 
pou deside ki mannyer sa 
bann konpannyen telecom i 
reakte dan sa striktir.  

E i annan  dan 
framework son license, enn se 
i pa pou kapab annan en 
dominant market position ki 
ganny kree par en 
konpannyen avek lezot akoz, 

wi, i annan employment ki 
reste. 

Me parkont si sa bann 
konpannyen an kestyon, si sa 
bann konpannyen an kestyon 
i oule kontinyen gard zot 
customer-based, i zis parey 
bann commercial banks.  

Ozordi par egzanp, 
malgre ki SCB probableman i 
annan plis kliyan ki en pe 
labank, i pa pe ganny sa 
kantite larzan akoz nivo son 
bann kliyan. Me at the same 
time akoz petet akoz li i pa 
kapab fer correspondent 
banking ki lezot labank i ofer.   

So ou, ou bezwen rod en 
fason pou ofer en lot nivo ou 
servis zisteman pou fer ki 
dimoun i kontinyen vin kot ou 
e ou kontinyen kapab ganny 
employment ou bann dimoun. 
E dan tout fason STARLINK i 
annan de model, i annan en 
reseller model avek en retailer 
model. Swa ou resell 
STARLINK swa retail 
STARLINK.   

Sa ki Gouvernman pe dir 
se i okenn konpannyen 
telecom pa pou kapab vin en 
reseller oubyen en retailer pou 
STARLINK, akoz then that pou 
donn sa konpannyen telecom 
en unfair advantage lo lezot.  

E sa licensing framework 
i pou ganny gide, i pou ganny 
armonize par SCRA of which 
DICT li i pa neseserman 
involve ladan. E pou fer sir ki 
Lasanble i konpran kwa ki nou 

pe koz lo la an se ki konsern 
regilasyon - kad regilatwar 
pou bann - pou telecom 
industry i annan as part of zot 
licensing fees en reveni apepre 
60milyon? Apepre 60milyon 
nou ava armoniz  sa sif byen.   

Apepre 60milyon ki 
SCRA li i angaze, ki avan ti 
DICT, me la i SCRA ki prezan 
ki pran sa konponan. So i 
annan en konponan reveni 
sibstansyel ki vini pou 
Gouvernman anver sa license 
fees.  

Me kestyon ki 
Gouvernman i osi pe demande 
ozordi se eski sa license fees pe 
ganny peye parey i devret, 
baze  lo profit margin ki bann 
konpannyen pe dir zot pe fer ?  
Mon ava les PS pran sa lot 
kestyon an se ki konsern bann 
other allowances.  Mersi.   

 
PS BENJAMIN CHOPPY 
Mersi Madanm Chair.  Anba 
P3 sa allowances ki Onorab in 
refer avek, sa i relate avek 
bann - i ogmante akoz i ganny 
predir ki kantite spesyalis dan 
sa area nou pou ogmant li. So 
sa bann allowances 
consequently nou espekte i 
monte. 

E sa zot kalkile dapre 
bann mekanizm bann DPA. An 
term kantite dimoun dan 
programme 3, i annan 59 
currently.  E i set pou ogmant 
par en lot 3 dimoun ladan, pou 
2026.  Mersi. 

MADAM CHAIR 
Klarifikasyon Onorab Henrie? 

 
HON GERVAIS HENRIE 
Mersi Madanm Chair. Mon not 
larepons Vis Prezidan. 

Solman letan mon’n 
reget manda le de antite, so 
DICT apre  sa lot lotorite - 
sorry mon pa ankor sezi son 
non - SCRA, so DICT i  annan 
manda pou diriz azanda 
transformasyon nimerik.  

SCRA - to regulate the 
electronic communication and 
broadcasting services. Solman 
I still feel poudir dan 
preparasyon to allow 
STARLINK in, mon krwar DICT 
ti egalman plase; par egzanp 
pou Gouvernman seek son 
advice poudir prezant en 
papye ki mannyer ou krwar sa 
pou enpakte pozitivman ou 
negativman lo Sesel. And this 
is why I wanted to hear your 
expert opinion lo la. Me si zot 
pa’n fer form parti sa 
konversasyon mon konpran. 

Me selman ler mon pe get 
bann zot manda I feel - I 
strongly feel poudir zot ti 
annan en say dan sa zistwar.  
Mersi Madanm Chair.   

 
VICE PRESIDENT 
SEBASTIEN PILLAY 
Mersi Onorab. E i enportan 
dan benefis transparans se 
pou donn  piblik 
lenformasyon. 

Dan bann meeting ki 
nou’n annan an se ki konsern 
STARLINK, DICT  in present  e 
menm meeting ki nou’n ganny 
avek STARLINK directly DICT 
in prezan, in terms of bann 
kestyon ki’n ganny demande, 
avek bi armoniz licensing 
framework i bezwen annan. 

Si ou al dan ou liv Bidze 
e regard anba reveni, i annan 
en konponan ki apel 
Telecommunications License.  
E si ou regard anba sa 
Telecommunication License 
pou in terms of reveni for going 
forward, i annan en sif apepre 
59milyon anba 
Telecommunications License, 
specifically ki SCRA i anmase. 

So, whilst the policy - 
broad policy framework, in 
reste avek DICT i annan en 
konponan menm policy me en 
konponan regilatwar ki’n al 
fully avek SCRA. E ler 
Lasanble ti pas sa 
Communications Regulatory 
Act ti sa ki pa’n arive se ki pa’n 
ariv ase operasyonalizasyon sa 
Lalwa.   

Ki nou’n fer pandan letap 
ki nou’n gannyen la, nou’n 
travay avek SCRA. Nou bezwen 
dir SCRA i annan bann 
dimoun ki konpetan, e zot in 
tre proaktiv pou zot rod en 
fason pou konfigir sa whole 
access of STARLINK, me osi zot 
rol ki zot annan pou zwe. 

In fact, pou annan byento 
lamannman dan Lezislasyon 

ki pou vin devan Lasanble e 
regilasyon osi ki pou ganny 
table an relasyon avek sa 
licensing framework, zis pou 
asire ki nou napa en pert 
reveni going forward dan 
lannen 2027- 2028.   

Tousala in ganny fer e in 
annan konsiltasyon lo 
pwennvi operasyon sa digital 
transformation ki ou pe koz lo 
la an relasyon avek DICT. Me 
vi ki STARLINK i pirman en 
communications related 
agenda, that’s why it fells 
squarely with the SCRA.  

E se zot ki’n pran lead lo 
la pou zot kapab spearhead 
sa, e ou kapab demann zot sa 
kestyon ler zot vini, zot ava 
donn ou toy lesplikasyon e tou 
detay lo ki prosedir ki pe 
ganny swiv STARLINK.  Mersi.  

 
MADAM CHAIR 
Bon vi konstrent letan, mon 
pou pran kestyon kot ankor de 
Manm Onorab Romain apre 
Onorab Lemiel.  Onorab 
Romain ? 
 
HON GEORGES ROMAIN 
Mersi Madanm Chair. VP 
oubyen PS mon vwar dan zot 
current challenges zot in fer 
resorti ki i annan increase dan 

sa CyberTray. E byensir vi ki 
nou pe al nou pe koz lo 
digitalize nou pe al more dan 
sa laliny. 

Me selman anba sa 
cybersecurity mon vwar lo kote 

saler i annan zis R744 mil. E 
alors mon kestyon mon ti a 
kontan demande apepre ki 
kantite staff kekfwa ki vreman 
annan dan sa departman ? 

Apre mon lot kestyon i 
annan osi mon’n vwar lo kote 
office expenses, ki zot pe 
mansyonn R12milyon e sa i 
kontinyen repete tou le 
lannen. 

Mon ti a kontan si ou 
ganny en pti - mon konnen zot 
servi bokou internet me 
selman akoz i reste the same 
amount ?  Mersi Madanm 
Chair.  

 
PS BENJAMIN CHOPPY 
Madanm Chair wi pou 
cybersecurity wi, i en tou letan 
i en konsern si ou annan 
lenfrastriktir nimerik. DICT 
nou annan 3 rol ki mon kapab 
dir atraver sa.  Nou efektivman 
*sonk Gouvernman. So tou 
bann keksoz ki tonm anba nou 
rezo nou proteze.   

Nou annan en fonksyon 
national SERT ki vreman i pa 
pou nou al fix bann zafer, me 
selman nou share lentelizans 

sirtou avek bann critical 
information infrastructure 
actors. 

E ou kestyon - E 
trwazyenm i an relasyon avek 
formilasyon policy.  Ou 
kestyon an term 700mil wi, 
currently nou annan 4 pos, 
dimoun laba. Nou annan - Tou 
le 4 i okipe enn sa dimoun 

selman i deor pe fer son letid 
avanse.  I pe nou pe espekte li 
retournen probably middle this 
year an montan. Sa trwa lezot 
i on site, i dan nou area pe 
travay.  So zot run nou 
Seksyon Cybersecurity. 

Lo kote sa logmantasyon 
12milyon la, i esansyelman 
pou internet.  Selman i annan 
de konponan ladan, i annan 
internet ki nou pran 
santralman epi nou distribye 
dan Gouvernman. 

Epi i annan en lot 
konponan ki nou bann links 
point to point, ki nou bezwen 
pou nou link bann lezot points 
of presence Gouvernman 
wherever zot ete.   

So sa ki sa amount i 
ogmante akoz nou antisipe 
overtime ki nou pou bezwen 
plis bandwidth pou sa bann 
loperasyon.  Mersi.  
 
VICE PRESIDENT 
SEBASTIEN PILLAY 
Madanm Chair. 
 
MADAM CHAIR 
Klarifikasyon Onorab Romain.  
Avan VP i pran i take the mic.   
 
VICE PRESIDENT 
SEBASTIEN PILLAY 
Wi, mersi Madanm Chair.  I 
annan - Sa ki nou’n remarke 
selman i annan en issue la. 
Whilst ki DICT i annan sa 
provizyon pou internet ki 
distribye across Gouvernman, 

i osi annan en inbuilt provision 
dan sak Bidze Gouvernman 
pou internet.  
 So nou bezwen prezan 
travay otour armonizasyon sa 
whole sistenm. Konmsi pou 
nou konnen what is the 
projected cost ki Gouvernman 
pe peye, akoz at the end of the 
day Gouvernman pa li ki the 
provider of the internet, i pe pey 
en service provider. 
 So nou bezwen fer sir 

poudir at the end of the day 
nou pe ganny value for money, 
lefe ki nou ki - Gouvernman ou 
annan sa general structure, 
apre ou annan sa individual ki 
pe fer son – ki pe osi peye. 

 E se sa enn bann 
diskisyon ki nou’n konmanse 
la pou regarde ki mannyer nou 
pou armoniz sa cost, akoz at 
the end of the day nou bezwen 
asire poudir ou servis i pou – 
servis ki dimoun pe rode i 
improve si nou pe fer sa 
depans pou provide sa servis. 
 I annan en lot konponan 
enportan ki ou’n souleve sa se 
regarding sa cybersecurity. Ler 
bann – mon’n zwenn avek 
DICT mon’n zwenn avek bann 
lezot teknisyen, enn bann 
keksoz ki nou’n konstate se ki 
pou nou al vreman ver sa 
digital transformation ki nou 
oule vwar dan nou pei, nou 
pou bezwen envestir larzan.  
 E nou bezwen envestir 
dan lenfrastriktir pou nou 
kapab store lenformasyon e 

disseminate lenformasyon.   E 
vi ki nou anvi anmas plis 
lenformasyon nou oule annan 
en National Archiving System 
ki digital. Tou sa bann 
lenformasyon i bezwen ganny 
stored somewhere e i annan 
lenvestisman bezwen ganny 
fer dan lekipman. 
 E nou pe sey etabli en 
lord sa size akizisyon IT 
equipment across tou bann 
diferan departman. Sakenn i 
oule aste en server, sakenn i 
oule aste isi, sakenn i le aste 
laba. E apre ou ganny dir DICT 
pa’n vin en aranze. Ou 
konpran mwan ?  

I vin en difikilte akoz i pa 
fasil pou ou kapab ale al aranz 
tou sistenm ler ou'n pran ou 
sistenm avek en lot vendor, e 
apre ou sistenm pa match avek 
striktir ki nou annan an plas. 
So i annan en travay ki nou pe 
fer pou armoniz tou keksoz. 
 So vwala larepons ki nou 
kapab donn ou an relasyon 
avek sa 12milyon e sa 
12milyon i bokou plis ler ou 
kalkil across tou bann diferan 
antite Gouvernman.  Mersi.   
 
MADAM CHAIR 
Klarifikasyon Onorab Romain. 
 
HON GEORGES ROMAIN 
Mersi Madanm Chair.  Mon 
pou vreman vit.  Mon kestyon 
ti vreman lo kote internet ti 
12milyon mon ti pe dir tou le 
lannen i pe reste parey. 

Me selman vi ki nou ti pe koz 
STARLINK ki sipoze fer pri 
desann internet dan pei, si i 
arive sa i materyalize ki 
vreman i vin pli byen marse, 
eski DICT pou antre avek 
STARLINK kot sa internet ki 
pou  zot net – pou desann ?  

`Nou tou nou konnen ki 
server Gouvernman i baze kot 
zot, eski sa i en kestyon ki zot 
pou konsidere oubyen mon ti 
ava kontan ganny zot pwennvi 
lo la.  Mersi Madanm Chair.    
 
VICE PRESIDENT 
SEBASTIEN PILLAY 
Mon pa okouran si server 
Gouvernman i baze kot DICT.  
Mon pa konnen si i baze laba.  
Mon pa konnen si i baze laba, 
pou lemoman. 
 Lesansyel ki nou, nou 
oule fer se ki nou bezwen. Ou 
konnen sa size STARLINK i 
enn ki sansib, akoz nou pa 
oule kree en sityasyon kot 
menm Gouvernman i li prezan 
i vin en konpetiter avek sekter 
prive  osi as well.  So ou 
bezwen avoid sa sityasyon. 
 So dan sa licensing 
framework zot ava ganny en 
lesplikasyon ki rol ki 
Gouvernman pou zwe. A 
idealman si pou mwan kapab 
donn meyer servis sak 
Seselwa, mon pou rod sa ki 
meyer mwan akoz i annan 
konpannyen ozordi ki pe rod 
zot bottom line plis ki donn sa 
meyer servis Seselwa la deor. e 

sanmenm sa ki mwan mon 
annan en problenm avek. 
 Ou konnen par egzanp 
zot oule vini zot oule provide 
servis Gouvernman, me 
selman zot, zot pa oule donn 
en discount, zot pa oule re 
negosye pri; zot oule fer gro 
lebra pou dir ou sa ki zot oule, 
sa ki zot pe donn ou sanmenm 
sa ki ou bezwen aksepte ! Be 
mwan mon pa dakor ek sa.  
Akoz ou bezwen vin kot mwan 
akoz mon ki pe donn ou pli gro 
lioneshare of ou income. 
 E ler ou bouz ou nimero 
sorti kot en lot, sa enn i taye i 
al konplent sa enn - al 
konplent sa enn. E menm 
problenm mon pe rankontre 
avek bann konpannyen 
konstriksyon, ok? 
 Ou ganny ou - mon pa pe 
digress Madanm Chair, me i 
enportan pour mwan fer 
Lasanble konpran sityasyon 
ki’n arive ek lendistri dan nou 
pei.  Ou ganny ou plizyer 
konpannyen  i le ganny later 
ek Gouvernman pou li met 
travayer lo la selman i pa le fer 
okenn proze lakaz li.  I oule fer 
zis proze pou li vin en real 
estate agent pou li vann !  
 Be akfer mon pou donn 
ou later pou met travayer l ola 
si ou pa oule fer proze ?  E ler 
ou shortlist kontrakter pou fer 
proze  i vini i konplent. Me in 
the first place vini vin fer proze.  
E se sa ki pe arive. 

 Sekter prive i bezwen 
konpran poudir i osi i parti 
prenan dan devlopman 
ekonomik e devlopman 
ekonomik pa vedir zis pou en 
profi, i vedir partisipe.  Mersi 
Madanm Chair.   
 
MADAM CHAIR 
Bon, Onorab Lemiel.   
 
HON SYLVANNE LEMIEL 
Mersi Madanm Chair.  Bonn 
apre midi VP, delegasyon, tou 
dimoun a lekout. 
 Madanm Chair mwan 
mon kestyon i vize sirtou an sa 
ki konsern zot bann priyorite 
stratezik ki zot annan. E letan 
mon regard lo kote cyber 
threat, zot in dir ki zot oule 
enhance the National cyber 
threat preparedness and the 
management of the 
disturbances caused by these 
threats. 
 Ler mon refer sa avek 
Bidze, mon kestyon i se ki mon 
vwar de nouvo Bidze ki ti napa 
la, anba progranm 2 digital 
governance and digital 
transformation. I annan 
software license, software 
license fees ki zot pe mete 
2.7milyon.   
 E apre ler nou desann 
drwat anba cybersecurity still i 
annan ankor en nouvo 
R2.73milyon ki zot in mete 
pou software license fees li 
menm. 

 E mon kestyon i, eski 
petet sa pou retir par egzanp 
the use of cracks software ki 
petet i kapab pe ganny servi, e 
ki sa li menm li i en security 
risk ki nou dir petet dan 
Gouvernman li menm. 
 Eski sa la sonm larzan ki 
zot pe mete la pou zot pey 
license i bann nouvo software 
ki zot pou pe anmennen ki nou 
pa pou servi ankor bann 
cracks software or si nou ti pe 
servi pou amelyor en pti pe 
sistenm sekirite an sa ki 
konsern sistenm ki 
Gouvernman li menm pe 
servi? Mersi Madanm Chair.   
 
PS BENJAMIN CHOPPY 
Mersi Madanm Chair. An term 
sa larzan pou software, sa 

cybersecurity i en area pou 
priyorite. Pou nou sanmenm 
sa nou’n kree li anba son prop 
progranm. Sa bann software 
ki ladan i plito bann software 
ki Cybersecurity Unit i bezwen 
pou servi pou protez rezo 
Gouvernman antye.   
 However, sa - Enn bann 
konsekans sa, nou bann 
sistenm prezan mannyer i ete 
i aktyelman detekte e bloke 
bann cracks software. E 
annefe i annan en gran 
konponan dan anba 
programme 3 dan software - sa 
ogmantasyon 8. keksoz 
milyon, se presizeman pou 
regilariz sa bann software. 

 I annan en gran en 
kategori sirtou ki software 
vreman ser e spesyalize - bann 
zafer civil engineering 
eksetera, ki nou pe adrese. I 
annan dan sa amount la se 
pou rod son proper license 
software.   
 Nou sistenm DICT i 
definitivman lo en pwennvi 
cybersecurity nou otan posib 
pa servi – mon konnen dan 
departman nou nepli servi 
bann cracks software. E nou 
pe gradyelman extend sa dan 
tou Gouvernman, akoz i 
vreman en threat sa bann 
cracks software. I annan en 
kantite keksoz ki vini avek. 
Mersi. 
 
MADAM CHAIR 
VP, ou ti okenn lezot 
komanter ?  
 
VICE PRESIDENT 
SEBASTIEN PILLAY 
Yes, Madanm Chair.  Zis pou 
met lo rikord Lasanble ankor 
enn fwa, sa i en i prezant en 
existential threat pou nou 
devlopman nimerik sa. 
 Akoz ki i arive, 
deplizanpli tou bann antite in 
acquired software pou permet 
li fer son fonksyon; either zot al 
rod en open source oubyen   
zot rod en lot fason, zot rod en 
crack software  me apre ler i 
pou inlay lo sistenm 
Gouvernman sistenm pou pick 

li up as en anomali me byensir 
i pou blok servi li. 
 E la i afekte de landrwa 
la aprezan. I afekte (a) DICT i 
afekte (a) sa landrwa ki 
bezwen delivre. So ou ganny 
sa. 
 So nou’n annan sa 
problenm – nou’n annan sa 
problenm avek SIA,  ki nou pe 
aranze zisteman pou nou 
kapab armoniz sa usage sa 
bann software. Me lefe i reste 
ek sa bann software i 
ekstrememan ser.  E sak 
licence ki ou bezwen peye pou 
- mon krwar bann ki’n dan 
konstriksyon, bann kad i 
kapab apresye sa. Si ou annan 
ou 10 enzenyer, arsitek zot tou 
zot pe servi kad i kout ou en 
bon pe larzan pou pey zis zot 
license.  
 So ou bezwen fer sir 
poudir ou bezwen manage 
levels of access lekel ki ou 
ganny akse. Be ou pa kapab 
pa donn ou bann enzenyer 
akse avek the best software 
pou zot louvraz - pou delivre lo 
la. E sa dilenm en pti pe ki nou 
ladan.   

E zis pou share avek 
Lasanble total Bidze internet 
Gouvernman ler nou konsolid 
li i R60milyon, ki al ver bann 
operater telecom - R60milyon. 
 Mon napa Bidze pou 
acquisition IT equipment pou 
lemoman, me sa i en sonm 
konsiderab pou depanse lo 
internet.  Mersi. 

 
MADAM CHAIR 
Bon, in ariv ler prezan pou nou 
pran vot lo Bidze pou 
Departman of Information 
Communication Technology at 
the sum of R93 million 
1hundred and 13 thousand for 
the Department of Information 
Communication Technology 
stand part of the schedule. Tou 
bann Manm ki an faver? 
Mersi. Okenn Manm ki kont?  

Vot i comme swivan; 17 
Manm in vot pour napa Manm 
ki’n vot kont e 13 Manm in 
abstain, alors vot pou DICT in 

pase e i pou form par schedule 
pou Appropriation Bill. 
 Nou ava prezan remersye 
bann  zofisye from DICT e eskiz 
zot parmi nou akoz nou pou 
aprezan bouze pou nou vwar 
budget pou Department of 
Information. Nou ava remersye 
bann official from DICT  e eskiz 
zot. mersi.  
 Si nou kapab osi fer bann 
zofisye ki’n vini from 
Department of Information 
antre dan Chamber. 
  
 
DEPARTMENT OF 
INFORMATION 
 
 
MADAM CHAIR 
Bon, nou ava dir byenveni 
bann zofisye sorti Department 
of Information nou annan Ms 
Ginnie Lucas PS pour 

Lenformasyon e Mr Marcus 
William Financial Controller. 

Nou ava demann VP pou 
silvouple fer en pti 
prezantasyon lo Bidze pour 
Departman Lenformasyon, 
silvouple,   
 
VICE PRESIDENT 
SEBASTIEN PILLAY 
Mersi Madanm Chair, an parti 
remaniman Gouvernman, 
Departman Lenformasyon i en 
departman ki’n ganny kree par 
ladministrasyon aktyel, avek 
sa bann manda e core 
functions swivan. 
 1) se pou devlop 
lenplimantasyon bann policy 

ki gouvern akse piblik avek 
lenformasyon, langazman 
medya avek digital 
communication. 

2) se pou ranforsi 
lenformasyon entern - 
management information – 
internal - information 
management systems across 
Ministries,  savedir ki mannyer 
bann Minister i manage 
lenformasyon eternelman. 
 Tou bann departman 
enkli e bann lazans. Se pou osi 
anmenn professional 
management an relasyon 
media relations ek press 
engagement ;  

Etabli en pli bon kapasite 
kominikasyon across public 
service ; 

 Annan administrative 
oversight, oubyen pou siperviz 

travay   Agency Seychelles 
News Agency (SNA) e  

Fasilitasyon public 
engagement e national image 
projection. 
 I annan en strategic 
framework ki sa departman in 
prepare, e nou pare pou nou 
fer Lasanble ganny sa 
dokiman an antye. 
 Son Bidze li menm i en 
Bidze pou 2026 ki enkorpor 
R4milyon. I en departman ki 
pou fonksyonn plito lo en baz 
kordinasyon, me osi 
proaktivman. Annefe an se 
moman si nou al lo sa portal 
Gouvernman ki pe ganny trial, 
se Departman Lenformasyon 
ki pe travay lo populating sa 
portal, pou asire ki bann 
lenformasyon ki   lo sa bann 
portal i reste azour.  
 Dan son konponan 
Bidze, i annan en premye 
progranm ki Media Information 
Services e la son pli gro 
konponan i 3.3milyon pou 
wages and salaries. I annan 
osi office expenses ki R404mil.  
E anba sa R404mil son pli gro 
konponan ankor enn fwa se 
internet.   
 I annan osi en konponan 
R51 mil pou transportasyon, 
R15mil pou maintenance and 
repairs e anba son other uses 
of goods and services i annan 
R279mil ki enkorpor son 
consultancy fees. 

 Ladan i R100mil local 
consultancy fees, R150mil for 
training fees.  
 Anba son minor capital 
outlays i annan R847mil. Enn 
son bann major component 
akizisyon veikil. 
 Dezyenm, sub-grading of 
furniture e trwazyenm 
akizisyon of IT equipment. 
 Zis pou note Madanm 
Chair sa size acquisition of IT 
equipment across 
Gouvernman, i en size ki tre 
byento Gouvernman pou 
konmans bezwen fokaliz lo la. 
 Akoz an total pou 2025 
Gouvernman ti depans R64.8 
milyon pou acquisition of IT 
equipment. So si nou pran sa 
de konponan internet e IT 
equipment acquisition across 
Gouvernman i fer en total plis 
ki R120 ekek milyon ki 
Gouvernman depanse dan sa 
de konponan preski tou le-z-
an. 
 Madanm Chair an 
relasyon spesifikman avek sa 
Bidze pour Departman 
Lenformasyon, i osi annan en 
konponan Bidze pou 
Seychelles  News Agency  ki pe 
retournen e ladan i annan 
R688 mil ki’n ganny prozekte 
pour sa Bidze. 
 Dan sa Bidze R688mil – 
R414 mil i al anba wages and 
salaries e apre i annan en 
office expenses R41 mil, 
R76mil pou travel 

transportation and travel cost e 
R158mil minor capital outlays.   
 Mon oule met lo rikord 
Lasanble Madanm Chair, ki 
pou lemoman Departman 
Lenformasyon pa pe incur 
okenn cost as to rent, akoz 
apre ki nou’n regard bann 
posibilite rental ki ti annan, 
nou’n pran desizyon lofis Vis 
Prezidan in pran en desizyon 
pou pa al dan sa direksyon, 
akoz the cost of sa bann rent 
nou santi poudir i tro. E ki si i 
annan bann service providers 
ki kapab provide pli bon rent 
zot kapab kontakte nou. 
 Me pou lemoman nou 
pou sey travay avek 
konfigirasyon ki nou annan, 
pou ki nou redwir depans e 
presyon lo Bidze Gouvernman.  
 Avek sa mon oule soumet 
Bidze Departman 
Lenformasyon devan Lasanble 
e mon envit bann Manm pou 
demann zot kestyon e 
klarifikasyon.  Mersi Madanm 
Chair.   
 
MADAM CHAIR 
Mersi Vis Prezidan.  Okenn 
kestyon? Okenn Manm ki ti 
annan okenn kestyon 
regarding sa Bidze?  Non, mon 
pa pe resevwar okenn kestyon 
from the House, set alors ki 
nou ava pas lo vot pou Bidze 
pour Department of 
Information, that the sum of R4 
million and 14 thousand for the 

Department of Information 
stands part of the schedule.   
 Tou bann Manm ki 
annakor? Mersi.  Okenn 
Manm ki kont? Mersi. 
 Vot lo Bidze pou 
Departman Lenformasyon i 16 
Manm in vot pour okenn 
Manm pa’n vot kont e 14 
Members in abstain.   
 E alors ki Bidze pour 
Department  of Information  i 
form parti schedule for 
Appropriation Bill. 
 Nou pou aprezan pran en 
break ziska 4er kot nou pou 
apre regard Bidze pou 
Seychelles Broadcasting 
Corporation.   
 

(BREAK) 
 

SEYCHELLES 
BROADCASTING 
CORPORATION 

 
MADAM CHAIR 
Bon, nou ava repran 
konsiderasyon bann vot pour 
Bidze e la nou annan avek nou 
Seychelles Broadcasting 
Corporation nou annan Mr 
Berard Dupres Chief Executive 
Officer e Ms Denise ki 
Financial Controller. 
 Mon ava demann Vis 
Prezidan pou ankor enn fwa 
fer en prezantasyon.   
  
VICE PRESIDENT 
SEBASTIEN PILLAY 

Mersi Madanm Chair. 
Madanm Chair i enportan pou 
presize ler mon pe konmanse 
ki Seychelles Broadcasting 
Corporation i ganny kree anba 
en provizyon statitwar e son 
Minis ki responsab pour 
lenformasyon a sa moman e 
medya e dan sa konteks i 
mwan menm. 
 So alors an serten 
konsiderasyon policy e 
finansyel, se sa Minis ki 
responsab an relasyon avek 
SBC. Me neanmwen ler bann 
Manm pou demann zot  bann 
kestyon, nou pou demann 
CEO SBC ki pou pran lead lo 
reponn bann kestyon bann 
Manm, unless se bann 
kestyon ki nou met lo policy e 
sa i ava tonm lo mon kote.   
 Bidze pou Seychelles 
Broadcasting Corporation 
Madanm Chair i 
R105.5milyon. 
 I annan premye 
progranm e government 
management and 
administration kot i annan 
R32.557milyon.   
 Anba sa  progranm i 
annan SP 1 finance and 
administration and HR, dan ki 
i annan R29.4milyon e ladan 
R11.657milyon i al ver wages 
and salaries. 
 I osi annan provizyon 
pou bann other allowances ki 
1.3milyon sa i enkorpor osi 
nouvo provizyon pou gratwite 
e osi long service allowance e 

full thirteeth month parey 
Gouvernman in propoze. 
 Anba wages and salaries 
in kind i annan en provizyon 
R120mil e sa pou housing. 
Anba office expenses i annan 
en depans R13.224milyon 
ganny propoze. Pli gro 
konponan dan sa depans i 
R6.3milyon pou elektrisite.   
 Pandan diskisyon avek 
Management SBC parey ou 
konnen SBC pe move dan son 
nouvo building, sa provizyon 
elektrisite i en relasyon avek 
bann usage elektrisite pou sa 
building. E bann Manm ava 
kapab demann zot bann 
kestyon, e menm propoz 
solisyon avek SBC. Mon krwar 
SBC i konsyan kou elektrisite 
ki mannyer i eleve.  E osi son 
bann lezot kou asosye avek.  
 I osi annan en kou ase 
eleve pou internet,  me tousala 
i neseser an vi ki travay ki SBC  
i fer e son rol ki zwe an 
relasyon avek disiminasyon 
lenformasyon.   
 Anba son transportation 
and travel cost i annan en 
Bidze R196 mil.  I en Bidze ki 
pa tro signifikan e ladan i enkli 
domestic air fares, overseas  
airfares, overseas  subsistence 
allowances, e domestic 
allowances.   
 Anba son maintenance 
and repairs, lefe ki building i 
ase nouvo, nou vwar poudir i 
annan en pti provizyon 
R100mil pou office building, e i 

annan R164mil pou other 
maintenance and repairs.  Sa i 
an relasyon avek bann keksoz 
ki petet anba nouvo building i 
annan en kantite keksoz ki 
bezwen ganny sanze oubyen 
aranze, pou fer ki SBC i kapab 
antre dan sa nouvo building o 
pli vit posib.  
 Anba material and 
supplies i annan en Bidze 
R170mil.  Other uses of goods 
and services i R3.765milyon. 
Pli gro konponan ladan e son 
bann software licences fees. 
 Ankor enn fwa i enportan 
pou note ki software license 
fees i neseser, pour ki SBC i 
kapab delivre lo son manda.   
 I annan en konponan 
pou other insurance and fees e 
osi en konponan pou office 
building  rent mon ava les CEO 
SBC eksplike.   

 Anba son non-financial 
assets parey nou vwar i annan 
serten provizyon ki ganny 
mete pou partitioning work for 
SBC  House. Sa provizyon pa 
repete pou sa lannen.   
 Me parkont anba son 
dezyenm progranm SP2 anba 
sales and marketing, i annan 
en provizyon R3.12milyon 
ladan 2.9milyon wages and 
salaries. 
 Me son pli gro konponan 
Bidze Madanm Chair pou 
Bidze SBC, i sa progranm 2 ki 
Broadcasting services e la kot i 
annan R73milyon ki’n ganny 
bidzete pou sa lannen.   

 Ladan i annan news 
current affairs and sports ki in 
ganny R14milyon, e i annan 
son provizyon R13milyon pou 
wages and salaries.  I osi 
annan en dezyenm progranm 
P2 - SP2 TV and Radio 
programmes i R19.571milyon 
ki i en pti rediksyon – i en 
rediksyon R3milyon lo lannen 
presedan.   
 Nou a note ki ladan 
ankor enn fwa R16milyon i al 
ver wages and salaries savedir 
ki reste apepre R3.5 me 
R3.2milyon pou lezot fonksyon 
ek relasyon avek sa head.   
 I annan office expenses 
R405milyon ki enkli bann 
consumables. I annan 
transportation and travel cost 
ki R305mil.   
 Maintenance and repairs 
i neglizab i zis R37mil e 
material supply ki enkli other 
supplies i zis R165mil.  I 
annan osi en provizyon pou 
other uses of goods and 
services e ankor enn fwa son 
pli gro konponan i R2milyon 
48mil lo en Bidze 
R2.288milyon sa i an relasyon 
avek bann software license 
fees. 
 Anba son SP3 anba bann 
progranm technology and 
technical services i annan en 
provizyon bidzeter 
R39.3milyon.  Ladan 
R21.5milyon i pou wages and 
salaries.  

 E ankor enn fwa bann 
inbuilt component i annan pou 
kouver bann allowances, 
overtime, gratuities to workers. 
Overtime li menm i R1.8milyon 
enkli bann others allowances, 
long service allowance e bann 
parey mon’n dir gratwite. 
 Anba son office expenses 
anba sa menm head i annan 
R2.3milyon pou elektrisite. 
Anba transportation and travel 
cost anba a menm head i 
annan R1.7milyon e pli gro 
konponan ladan i R1.2milyon 
pou fuel pou bann veikil e osi i 
annan en hire charges pou 
bann veikil ki R188mil.  
 Larestan eleman anba sa 
head tel ki fuel, domestic 
airfares tousala i reste average 
R60milyon. Maintenance and 
repairs pou moto vehicle enkli 
high tech equipment enkli air 
conditioning equipment, enkli 
office equipment,  i annan en 
total Bidze R1.6milyon. 
 R1milyon ladan i al ver 
bann moto vehicles e 
*R4.6milyon - R468 mil i al ver 
high tech equipment.  I annan 

osi en provizyon pou air 
conditioning equipment ki 
R100mil.   

Sa ki nou kapab dir 
Madanm Chair posibleman 
pandan lannen, vi ki building i 
ase nouvo, i pou annan serten 
provizyon kot SBC i kapab fer 

serten virement, me lefe i reste 
ki mon bezwen met lo rikord ki 
sa Bidze policy Gouvernman 

se asire ki SBC i kapab move 
dan SBC House diran sa 
lannen.   
 Anba son other uses of 
goods and services i annan en 
R3.8milyon e ankor enn fwa 
son pli gro konponan i 3.249 
milyon ki annan pou fer avek 
software license fees e serten 
lezot provizyon pou lasirans 
pou veikil and osi bann other 
rents rates and taxes. 
 Anba son minor capital 
outlays i annan R8milyon ki’n 
ganny propoze ladan i annan 
R1.8milyon pou akizisyon 
transpor e lekipman.   
 Me konponan pli 
enportan ladan ki mon ava les 
CEO lo la expand lo la pli tar i 
R4milyon pou akizisyon high 
tech equipment e sa bout 
provizyon R2milyon ki’n osi 
ganny mete pou akizisyon IT 
equipment. 
 Avek sa Madanm Chair 
mon termin prezantasyon lo 
bann sif an relasyon avek sa 
Bidze R105.5milyon pou 
Seychelles Broadcasting 
Corporation e mon ava envit 
bann Manm pou demann zot 
kestyon. Mersi Madanm 
Chair. 
 
MADAM CHAIR 
Mersi Vis Prezidan.  Nou ava 
pran bann kestyon prezan. 
Onorab Labonte ?   
 
HON ANDY LABONTE 

 Mersi Madanm Chair.  
Madanm Chair mon - 
byenveni CEO avek panel. Mon 
kestyon i vize si oule ver ki VP 
in fer sorti lentrodiksyon, in 
dir ki SBC pe bouz dan son 
nouvo building apre an 
kontinyen son lentervansyon i 
dir ‘posibilite.   
 So vi ki nou konnen 
poudir enn konstrent SBC, se 
funding parey ler mon get the 
current challenge i annan 
insufficient funding of revenue, 
insufficient funding limited 
coveration, insufficient funding 
space retain, apre delay in 
building of the SBC House, 
maintaining or increasing 
revenue for the corporation. So 
nou konnen i annan en 
problenm finansman.   
 So nou konnen poudir 
pou zot bouz dan sa building 
konstrent ti finansman  e ler 
mon pe gete poudir Bidze 2025 
ti apepre R1.6milyon -  en pe 
plis ki 1.6milyon e la in redwir 
i R1.5milyon. 
 So eski nou kapab 
konmsi eski sa konstrent 
bidzeter la in rektifye ? Ki 
mannyer prezan zot kapab 
bouz dan zot nouvo building 
avek en koupir dan zot Bidze ? 
Mersi.   
 
VICE PRESIDENT 
SEBASTIEN PILLAY 
Mersi Onorab.  Dan ou 
kestyon i annan de konponan 
i annan en konponan 



Verbatim Report NAS Sitting Wednesday 25thFebruary, 2026 
 

operasyonnel ki SBC i ava 
reponn, apre i annan en 
konponan bidzeter ki policy 
related  ki mwan mon ava 
reponn a sa moman.   
 Pandan meeting ki nou ti 
gannyen a preparasyon Bidze 
SBC, ti annan bann konstrent 
ki SBC ti prezante regarding 
bouze pou al dan nouvo 
building. Parey nou konnen en 
SBC pe other servis DTT e sa 
servis si ou pou bouz dan sa 
nouvo building ou pa kapab 
tenny li.  Ou konpran mwan ? 
Ou bezwen enstal nouvo servis 
and then bouz dan sa nouvo 
building and then tenny sa 
servis ki pe anmenn li on la.   
 Akoz basically ou pou 
pran en vye sistenm, ou pe 
anmenn dan en nouvo 
building e espekte poudir ou 
pe donn en  meyer output, i pa 
pou marse.  E konstrent SBC 
sete pou kapab rezouir  ase 
funds pour sa.  Mon ava les 
CEO expand en pti pe plis lo la. 

So sa ti enn ki bann konstrent.   
 I annan lezot konstrent 
ki SBC in rankontre e ki nou’n 
donn langazman pou nou sey 
zwenn zot as much ki nou 
kapab, an diskisyon avek 
Minister Finans pou fer ki SBC 
i kapab bouz dan son nouvo 
building.   
 I annan serten landrwa 
ki ou pou vwar larzan ti’n 
sipoze ganny tire dan Bidze, 
ganny delete me i pa’n ganny 

delete, par rapor a travay ki 

Minister Finans in fer.  So sa 
bann konponan in fini ganny 
catered for.   
 E pou annan bann 
konponan adisyonnel ki riske 
vini dan mid- year.  
Lentansyon se fer SBC bouz 
dan zon building by avan lafen 
sa lannen.  Sa se lentansyon, 
pou li konpletman 
operasyonnel dan son nouvo 
building. E lavantaz ki sa i ava 
donn nou Onorab, ou ava 
apresye se ki ler SBC in bouz 
dan son nouvo building, 
Gouvernman i ava annan en 
lot sit prezan ki i ava 
repurpose e servi pou redwir 
kou rent lo Gouvernman ki 
nou ava kapab repurpose pou 
serten antite Gouvernman ki 
mon kapab met laba.  
 E SBC i konsyan ki i pa 
kapab donn sa landrwa dan en 
move leta. So i le donn sa 
landrwa dan en leta ki ler 
Gouvernman i bouz ladan i 
ava kapab antre ladan byen, 
ok ? So mon krwar sa i reponn 
ou kestyon. 

 An se ki konsern kan 
SBC pe bouze mon dir ou avan 
lafen lannen SBC i  sipoze 
bouze.  Kontrent ki ti i annan 
bidzeter, ou ava regard sa 
provizyon sa ki mon’n 
mansyonnen Onorab, si ou al 
dan ou laliny Bidze 
presizeman an relasyon avek 
akizisyon of high tech 
equipment R4milyon sa i en 
relasyon avek akizisyon sa 

lekipman spesifik, ki konsern 
DTT ki SBC i provide ozordi.   
 Akoz si non si SBC pe 
tenny sa sistenm pou li bouze, 
then ou ti pou zis san sa servis 
pandan letan ki i pe ganny son 
move. E this is not i pa ideal 
pou servis e Gouvernman e 
servis ki SBC i donnen 
towards popilasyon.  Mon ava 
les CEO expand lo ou bann 
pwen plis ki sa.  Mersi.   
 
CEO BERARD DUPRES  
Mersi VP. Mersi Onorab pou 
ou kestyon.  Wi, i annan 
kontrent finansyer ki nou’n 
annan pandan sa bann letan.  
Me ki nou SBC nou krwar 
nou’n fer, nou’n servi tou 
mwayen pe triyange pou nou 
kapab ariv lo en pwen kot nou 
pe adres bann defayans ki ti 
pe anpes nou bouze.    
 So parey VP in eksplike e 
parey Board osi i kler, nou 
bezwen bouze o pli vit posib.  E 
komitman ki nou’n gannyen 
avek VP ek Minister Finans, se 
ki mid-year si par egzanp ler 
nou’n ascertain elektrisite ki i 
enn nou pli gran konsern kou 
elektrisite,  nou ascertain 
poudir vre i pli o – i pli o ki 
nou’n estimate.  

Or petet avek serten 
demars ki nou pe fer i kapab 
pli ba, e i ava annan lazistaz 
dan Mid-Year Review pou the 
operational cost of the SBC.   
 Me i annan cost pou 
relocate e sa nou pou servi 

Bidze ki available la, pou nou 
fini serten travay  ki nou apel 
bann travay prerequisite, ki 
neseser.   
 Mon kapab dir nou tre 
pros pou nou bouze.  Enn 
bann konponan enportan ki ti 
neseser pou nou fer, VP in 
tous lo la se ki sa TV playout ki 
nou annan Hermitage in sitan 
- in ase aze pou li kapab 
relocate to the new building. In 
ariv son end of useful life. E 
alors nou ti bezwen sa 
finansman  pou nou kapab 
enstal en nouvo, pli modern e 
sa 4milyon ki’n ganny fer 
referans avek i enn bann sa 
parti ki pou allow nou pou nou 
kapab relocate to the new 
building.   
 Sansan nou ti pou 
bezwen pe travay de building 
an menm tan ziska ler or 
relocate sa vye playout.  I pou 
annan en peryod tranzisyon ki 
bann staff ki dan 
ladministrasyon ki pa pe 
annan pou fer ek 
broadcasting, pou bouz avan 
as soon ki nou ganny 
occupancy permit ki nou pe 
hope within the next few 
weeks, administrasyon i ava 
bouze.   
 Lo kote konponan 
broadcast i annan  pou fer ek 
sa playout ki  pou annan en 
tim ou detrwa - en tim ki 
bezwen reste pou manage nou 
operational centre ziska ler sa 

nouvo enn laba i fully 
operational.  
 I annan laspe kot nou 
bezwen fer serten lazistaz e 
depans, pou meet bann 
egzisans ki fire service avek 
Health Authority in dir nou 
bezwen fer, pou nou kapab 
ganny sa occupancy permit. 
 Nou fini konmanse 
travay - pros pou fini, e sa osi 
nou’n servi Bidze lannen pase. 
Nou’n exhaust tou Bidze ki 
nou ti kapab pou nou fer sa 
bann travay bouze.  So sa de 
pli prensipal ki neseser pou 
nou kapab fer, ki nou 
konpletman bouz from 
Hermitage to Union Vale.   
 
MADAM CHAIR 
Onorab Labonte, 
klarifikasyon? 
 
HON ANDY LABONTE 
VP mon konpran ou, mon 
konpran ki CEO in dir,  me 
selman still pou mwan i pa tro 
kler vi ki mon vwar i annan en 
koupir dan zot Bidze, right?   
 E enn zot konstrent it 
was ki menm dan zot current 
challenges i dir poudir zot 
napa ase funding.  E oparavan 
menm ki zot ti pe ganny Bidze 
pli o, zot ti dir poudir sa i pe 
anpes zot bouz dan zot 
building akoz zot bezwen plis 
funding.  So si nou kapab dan 
en fason pli senp eksplike akoz 
ki avan pa ti kapab ki la i 
kapab? 

 Or petet ou’n demande 
funding an plis petet  in ganny 
- konmsi sey eksplik nou  en 
pe pou dimoun la deor 
konpran. Mersi.  
 
MADAM CHAIR 
VP, please proceed. 
 
VICE PRESIDENT 
SEBASTIEN PILLAY 
Mersi Onorab.  Petet pou fer 
ou konpran Onorab.  Bidze in 
ganny prepare konsekitivman 
across 3 lannen.  So plizyer 
keksoz i ganny fer dan en 
lannen ki i pa bezwen ganny 
repete dan en lot lannen.   
 E sa ki ganny fer dan en 
lot lannen i ganny fer ankor e 
i pa ganny repete dan sa lot 
lannen, sa ki fer dan sa lannen 
i kapab pa ganny repete dan 
lot lannen.   
 Prezan ki i fer ki ou’n ariv 
la en pwen kot building i 
konplete - sa letan si i annan 
serten retar e serten delay 
avek  konplisyon building; ti 
annan  en serten retar avek 
building vizavi elektrisite, 
tousala in ganny konplete. E 
prezan pli bann keksoz in 
ganny konplete, pli i pa 
neseser pou ou remet sa bann 
provizyon bidzeter pou fer li 
antre ladan.   
 Prezan ou bezwen regard 
prezan ki bann target spesifik 
ki ou bezwen gannyen, pou ou 
kapab fer sa move.  
Esansyelman SBC pou toultan 

demann as much ki i kapab 
donnen, akoz ler i gannyen i 
pou osi repurpose  pou serten 
lezot-lezot keksoz. Sa i normal.  
Ou espekte li pou sey fer sa 
akoz i bezwen improve son 
lefikasite. So i pa ki 
Gouvernman pa’n donn li plis 
larzan.  

E ki baze lo 
priyoritizasyon ki SBC in met 
devan e sa ki nou’n rekonnet i 
bezwen, so nou’n fer 
negosyasyon ek Minister 
Finans pou regard bann 
konponan teknik ki pli 
enportan, ki pou donn SBC sa 
sans pou li bouze.   
 I pa vedir ki i pou bezwen 
fully move.  Akoz already SBC 
i occupied SBC House.  Me i 
annan serten konponan ki 
ankor reste Hermitage.   
 Natirelman si nou forget 
to konsiderasyon bidzeter e 
bouze, ler ou pe bouz sorti dan 
en lakaz pou al en lot, i pa zis 
straight forward ki ou bouze.  I 
annan keksoz ki ou pran en pe 
letan pou ou tire, pou ou gete 
si ou pe anmennen - si ou pa 
pe anmennen, eksetera.   
 E i enportan osi pou ki 
nou pa vwar nou dan en 
sityasyon kot SBC prezan i 
vwar li i pa oule osi ganny dir 
poudir be get ki ou’n kit 
deryer. Mon krwar SBC i 
konsyan sa risk - reputational 
risk ki  i pa oule pran.  Sa i 
leka. 

 Par egzanp sa one-off 
partioning 2.5milyon in fini 
ser.  So, ou pa bezwen repet sa 
partitioning ankor.  Currently li 
la i annan travay ki ongoing 
kot SBC pou fer serten travay 
an relasyon avek sanitary 
works,  eksetera. Sa i ongoing.   
 Polise-wise pou nou, enn 
bann keksoz ki enportan se sa 
DTT service pa kapab ganny 

enteronpe.  E sa i en key 
element ki fodre ki ler SBC i 
move napa lenteripsyon dan 
sa servis, akoz i pou vedir  
poudir piblik an zeneral pa 
pou gannyen servis  dan 
pandan sa move.  
 E se sa ki SBC nou oule 
avoid going forward, e ti annan 
sa shortfall e se sa ki Minister 
Finans in dakor pou met dan 
Bidze pou nou fer sa.  Mersi. 
 
MADAM CHAIR 
Onorab Grandcourt. 
 
HON ALVIN GRANDCOURT 
Mersi Madanm Speaker.  
Bonn apre midi VP ek ou 
panel. Mon annan en senp 
kestyon, si ou kapab enform 
Lasanble ki bann servis ki SBC 
i fourni zabitan Praslin e ki 
amelyorasyon tanzib sa Bidze 
pou aport zabitan  Praslin dan 
delivre servis ? 
 Mon lot kestyon, ki fason 
ki SBC pe asir zabitan Praslin 
e oversight efektiv dan zesyon 
zot biro Praslin?  Mersi.   

VICE PRESIDENT 
SEBASTIEN PILLAY 
Mersi Madanm Chair.  E en 
kestyon ekspreseman 
operasyonnel mon ava les SBC 
pran larepons lo  sa kestyon. 
Mersi. 
 
CEO BERARD DUPRES  
Mersi Onorab pour ou 
kestyon. Si nou get biro 
Praslin, nou pou vwar poudir 
pandan sa de dernyen lannen 
nou’n increase kantite 
zournalis ki annan Praslin, 
enn pou vin de. Cameraman 
enn pou vin de.   
 So,  deza nou donn sa 
lenportans sa lofis ki’n 
increase son head count pou 
kapab fer reportaz sorti 
Praslin.   
 Lakantite reportaz ki 
annan sorti lo Praslin in 
ogmante  i year-on-year.  E 
nou’n war statistik resaman.  
Nou kapab share i pou dan 
annual report tou fason.  E i 
montre poudir i annan en 
serten zefor par nou, pou 
rekonnet ki bann previous 
input ki nou’n gannyen sorti 
kote Praslin, ki nou bezwen 
ogmant nou bann kouvertir, 
sirtou pou nouvel.   
 Lo kote zesyon - zesyon 
lofis Praslin e ler ou pe dir son 
zesyon i enkli son zesyon staff 
mon pe prezimen,  nou’n - 
lannen pase nou’n pas dan en 
tranzisyon kot nou’n ganny en 
nouvo administrative officer 

pour Praslin e la nou vwar 
travay ki i pe fer i tre 
ankourazan. I pa fasil pou ou 
zer en lofis remotely akoz nou 
pa la toultan pou ou kapab 
vwar e konpran ki pe pase. 

Me nou santi nou 
konman management bann 
issues kekfwa ki ti annan e ki 
ti ankor pe annan - nou kapab 
admet e sirtou pou fer avek 
staffing, i a pe ganny adrese 
dan en fason ou kapab dir - dir 
zidisye kot nou bezwen port 
latansyon pou sa bann staff 
zot menm an menm tan fer 
marse, ranforsi nou policy.  

So i en zefor kontinyel 
dan tou le de sans pou nou 
kontinyelman kapab fer bann 
kouvertir current affairs, 
nouvel lo Praslin, e osi pou 
nou kapab pli byen manage 
lofis Praslin ki mon krwar i 
dan bon direksyon.  Mersi 
Onorab.  Mersi Madanm 
Chair.  

 
MADAM CHAIR 
Onorab Grandcourt, ou ti 
annan en klarifikasyon ? 

 
HON ALVIN GRANDCOURT 
En klarifikasyon wi, akoz avek 
alokasyon Bidze, mon oule 
ganny en lasirans ki zesyon 
biro Praslin pou ganny byen 
swivi.  

Ki sa depans ki zot pou 
fer Praslin  i kapab ganny 
accounted for byen e ki napa 

okenn labi dan sa Bidze ki zot 
pe allocate Praslin.  Mersi.  
  
CEO BERARD DUPRES  
Mersi pou ou feedback. I pran 
mon par sirpriz ki i annan 
alegasyon labi.  Nou ti ava 
kontan ki nou ti ava ganny sa 
-  si i vre lentansyon pou nou 
adres li. 
 Mwan ler mon’n fer 
referans - si nou pe koz labi 
Bidze finansyer anba mon 
watch, mon krwar sa i en 
keksoz ase serye ki mon pran 
ase serye. 
 Mwan ler mon ti pe fer 
referans avek management 
was about staff management 
non-financial management, 
mon ti a kontan si ti annan 
okenn levidans oubyen fe ki ti 
ava anmenn kot nou o pli vit 
posib, akoz nou pe al o serye 
okenn sa bann alegasyon 
koumsa pou nou kapab get 
ladan.  Mersi.   
 
MADAM CHAIR 
Onorab Gill. 
 
HON CHURCHILL GILL 
Mersi Madanm Chair. Bonn 
apre midi Madanm Chair, 
bonn apre midi VP avek CEO.  
Mon annan de kestyon pou 
CEO. 
 Mon premye kestyon an 
Desanm 2021 ler nou ti pe 
diskit Bidze 2022 - mon pa 
konnen si ou pou mazinen - 
mon ti fer resorti poudir given 

groser sa building ki byen - i en 
keksoz lonterm. 
 Me selman ou kou 
loperasyon i pou definitivman 
ase sibstansyel. Alors mon 
kestyon ler ou pou pe antre la, 
eski ou pe al servi sa building 
dan son totalite oubyen 
inisyalman i pou annan serten 
landrwa ou pou servi, apre  i 
annan landrwa ki ou pa pou 
servi given ki ou Bidze i ase 
limite parey ou menm ou ou’n 
eksplike.  
 Mon dezyenm kestyon, 
ou’n dir dan ou challenges ki 
bann diferan servis provider 
lokal, online zot ase 
demanding.  Konmsi pou ou 
provide servis ek Seselwa, 
konmsi ou sa bann servis 
provider ki ou pe servi la 
Seselwa still pe demann ankor 
bann konteni  en pe pli byen ki 
i ete ozordi.   
 So sa i fer ki i anmenn de 
challenges. Enn ;- ou pou 
bezwen trouv larzan pou ou 
kapab ganny bann pli bon 
konteni si ou deside al dan sa 
direksyon.   
 Dezyenm, parey mon pe 
dir ou kou loperasyon pou sa 
building.  Eski SBC moving 
forward i pe mazinen ki pou 
annan serten fason fer ki i 
kapab sanze a lavenir, pou ou 
kapab cope ek sa bann diferan 
cost.  

E bidzeter parey ou 
konnen i pa neseserman ou 
ganny sa ki ou pe rode, ou 

ganny sa ki available pou ou 
gannyen, eski lonterm ou pe 
mazinen ki fason fe biznes ki 
SBC pe fer ozordi, i pou annan 
serten lazisteman ki pou 
bezwen ganny fer somewhere 
down the road ?  Mersi.   
 
CEO BERARD DUPRES  
Mersi Onorab pou ou kestyon 
tre pertinan.  Mon a reponn ou 
lo kestyon si nou pou servi sa 
building dan son totalite ?  Wi, 
parey in ganny design, parey  
ek son tou son surface area ki 
i annan. Definitivman. 
 Parey in fer mansyonnen, 
lannen pase nou ti ganny nou 
larzan pou nou fer partitioning 
e sa partitioning li ki’n fer ki 
nou’n kapab maksimiz e fer sir 
ki tou nou staff i dan menm 
landrwa. E tou nou loperasyon 
i dan menm landrwa.  

E avek sa playout ler nou 
pou met a plas, nou pa pou 
bezwen Hermitage par egzanp. 
E menm nou pe sorti Kanna 
Mall pou nou fer nou sales 
office vin Union Vale e sa i ava 
ti en kou of rental lo la. 
 Mon krwar  ou’n ganny li 
byen dan saz sa de pli gro 
challenge ki nou annan, se 
pou kontinyelman donn kalite 
kontenir pou nou lodyans e sa 
i nou rezondet nou kapab dir e 
li i annan challenge. 
 Zis pou pran en 
konparezon, si - i annan 
lenpresyon ki progranm i pa 
kout nanryen e nou ganny en 

ta konplent poudir ou ti kapab 
akoz ou pe zwe vye progranm 
ou ti kapab zwe the  best 
possible programme. 
Programme i koute en kantite.   
 Si par egzanp sa lannen 
ou bezwen pey 2milyon pou 
World Cup nou pou bezwen 
vini dir ek piblik nou pa kapab 
afford 2milyon pou World Cup.  
Akoz ler ou pe get nou Bidze 
6milyon - 7milyon pou konteni 
enternasyonal, 2milyon i manz 
tou e nou pou bezwen admet 
poudir  i pa fer best use of tax 
payers money pou met dan sa. 
So zis pou ranforsi sa ki ou’n 
dir lo kote kou bann konteni ki 
mannyer i koute. 
 Byensir bann prodiksyon 
lokal i ganny fund through 
staffing cost, bann producer, 
bann realizater eksetera, e li i 
menm i en kou ki parey ou pe 
dir ki mannyer - la nou Bidze i 
2tyer kou SBC, Bidze SBC i 
staffing. E sa li menm i en 
konponan ki ase i gro relativ a 
son kou loperasyon.   
 E i enn bann fason pou 
nou kapab fer ki mwan mon pe 
prezimen a lavenir - i annan en 
ta automation ki arive dan 
bann process, dan bann 
workflow, ki fer ki ou pa pou 
bezwen sa kantite dimoun pou 
fer sa kantite travay, byen ki 
konteni li menm i bezwen 
annan sa dimoun in the end 
pou validate e anmenn son 
kreativite ladan. 

 E mon kapab dir poudir 
travay ki’n ganny fer pandan 
sa lannen ki’n pase avek 
larzan ki’n annan, nou’n met 
nou en platform SBC House ki 
pou mon kapab dir future 
proof pou allow sa to happen.   
 I petet apropriye ki mon 
mansyonn sa, dan lesans ki sa 
network ki nou’n enstale la, 
avek larzan ki Leta in donn 
nou, i enn ki set of the art ki ou 
kapab build platform – en 
platform lo la.  So i fibre, i 
annan tou son bann … 
 Vi ki SBC House i preski 
antyerman digital la, i annan 
lezot kontrent, i annan lezot 
konsern cybersecurity i enn, 
me i allow nou pou anmenn 
par egzanp AI, pou nou kapab 
met lo sa sistenm ki’n 
mansyonnen la, ki kapab 
allow nou detekte tou nou 
bann konteni  arsivik avek zis 
en portre en dimoun, ki kapab 
al rod tousala pou nou kapab 
servi olye pran kantite letan 
pou al rod en dokiman oubyen 
en soz. 
 Bann prosesis, i annan 
en ta sa bann improvement in 
efficiencies ki a lavenir i ava 
allow nou to reduce nou 
staffing cost. Me i annan en lot 
parti, sa se ogmantasyon 
reveni SBC, pou li kapab siport 
son loperasyon.  E se pou sa 
rezon ki  nou dan diskisyon 
lannen pase  e sa lannen nou 
pa’n kapab dir lager poudir fer 
monte  Bidze SBC beyond 

what it is, akoz nou rekonnet 
pou tir son footprint e nou 
annan en responsabilite 
zesyon pou fer nou travay as 
efficiently as possible e an 
menm tan donn valer nou 
bann konteni e ganny reveni 
pou sa.   

Premyerman lo kote 
increase reveni pou nou kapab 
prezan pey progranm pou  en 
ganny bon progranm.  

Nou annan lentansyon 
pou nou kapab rent out bokou 
lespas kot SBC, from the 
canteen, the boardroom,  the 
auditorium tou si nou kapab 
rent, nou pou rent pou nou 
kapab ganny sa avek bann 
external stakeholders.   

So nou annan nou si ou 
get nou plan stratezi - en plan 
e nou’n  diskite lannen pase 
avek Board, nou’n diskite sa 
lannen konmanse avek 
leadership. E nou annan nou 
bann sales and marketing plan 
pou nou kapab kontinyelman 
re increase nou reveni. 

 E mon war lannen pase 
ti en bon lannen kot nou’n 
pros R16milyon avek nou 
revenue konpare ki ti nou 
profile ti apepre 14-15.   

So nou commitment pou 
nou kapab tir en pe presyon as 
much as possible on the 
national budget i la, e i reste 
konman e defi e i pou reste 
konman en defi pa zis pour 
SBC, pou laplipar national 
broadcasters around the 

world, kot funding pa pe vini 
neseserman pou ogmante pou 
fund an plis bann national 
broadcasters.  Mersi. 
 
MADAM CHAIR 
Onorab Trevor Louise? 
 
HON TREVOR LOUISE 
Mersi madanm Speaker. Bon 
apre midi panel.  Madanm 
Speaker mon kestyon i 
spesifikman pou CEO 
Speaker. Mon annan 2 
kestyon annefe.  An relasyon 
sa Bidze ki devan nou, mon pe 
zis gete - ou’n koz en pe lo sa 
nouvo building English River, 
an term pou retenir e osi pou 
training pou bann staff, mon 
pa’n forseman war en 
konponan ladan petet  ou a 
koriz mwan. 

Parske mon konnen ki i 
annan sa issue zot train staff 
apre staff i ale. So, the problem 

pou kapab retenir staff e - me 
osi nou osi bann dimoun ki la 
pou bokou letan, ki’n ganny 
bokou in-service training ki 
pann forseman aprofondir zot 
letid lo en baz enn ti pe pli o 
nivo.  So, eski pou annan 
okenn konponan dan sa Bidze 
pou ed zot avanse?  Sa i mon 
premye kestyon.  

E mon 2enm i relye avek 
bann konponan pou bann ki 
TV-related programmes.  I 
annan en kantite dimoun ki pe 
travay, ouswa sa ki anvi travay 
lo bann progranm lokal, 

parske i annan en mankman 
dan pei, and as the main 
network operator, pou ki pe si 
oule ofer sa servis anmenn 
lenformasyon, montre zimaz e 
progranm e tou, eski i annan 
okenn plan pou travay avek  
sa bann dimoun spesyalman 
ek bann zenn ki pe leve dan sa 
sekter, pou asire ki zot osi zot 
ganny serten kontra ouswa 
lankourazman pou ki nwar 
kapab war en ti pe plis bann 
servis program lokal?  Mersi. 
 
CEO BERARD DUPRES 
Mersi Onorab pour ou 
kestyon. I training ek retention 
of staff i ankor tre pertinan e 
nou pe SBC i parey ou pou 
vwar – ou vwar dan nou 
Annual Report kanti – nou list 

kantite training nou fer tou le-
z-an pou nou bann staff. 

 E en parti sa lannen ler 
nou bouz SBC House se 
zisteman pou nou servi nou 
new learning centre, ki ase 
modern, pou nou kapab 
ankouraz bann zenn ki ankor 
kot lekol - ankor pe lekol pou 
vini dan wikenn, pou zot 
kapab vin sey zot skill dan 
diferan laspe ki nou pe fer - ki 
nou fer.  

 I enportan ki nou kapab 
annan la relev dan medya. E 
nou SBC, parey nou’n dir 
avan, nou pa tro mind being 
the training ground pou medya 
an zeneral. E akoz nou war 
pou dir through the taxpayers 

money nou pe fer en servis 
nasyonal e medya an zeneral i  
bezwen sa kalite training.   

So nou training i annan 
diferan konponan e kontinyel.  
Pou sa lannen en bon pe 
training i konsern sa bann 
nouvo system dan SBC House, 
savedir mostly internal.  Me 
nou ti met larzan, nou ti met 
propozisyon pou nou kapab 
ganny en pti lakademi en demi 
milyon, pou nou kapab fer ki 
nou konmans ankouraz e (kan 
mannyer nou dir sa) inspire 
bann lezot zenn pou vin dan 
travay medya.  

Nou annan par egzanp 
bann bon legzanp; par egzanp 
nou’n fek anploy en garson ki 
ti lo sa progranm TIVET - mon 
krwar TIVET - enn sa bann 
progranm ki i en very good 
cameraman. E i annan en bon 
future dan SBC. Konman i fini 
lekol in anvi travay SBC nou’n 
kapab pran li.  

E nou annan ankor lezot 
ki nou krwar ler zot vin 
placement, ler zot vin bann - 
nou pou ankouraz plis bann 
placement, bann marmay sorti 
SIT pou vini - pandan letan zot 
training pou vin kot SBC, pou 
zot kapab ganny sa gou, e pou 
zot kapab parey sa enn ki 
nou’n anploye, pou zot kapab 
war pou dir be i annan en 
karyer dan sa domenn.   

Wi, nou annan en ta in 
service training. Nou offer tou 
le-z-an par egzanp TGMI i ofer 

bann pour bann management 
e i annan bokou ki’n pas ladan 
pandan sa bann dernyen 
lannen pour zot increase zot 
level of leadership. E nou open 
to any.   

Ler nou fer nou annual 
performance review, lo kote 
training, i en konponan ki 
nou’n tant pou ankouraze e 
gete ki zot anvi fer. It has to be 
also the person li i bezwen 
willing to learn. E sa bann ki 
anndan e nou konsider diferan 
kalite e up to degree level.  

E pou sa nou vreman 
akse apresye ki ANHRD i 
annan en Bidze ki konsistan, 
ki ed nou ladan e sa i ed nou 
en kantite pou bouz nou 
training endeavours forward. 

Lo kote progranm lokal e 
pou bann producers lokal, 
definitivman. Nou deza annan 
en policy commissioning. Ki 
kekfwa nou pe vwar le nou’n 
issue sa commissioning content 
- content i ser pou fer, e bann 
realizater deor i ganny serten 
kontrent pou zot kapab fer li a 
sa rate ki nou nou’n pibliye.   

Be nou bezwen kapab 
mars kot nou kapab afford.  E 
i nou lentansyon as nou reveni 
i monte, akoz nou pe servi nou 
reveni pou pey sa bann 
konteni, pou nou kapab 
kontinyen review the rates for 
serten progranm.   

E enn parmi ki tou letan 
nou pe fer monte se bann film 
lokal par egzanp, ki li nou 

konnen i bokou kout en 
kantite, pou nou kapab ganny 
en pe plis sa ki nou konnen 
nou lodyans i kontan.   

So nou annan en 
progranm local commissioning 
ki deza egziste avek serten 
realizater. Nou gannyen. I pa 
ase parey ou pe vwar e li i ed 
nou pou nou kapab 
konplemant sa gran demann 
ki nou annan lo kote 
progranm lokal.  Mersi.   
 
MADAM CHAIR 
Klarifikasyon Onorab Louise?   
 
HON TREVOR LOUISE 
Mersi Madanm Speaker.  CEO 
zis en kestyon, eski  i annan 
en posibilite petet ki - ouswa 
eski SBC dan son manda, i 
permet li pou si oule zot osi 
antre ladan, par egzanp pou 
ede avek kreasyon bann 
content lokal? Mersi.   
 
CEO BERARD DUPRES 
Definitivman. Kolaborasyon i 
enn parti nou policy, so nou 
vin avek ou si ou annan nide 
ou napa fasilite pou filmen, 
pou rikorde, pou annan en 
cameraman. E si ou nide i bon, 
definitivman i ganny reviewed 
par en Commission Committee. 
E la nou vin dan en 
kolaborasyon e nou anvi 
ankouraz sa bokou plis.  

E nou annan en lot 
progranm ki nou anvi fer se en 
content hub pou bann zenn 

marmay ki vreman bon, zot 
mobile pou zafer TikTok 
eksetera, selman ou pa pe war 
zot pe anmennen. Nou anvi fer 
li dan en fason byen, akoz nou 
annan en responsabilite edike. 

 Me nou pou vin avek. 
Nou konsidere ganny met 
devan, pou nou kapab fer ki 
nou ankouraz sa bann ki deza 
bon lo fer keksoz bann konteni 
short, ki zot kapab anmenn 
keksoz ki pou entertain e edik 
nou bann lezot zenn, ki ava 
atrakte zenn pour SBC.  Mersi. 
 
MADAM CHAIR 
Onorab Roucou? 
 
HON MICHEL ROUCOU 
Mersi Madanm Chair.   
 
MADAM CHAIR 
Sorry en moman.  VP ti annan 
en comment?   
 
VICE PRESIDENT 
SEBASTIEN PILLAY 
Wi, Madanm Chair zis pou 
azoute,  i annan en eleman 
dan kestyon Onorab ki ou’n 
demande regarding retenir 
travayer, retenir staff, in 
annan en diskisyon avek 
Minister finans lo revi bidzeter 
an se ki konsern Scheme of 
Service ki nou’n 3 faz 
enplimantasyon avek SBC.  
Pou le moman i annan 3 faz 
ki’n ganny enplimante, i reste 
en faz ki pa ankor ganny 
enplimante, sa i pou konsern 

bann cameramen enkli bann 
cameramen, sounds men. E zot 
tou zot relye avek bann 
Scheme of Service for bann 
dimoun ki travay avek TV 
programmes.   

So sa en keksoz ki nou’n 
fini komans diskisyon avek 
Minister Finans lo en pwennvi 
policy, pou fer ki nou fini sa 
tou le kat faz.  Ki by the time 
tou dimoun i laba then sa 
konponan Scheme of Service in 
fini ganny revwar. Sa en travay 
ki nou pe fer, e Minister li in 
angaz li pou li … dan sa kote.   

Dezyenmman, an plis ki 
sa suspense account ki SBC i 
maintain, lo nivo son reveni ki 
i generate, Gouvernman pe 
konsider provizyon pou met en 
grant-based system i annan 
dan lezot pei ki ou kapab 
ganny en grant pou fer serten 
prodiksyon lokal.  E sa i ava 
ankouraz bann antreprener 
lokal. 

 Me selman, at the same 
time ou pa kapab vin avek 
nenport kwa e ekspekte ganny 
sa grant.  Ou bezwen vin ek en 
progranm ki pou annan en 
vyabilite. E menm si SBC pou 
pret ou son resours, ou 
bezwen osi mazinen ki SBC 
bezwen rod son valer 
komersyal pou li.   

Akoz sa bann resours ki i 
pou met ladan, ou ti pou al lo 
private market ou ti pou 
bezwen pey li kekfwa 2 fwa pli 
ser pou ou kapab gannyen, e i 

koute pou annan tou sa bann 
keksoz.   

So sa i plan ki 
Gouvernman i annan pou met 
sa an plas e an plis ki sa, i 
annan sa ki nou pou apel en 
Film Rebate Scheme. E parey 
zot konnen Prezidan ti 
pronons son lekor lo la 
pandan enn son bann 
progranm anba son manifesto, 
pou ankouraz epanouisman 
kreasyon Sekter Teat e Film 
Sesel.  E sa i en keksoz ki 
Gouvernman pe travay de pres 
lo la e i enn bann konponan ki 
nou bezwen enkorpore dan 
Bidze.   

E parey ou konnen, Bidze 
li menm li i en lanvlop e nou 
pa kapab met tou keksoz 
ladan.  CEO in osi mansyonn 
provizyon pou bann progranm 
enternasyonal parey ler nou 
annan World Cup eksetera, 
ozordi konparab avek 15an 
pase i annan plizyer platform 
lo ki bann dimoun i kapab 
vwar bann match foutbol, 
eksetera.   

SBC i a retenir serten 
konponan, pou li fer be at the 
same time nou bezwen mazin 
the cost of this. Be i pa vedir ki 
poudir i out of the question ki i 
pou annan difizyon, be nou 
bezwen regard kou e the best 
rate pou fer li.  Mon krwar en 
keksoz ki nou bezwen fer sa 
lannen, se ki annan 
ankouraze ki nou annan 
bann-bann… 

 E Gouvernman pou 
travay lo la ki nou annan bann 
landrwa kot World Cup pe 
pase, kot tou dimoun i kapab 
vini vin gete. Konmsi anmenn 
nou ansanm, akoz nou tou 
nou konnen nou en nasyon ki 
kontan sport. Sa i bann 
keksoz, bann linisyativ ki 
Gouvernman pe travay lo la.  
Mersi Onorab. 
 
MADAM CHAIR 
Onorab Roucou. 
 
HON MICHEL ROUCOU 
Mersi Madanm Chair. Bonn 
apre midi CEO ansanm ek ou 
lekip.  Annefe mon kestyon 
pou al enn pti pe  lo kote  zot 
pe move dan nouvo SBC 
House, eski SBC pou gard sa 
building anler Hermitage 
ouswa Gouvernman li menm li 
i annan plan. Akoz oparavan ti 
annan serten diskisyon si mon 
pa tronpe se ki Minister 
Lasante  mon krwar si mon pa 
tronpe ki ti pou move ladan. Li 
menm li?  Mersi. 
 
VICE PRESIDENT 
SEBASTIEN PILLAY 
Mersi Madanm Chair. Kestyon 
vizavi SBC House, pa SBC 
House, kestyon vizavi 
Hermitage i en kestyon ki’n 
ganny entamer resaman dan 
diferan diskisyon.  Parey ou 
konnen sak fwa Gouvernman 
pou fer en nouvo sit e bouz en 
antite ladan, sa building ki 

reste deryer i bezwen ganny 
repurpose e ganny servi dan 
benefis Gouvernman avek bi – 
 (1) ogmant lefikasite e  
(2) si oule redwir kou lo 
Gouvernman.   

I annan plizyer antite 
ozordi ki pe rent e sa rent i en 
kou konsiderab pou 
Gouvernman.  So sa ki 
Gouvernman pe deside pou 
fer, se pou repurpose sa 
building.  E pa neseserman 
pou al ver Minister Lasante, 
akoz mon krwar ou’n tande ki 
Gouvernman i annan plan pou 
al ver konstriksyon en nouvo 
lopital. 

 E si sa i materyalize 
parey nou pe anvizaze fer, i 
deza annan bann diskisyon tre 
avanse lo la. I pou annan son 
konponan administrativ ki 
pou ganny maintain, me i pou 
osi allow nou pou free serten 
seat kot lopital menm ozordi, 
ki ava permet nou pou 
repurpose li pou lezot keksoz 
ki ava relye avek lasante.   

Alors SBC House li menm 
i pa pou Hermitage i pa pou 
reste pour SBC.  Ler SBC pou 

ale, SBC pou al dan son nouvo 
building purpose-built pou li e 
la nou ava repurpose sa 
landrwa ki anler Hermitage.   

Pour lenformasyon 
piblik, sa landrwa ti en ansyen 
sanitorium pou bann dimoun 
ki ganny tuberculosis lontan.  
So, i annan en listwar deryer 
sa building. E ou konnen 

prezan lot problenm ki nou 
pou al rankontre se ki ou pou 
ganny en dimoun ki pou dir ou 
protez fasad sa building dan 
lafason ki ete eksetera.   

So, i toultan annan bann 
diskisyon, bann negosyasyon 
ki bezwen ganny fer tou sa.  
Me larepons senp e kourt SBC 
pa pou retenir sa building.  
Building pou retourn pou 
Gouvernman e desizyon pou 
ganny pran lo ki meyer fason 
pou servi li, e ki bann antite ki 
pou vin ladan.   

A sa moman mon pa pou 
kapab konfirmen si Minister 
Lasante, be selman dan 
lonterm nou ava fer kler, once 
ki SBC in fini bouze, fini 
repurpose li sa bann antite 
neseser ava fer konnen zot ki 
pe vin dan sa building.  Mersi.  
 
MADAM CHAIR 
Onorab Roucou ti annan en 
klarifikasyon?   
 
HON MICHEL ROUCOU  
Annefe Vis Prezidan, once ki 

SBC si ou kapab asire ek 
zabitan Hermitage ki sa 
landrwa pa pou zis ganny kite 
lib la, ki ava atrakte bann 
aktivite ilegal ouswa bann 
nwizans li menm li.  Mersi.   
 
VICE PRESIDENT 
SEBASTIEN PILLAY 
Madanm Chair mon kapab 
donn Onorab en garanti si 
mon ti kapab tir SBC demen, 

apredmen mon pou anmenn 
en lot dimoun dan sa building.   
Mon pou met en lot antite dan 
sa building. So, i sa lirzans ki 
nou pe met lo la.  Mersi.  
Malerezman nou pa pe kapab 
tir SBC demen mon le zis fer 
kler.  
 
MADAM CHAIR 
Onorab David? 
 
HON ROBERT DAVID 
Mersi Madanm Chair.  Mon 
kestyon pou CEO.  Bonn apre 
midi.  Eski CEO i kapab 
enform Lasanble, si SBC dan 
son Bidze pou peyman 
royalties pou bann artis, apre 
pou bann producers ki fer 
prodiksyon bann progranm 
pou SBC? Mersi. 
 
CEO BERARD DUPRES 
Mersi Onorab pou ou kestyon. 
Wi, SBC i fer provizyon dan 
son reveni pou royalties pour 
artis. Ler mon ti konmanse sa 
larzan ti 200mil nou’n fer 
monte 400mil  la i 600mil per 
year.  So wi, nou fer li.  E sa 
nou pey avek SACS, sa society 
ki responsab pour anmas 
royalties nasyonal pou tou 
bann artis e realizater.   

 
MADAM CHAIR 
VP ti annan en komanter?   

 
VICE PRESIDENT 
SEBASTIEN PILLAY 

Mersi Madanm Chair.  SBC i 
zis operationalis sa prose. I pa 
neseserman - i bezwen  annan  
rekonfigirasyon. E se pou sa 
rezon enn bann travay ki 
Minister Kiltir, nouvo Minister 
Kiltir in gannyen se pou 
zisteman rezourd sa size. 

 Akoz mon konnen rezon 
ki ou’n demann sa kestyon 
akoz in annan konsern 
eksprimen atraver bann artis 
regarding sa size royalties.  E 
nou swete ki nou a kapab 
ganny en solisyon going 
forward, pou asire ki si i 
annan royalties ki bezwen due 
avek bann artis, i ganny fer. 

 Be sa ki esansyel arive 
la, se ki ler ou annan en 
lasosyasyon ki sipoze fer en 
fonksyon, fodre fer sir ki tou 
zot keksoz i annord. E si i 
annan okenn konsern, annou 
pa esper konsern vin en 
problenm apre pou nou 
rezourd li.   

Annou konman i annan 
en konsern, annou sey adres li 
ase vit, annou pran en lapros 
pou nou rezourd problenm 
dan en dele letan ki kourt, pou 
ki solisyon i kapab ganny 
donnen dan en letan ki kourt.   

Sa ki neseser pour ganny 
fer dan sa konteks, me i annan 
en travay ki Minister Kiltir 
pour ganny demande pour fer 
an relasyon avek sa.  Mersi.  
 
MADAM CHAIR 
Onorab Valdana Sultan? 

 
HON VALDANA SULTAN 
Mersi Madanm Chair.  Bonn 
apre midi.  CEO mon ti ava 
kontan demande dan zot - enn 
bann current challenges mon’n 
war ki zot in dir poudir zot 
annan zot bann audio visuals, 
zot archive ki pe rapidman 
deteryore, kontaminen. E nou 
konnen parfwa bann lanmizik 
i osi kit en listwar, levennman 
ki pase dan nou pei, so eski 
dan zot Bidze zot in fer 
provizyon pour reazir lo - pour 
reazir lo sa problenm pour fer 
ki en travay i konmanse.   

Mon war poudir zot 
annan dan acquisition of IT 
equipment en sonm R2milyon, 
eski sa ki pe al ver sa oubyen 
si ou kapab eksplik nou 
please? Mersi. 
 
CEO BERARD DUPRES 
Mersi Onorab pou ou kestyon.  
Nou larsiv i en gran konsern.  
Nou’n digitize apepre 
50poursan.  E sa nou fer li dan 
diferan fason entern e nou’n 
bezwen anvoy serten overseas 
akoz sitan deteryore, nou napa 
kapabilite pou nou kapab retir 
sa fungus san andomaz sa 
bann tape ki lol a.   

Dernyen batch ki nou ti 

anvoye, apepre 50 dan 200 sa 
bann tape - pa ti kapab ganny 
recover. So, i en sityasyon 
grav.  Tou le-z-an nou sey met, 
demann en larzan apepre 
1milyon pou nou kapab fer sa.   



Verbatim Report NAS Sitting Wednesday 25thFebruary, 2026 
 

Nou napa kapasite lokal 
pou deal ek bann severely 
affected archival sa  ki nou 
seye; par egzanp nou fer se 
nou servi nou reveni kot nou 
kapab, pou nou peye menm si 
nou pa ganny sa larzan 
bidzeter.   

E i en kou ki nou’n 
estimen si nou ti pou fer sa 
remaining 50 poursan e i ti 
pou kout nou apepre 8milyon 
pou fer li overseas.  I pa en pti 
kou, e mon krwar i enportan ki 
nou tou nou realize ki son 
lanpler, son lanpler finansyer. 

 E parey ou’n fer alizyon 
avek son lanpler kiltirel, 
arsivik konman en national 
heritage ki deza under threat.  I 
domaz mwan depi ki mon’n la 
i annan 8 an 9 an la,  i enn 
bann keksoz ki mon pa’n 
kapab tir nou’n achieve.  

Mon ti a’n voudre nou’n 
kapab fer akoz nou ti war 
deteryorasyon, me nou’n seye. 
So pou reponn ou kestyon wi, 
nou pe seye. I annan 
mechanism, nou annan bann 
entern, be laplipar - akoz bann 
ki entern - bann ki nou kapab 
digitize e bann ki nou annan 
sa bann lekipman, be bann ki 
archive fungus in afekte.  Sa i 
en gro challenge.  

 E parey la nou pe bouz 
dan nou nouvo batiman, nou 
pa pou kapab desann avek sa 
arsiv, pou nou anmenn fungus 
anba kot nouvo building. So 
nou pe rod storage en pe pli 

apropriye, nou bezwen kit zot 
akoz i annan en salvage 
process ki nou bezwen sey fer.   

Menm si i pa pou sorti 
dan best quality, ki at least 
nou ava annan sa bann sa.  E 
nou pe priyoritiz bann ki nou 
konnen dan nou lendeks, 
poudir sa i annan en valer 
kiltirel e istorik.  Mon krwar 
mon’n reponn ou kestyon? 
Mersi. 
 
MADAM CHAIR 
VP? 
 
VICE PRESIDENT 
SEBASTIEN PILLAY 
Mersi Madanm Chair.  Sa 
larsiv SBC i pa reprezant zis en 

larsiv audio visual, i reprezant 
en larsiv plis ki istorik, akoz i 
sel rikord ki nou pou annan 
vizyel serten keksoz kin arive. 
E sa i date depi letan RTS.  

E i annan menm bann 
vizyel  ki ganny trouve ozordi 
dan bann outlet par egzanp 
Pathé News, ki si ou al online 
ou pou war bann ansyen vizit 
Sesel, eksetera ki tou sa bann 
arsive nou bezwen reini li anba 
en - anba en sel landrwa pou 
montre en pti pe ki mannyer 
leta pei ti ete, bann kalite 
aktivite ki dimoun ti fer.  

E i annan en travay ki 
bezwen ganny fer. Parey taler 
letan mon ti eksplik Onorab 
Labonte, ki la - mon kontan in 
dir li menm zot pa le desann 
ek sa bann vye arsiv pou zot al 

anmenn fungus dan zot nouvo 
building.   

Prezan la headache ki 
nou annan se ki mannyer nou 
protez serten sa bann vye 
arsiv, ki annan bann - i bann 
memento ki enportan pou, 
pou fitir zenerasyon. E sa i pa 
zis problenm pou SBC. I en 
problenm osi pou Arsiv 
Nasyonal li menm, i en 
problenm pour Rezistrar, ki 
mannyer nou konmans 
digitalize nou bann rikord.  

E sa i en travay ki DICT li 
in angaz li lo la e i posib ki nou 
a kapab donn serten, serten 
solisyon lo la. 

 Me selman i pou vin 
avek en kou ouswa i pou vin 
avek - nou pou bezwen rod 
serten sipor bilateral pou 
kapab fer li from perspektiv 
kiltirel.  E sa nou pou bezwen 
angaz Minister a la Kiltir pou 
kapab ed nou ladan, akoz i pa 
pou zis en travay ki pou 
involve SBC.   

E SBC pa sipoze le sel 
repozitwar sa bann arsiv.  Sa 
bann arsiv i bezwen form par 
en Larsiv Nasyonal, kot nou 
gard tou sa bann keksoz entak 
e sa i kapab form parti en baz 
resers, baz bann aktivite 
kiltirel - you name it, ki apre 
osi i permet nou pou prezerv 
nou lidantite koman Seselwa.   

Parey mon’n toultan dir, 
nou pase nou pase, ki swa ki 
pou form en vizit Larenn 
oubyen Prenses pandan sepa 

konbyen lannen pase, bokou 
bann zenn pa pou enteres 
avek sa ozordi, be istorikman i 
enportan akoz i form par nou 
listwar. Bann-bann film ki 
montre bann zil elwannyen ki 
mannyer zot ti ete premye fwa 
ki bann dimoun ti al vizit laba, 
eksetera. I annan en pe sa. 

 Me i osi annan serten 
travay ki’n ganny fer e ou 
kestyon i al pli lwen ki sa, i 
annan serten keksoz kin 
ganny fer par bann endividi 
zot menm.  Par egzanp mon pa 
konnen si zot al lo YouTube la, 
mon krwar nou tou nou mazin 
Michel Lagrenade ki sant bann 
sanson fame, ki annan serten 
laspe komik avek me i annan 
son bann sanson  ozordi ki lo 
YouTube.   

E bokou zenn ozordi i 
ekout sa bann sanson pou 
premye fwa zot tande.  Be i 
bann keksoz ki annan bann 
valer kiltirel, akoz i montre ou 
limour dan kiltir Seselwa ki’n 
toultan form parti  nou 
lidantite. 

 So, i enportan ki nou 
kapab rod en fason prezerv sa. 
E CEO pe dir nou R8milyon 
nou bezwen gete si vre i ariv 
R8milyon rod en fason pou 
nou fer li. Mersi Madanm 
Chair. 
 
MADAM CHAIR 
Onorab Loze? 
 
HON JOHAN LOZE 

Bonswar Madanm Chair. 
Mersi Madanm Chair. 
Madanm Chair mon le dabor 
met a latansyon Lasanble en 
mo ki lamazorite Manm pe mal 
prononse dan nou bann 
deliberasyon, depi 
enteraksyon lo Bidze in 
konmanse, mazorite nou pe 
demann bann MDAs ki zot 
konstrent. Ofet mon’n tann  
CEO in byen pronons sa mo 
taler. Lo paz 99 leksik Kreol 
Seselwa, nou war kontrent 
napa ‘s’ constraint avek sa ‘s’ i 
an Angle kontrent an Kreol i 
servi in kreoliz prononsyasyon 
franse - nou pe mal edik nou 
pep.  

Madanm Chair an Avril 
2022 Bidze SBC ti pas’ par 17 
vwar 13 LDS ti abstain.  Ti 
annan 10 US dan Lasanble 
mon krwar Lepep Seselwa i 
kapab fer zot matematik.   

Mon kestyon pou CEO.  
CEO dan ou Bidze eski ou’n fer 
okenn provizyon konsernan 
gouvernans entern SBC? 
Pwennvi ki swa lavansman 
gouvernans, formasyon bann 
kad dirizan e staff SBC lo 
gouvernans entern? E 
zeneralman si ou’n Bidze 
fason pou ou strengthen 
gouvernans dan ou 
lorganizasyon? Mersi Madanm 
Chair.   
 
CEO BERARD DUPRES 
Mersi Onorab pour ou 
kestyon.  E ou kapab dir i en 

timely akoz lannen pase nou ti 
met en pe presyon devan 
Board konsernan internal risk 
and audit e kreasyon en 
Internal Risk and Audit 
Committee premyerman, apre 
dela pou u kapab anmenn 
bann quality assurance 
processes.   

E dan nou plan stratezik 
ki nou’n 2025-2027 
strengthen governance is enn 
nou bann priyorite.  E alors, 
enternman pou - mon pa 
konnen si i pe relye 
egzakteman ki ou pe 
demande, so enternman nou 
war ki annan  
nesesite ki pa’n la avan, pou 
annan serten striktir ki get 
internal auditing dan SBC; ki 
get risk management ek tou 
bann keksoz ki annan pou fer 
avek ki mannyer 
lorganizasyon pe perform lo 
serten standar.   

Nou pa pe dir ki nou pe 
al rod pran bann gran prosesis 
pou al lo ISO, ki nou krwar ki 
nou konnen i en gaspiy - i pran 
en bon be letan, en bon pe 
larzan. Me en best practice ki 
verifyab i kapab anmenn 
kontinite dan lafason ki 
mannyer SBC i ganny zere, 
both lo nivo Board gouvernans 
ek lo kote management, 
koumsa i annan en kontinite 
apre ki menm i annan 
sanzman CEO oubyen Board, 
ki nou kapab kontinyen avek 
sa.  Kot tou risk ki annan pou 

fer ek lorganizasyon i kler, i 
transparan i ganny managed 
dan sa konteks. 

I annan en konponan ki 
nou bezwen prezan edik nou 
bann Egzekitiv, Sinyor 
Management dan la fason ki sa 
i ganny fer. Parey ou konnen 
internal audit premyerman 
parey internal auditor pa 
menm reponn to the CEO. 
They respond – they report to 
the Board. Their job i pou gete 
ki annan ki go up mal dan sa 
bann kad standar pou li kapab 
report ek Audit and Risk 
Committee.   

So sa prosesis in 
komanse Board in repous 
diskisyon  ankor pou sa 
upcoming Board Meeting 
koumsa nou kapab adopte sa 
framework ki’n ganny propoze, 
pou nou kapab anmenn li 
devan e i ava reste la koman 
en policy pou nou kapab 
enplimante. Mersi Onorab. 
 
MADAM CHAIR 
Onorab Henrie? 
 
HON GERVAIS HENRIE 
Mersi Madanm Chair.  Bonn 
apre midi tou dimoun.  Mon 
premye kestyon i pou CEO, 
spesifikman lo zot priyorite 
stratezi diran sa prosen 2an, e 
la mon note avek sipor 
Madanm Speaker, mon swete 
korek sa ki mon pe dir,  SBC 
in ganny li en nouvo Depite 
CEO.  Mon koleg Manmzel 

Nathalie Rose mon profite pou 
dir li felisitasyon lo mon par 
personnel, lo lapar nou 
caucus.   

Nou’n travay ansanm 
depi 24 an pase lepok ki nou ti 
pe koup tape avek lanm e kole 
way back in 2002. So all the 
best Nathalie!  Mon ti ava 
kontan demann CEO ki pou 
son rol spesifik dan 
lorganizasyon an relasyon 
parey mon’n dir ou avek 
priyorite stratezik diran sa 
prosen 2an?  Sa mon premye 
kestyon.   

Mon 2enm kestyon, SBC 
in ganny spesifikman 
mansyonnen dan SONA.  E 
pou sit Prezidan Larepiblik, i ti 
dir ki pouvwar pa merit 
zanmen ganny servi pou 
favoriz enn pti group odela 
ouswa dan lavantaz mazorite 
dimoun.   

Prezan ou fek reponn en 
kestyon lo kestyon 
gouvernans, so zot Lalwa 
ozordi ler mon pe get zot bann 
strategic priorities, eski SBC li 
menm i santi poudir i bezwen 
annan en lamannman 
lezislatif, pou strengthen son 
rol, son lendepandans pou 
protez li kont okenn tantativ 
kontrol, eski i annan en 
demars dan sa direksyon ki sa 
Bidze pe fer provizyon pour 
ou?  Mersi bokou.  

 
CEO BERARD DUPRES 

Mersi Onorab pou ou kestyon.  
Mon pran sa enn ki pli fasil 
avan.  Mersi  pour ou - mon 
konnen Ms Nathalie i apresye 
tou bann meyer ve pou li. I pa 
en louvraz fasil pou be the 
Deputy CEO. E pou reponn ou 
son rol spesifik, i efektivman 
dan Chief Content Officer of the 
corporation.   

So tou bann laspe ki 
annan pou fer ek konteni ,ek 
tou nou bann outputs ki 
annan pou fer avek konteni i 
raport avek li. So news, radio, 
television, multimedia  tou sa 
bann heads i report to her.  
And that i  manage tou sa 
bann output e i responsab pou 
standar kalite editoryal bann 
desizyon ki  neseser pou li 
pran lo la.   

So parey mon’n fer 
referans, i en louvraz ase 
konsekan e enportan e nou 
swet li tou de bon ladan. So sa 
son rol.  Son job description i 
easily available mon kapab 
share. Nou ti met li online ler 
nou ti fer advert pour sa rol e 
nou transparan dan sa bann 
domenn pou liste tou son 
responsabilite ki i annan e i 
bokou.  Mersi pou sa.  

Bon premyerman SBC pa 
kabab met larzan dan Bidze 
pou li fer legislative review of 
son Act. I pa nou purview pou 
nou fer sa.  Mon krwar - mon 
konprenezon se i dan purview 
administration of the day pou 

zot pursue zot legislative 
agenda.   

E mon pa pou kapab 
pronons lo sa azanda spesifik 
pour ladministrasyon.  I pa 
dan mon domenn, i pa - i 
above my station e i pa  dan …  
Ki mon kapab dir zis pou ed 
ou, si i annan en need to 
strengthen the independence, 
sertennman.  Board in fer en 
pe travay ki li menm li 2an- 
3an pase ti annan en lalis 
improvements to the SBC Act.  
Ki li i pa’n war li timely pou li 
prezante pou diferan rezon. 
Me i la e nou annan 
lentansyon pou nou revwar li, 
pou nou met a latansyon 
Gouvernman dizour.   E sirtou 
si zot pe vin avek sa sanzman 
ki’n ganny  anon… sa review 
of the SBC Act ki’n ganny 
anonse dan SONA. 

Nou ki nou ekspekte se ki  
okenn revizyon i bouz nou 
devan e pa anmenn nou deryer 
e dan tou laspe, editoryalman, 
dan kalite progranm ki nou 
fer, dan lendepandans 
editoryal SBC espesyalman. So 
nou ava tande, nou ava vwar e 
nou osi nou ava komante ler 
sa lamannman li menm i vini 
nou ava donn nou 
kontribisyon comme il faut dan 
forum ki i devret. Mersi 
Onorab. 
 
MADAM CHAIR 
Onorab Henrie? 

HON GERVAIS HENRIE  
Zis enn ti klarifikasyon akoz 
dan mon remark mon swete 
mon’n dir en keksoz ki korek 
akoz mon ti pe dir ki ou’n  ede 
pour ki SBC i ganny Deputy 
CEO, so mon pa’n –  
 
MADAM CHAIR 
Wi, Speaker i annan en rol pou 
zwe ladan, yes.  
 
HON GERVAIS HENRIE  
Ok, mersi. Zis pou fer sir mon 
pa’n dir en keksoz ki pa korek. 
Mersi. 
 
MADAM CHAIR 
VP? 
 
VICE PRESIDENT 
SEBASTIEN PILLAY 
Mersi Madanm Chair.  
Madanm Chair i enportan 
pour ki nou dan prosesis edik 
nou pep e nou piblik ki pe swiv 
nou ozordi apre midi, pou nou 
konpran bann sanzman ki ti 
arive avek Lalwa SBC, 
premyerman, apre pou nou 
konpran ozordi ki mannyer 
sityasyon i ete, evolisyon ki 
nou bezwen anmennen.   

Premyerman SBC i 
operate koman en state-owned 
broadcaster.  E zeneralman 
across la mazorite bann 
ziridiksyon, Sesel pou enn 
bann rar pei kot nou pe 
sibvansyonn the state-owned 
broadcaster  pratikman 
100poursan.  Menm si SBC i 

zener serten reveni, nou 
actually sibvansyonn SBC 
preski 100poursan.  

E si Gouvernman pe 
sibvansyonn the state-owned 
broadcaster 100poursan, 
serten eleman son kad 
regilatwar i bezwen reflekte sa, 
pou ki nou kapab kontinyen 
zistifye anba Bidze 
Gouvernman sa 
sibvansyonman ki nou bezwen 
donnen avek SBC. Akoz i 
annan en lanvlop ki 
Gouvernman i bezwen provide 
resours pou tou bann antite e 
byensir sa lanvlop i ganny 
repartisyon across diferan 
antite.   

E son zistifikasyon pou 
sa bann antite parfwa i bann 
kad statitwar, e bann kad 
administrativ ki ganny met an 
plas.  

SBC i ganny oblize pou li 
provide son bann 
lenformasyon ki i fer an 
relasyon avek son bann 
apwentman, avek bann 
diferan keksoz dan domenn 
piblik. Annefe Onorab si ou 
ti’n regard lo website SBC an 
sa ki konsern Deputy CEO, i 
annan en full job description 
ki’n mete lo website SBC e son 
job purpose i as per the SBC 
Act (Amendment) 2017.   

E son rol i executive and 
strategic e i sipoze travay 
kolaborativman avek Board, 
Executive Team Members, 
internal and external … to 

ensure corporate and strategic 
goals are achieved. I menm 
konfigirasyon ki ti annan ler 
nou annan bann Depite CEO 
presedaman.  Napa naryen 
ki’n sanze. I menm zafer. 

 E sa i en dokiman ki 
available pou tou dimoun 
kapab ganny akse avek i pou 
war, i lo sit web.  Prezan an sa 
ki konsern revi fonksyonnel 
Lalwa SBC, Madanm Chair i 
enportan pou nou note ki ler 
en antite i annan en rol quasi 
Egzekitiv, i enportan pou nou 
set out ki mannyer sa rol quasi 
Egzekitiv i ganny encapsulate 
oubyen i ganny mete dan 
Lalwa.  

SBC i napa en fonksyon 
konstitisyonnel.  I annan en 
rol Egzekitiv enshrined dan 
Konstitisyon baze lo en 
lekspresyon ki i provide 
divergent views an relasyon 
avek nouvel. Sa i kler sa.  

Be i pou toultan reste en 
lyen ki SBC i anmare avek Leta 
par lefe ki se Leta ki donn li 
son funding.  Sa ki nou pa oule 
demen ki okenn Leta i deside 
poudir be ok nou aret fund 
SBC.  Nou pa oule sa sityasyon 
i arive.  Ou bezwen rod en 
fason pou fer sir pou le moman 
legalman napa naryen ki 
ringfence sa. E nou bezwen rod 
en fason pou fer sir poudir 
legalman nou ringfence sa. Sa 
i premye pwen.  

Dezyenm pwen, dan en 
kad ladministratif  i bezwen 

annan en kler, en fason kler e 
baze lo best practice e osi baze 
lo kad Egzekitif ki mannyer ou 
fer bann lamannman an se ki 
… avek provizyon avek lalwa.  
So, i annan serten provizyon 
lamannman ki’n ganny drafte, 
ki’n ganny travay lo la, be sa i 
pou bezwen subject to a 
diskisyon, be sa diskisyon pa 
ankor arive. E i pou 
esansyelman encapsulate sa 
ki Prezidan in anonse dan 
SONA.   

Sa bann provizyon Lalwa 
in deza ganny ekrir. I annan 
bann provizyon ki ti pe ganny 
diskite lo nivo SBC avan. Tou 
sa bann diskisyon i ava ganny 
armonize, e the best possible 
provizyon Lalwa i ava vin 
devan Lasanble.  

E la Lasanble i ava 
annan dwa regard final pou 
desid lo son laprouvasyon.  
Vwala time frame ki nou ladan 
e nou kapab anonse poudir 
esansyelman sa ki Prezidan ti 
pe dir dan son SONA, i enn one 
more bann keksoz ki ler in 
anonse dan son SONA i pou 
take effect parey in anonse 
dan son SONA. Mersi Madanm 
Chair. 
 
MADAM CHAIR 
Mon ava pran en dernyen 
kestyon. Onorab Rocky 
Uranie. 
 
HON ROCKY URANIE 

Mersi Madanm Chair.  Bonn 
apre midi VP avek delegasyon.  
Tou koleg Onorab, e en bon 
apre midi spesyal tou mon 
bann zanmi kot SBC  e byensir 
bann zabitan Zil Pros ki a 
lekout.  CEO ler mon pe get 
other allowances, avek 
overtime tou lede ansanm i 
ariv R13milyon ki tonm apepre 
12poursan ou Bidze ki R105.5 
milyon.   

Prezan annou les other 
allowances apar, annou get 
overtime.  Petet nou ti a kontan 
konnen konbyen SBC i annan, 
parey tou bann landrwa travay 
nou annan en ler konmanse. I 
annan landrwa travay i 
konmans 8er ziska 4er, i 
annan i fer shift, 7er-3er; 3er- 
11er petet SBC nou konpran 
zot konpleksite travay, ki ler 
zot konmanse. 

 Si sa larzan overtime i 
ase oubyen si zot bezwen plis, 
oubyen si zot mank mendev, 
akoz ou menm mon’n tann ou 
koz la relev, me selman mon 
krwar, mon ankor pe get 
nouvel, mon war preski menm 
figir ki mon ti pe war pres 
30an pase zot ankor la, prezan 
ou pe rode be oli sa la relev.   

Mon konpran ou’n dir ou 
train pou nasyonal, zot sorti 

zot ale, me mwan mon  ti a 
kontan konnen konmsi petet, 
konmsi akoz sa overtime i sa 
kantite petet? Oubyen mwan 
ki pe mal an relasyon avek ou 
travayer e kwa ki apel overtime 

konmsi?  Si  sa travay i pran 
8er ziska 4er, si apre sa i 
kontinyen, eksetera?  

Akoz ki fer mwan dir sa, 
akoz ler mon’n get relasyon 
avek ou progranm ki ou annan 
dan latab performance 
measures for programme, 
Table 6, konmsi ler mon get 
kantite progranm ki internally 
produced, bann ki’n ganny 
commissioned, mon war 25 
annually pou tou lede. 25 pou 
commissioned, 25 pou 
produced.   

E ler ou’n get minit -  
ou’n met minit ki al avek sa 
bann progranm ki locally, mon 
krwar i 13mil minit, oubyen i 
13milyon? Mon krwar i 13mil 
minit e bann ki’n 
commissioned i 10mil minit.  
Ler mon’n pran 13mil minit, 
pou mwan ler mon gete i tonm 
apepre 9 zour progranm, 
konpran? 

   
(laughter) 
 

HON ROCKY URANIE 
Savedir ler mon pe gete i en 
average 2 progranm par 
mwan, ler mon pe get ou, 2 
progranm ki internally 
produced avek bann ki’n 
ganny commissioned.  Ki mon 

ti a kontan konnen petet akoz 
sa overtime i koumsa please, 
pou donn lesplikasyon 
dimoun deor kekfwa ava vwar 
SBC konman en lot dan en lot 
fason. Mersi.  

CEO BERARD DUPRES 
Mersi Onorab. Si nou ti pe 
prodwi 2 progranm par mwan, 
nou dan problenm.   
 

(laughter) 
 
CEO BERARD DUPRES 
Mon konpran ki mannyer 
kekfwa ou’n ariv sa 
kalkilasyon, mon prezimen ou 
osi si ou regard televizyon, i 
annan bokou plis progranm ki 
nou pe fer pase lo la.  So sa 
13mil minit i sa minitaz sa 
bann progranm total. 

 So,  i pa kantite letan ki 
nou’n pran pou fer li ki’n 
ganny men hours. I pa men 
hours sa, i the minutes of the 
programmes ki nou target, en?   
Be si mon kapab fer sorti ki 
year-on-year kantite progranm 
e kantite minitaz nou fer 
monte, dan nou bi pou nou 
kapab ogmant lakantite 
progranm.  

Mon krwar persepsyon of 
the public is what they watch 
and what they appreciate 
oubyen non.  I byen ki ou’n - 
mon krwar koz lo staffing SBC 
i pertinan Onorab, mon 
kontan ou’n lev sa pwen e mon 
a donn ou figures avan. 

 Nou annan nou 225 full 
time, apepre 25 a 30 part-time 
e allowance i mostly 
commuted, akoz in commuted 
before our time zisteman  an 

realizan ki nou bann staff en 
bon pe overtime.   

Nou ler travay i pa 8er 
4er, sertennman, evidaman, e 
i ou kapab dir i 7 lo 7 - 365 
zour par lannen depandan ki 
seksyon.  So, i pou annan en 
konponan overtime ki ase 
konsekan e sinifikan.   

Mon krwar ou pwen se ki 
rekonnet ki i sinifikan e ki nou 
kapab fer about it, and zistifye 
sa significant figure ki ou pe 
sey dir ki i neseser dan 
rankont; ki nou pe ganny tan 
larzan ki nou kapab fer  tan 
kantite progranm.  

E mon krwar statistik i 
montre over the years avek 
preski menm Bidze, 
definitivman ki mwan mon’n 
konmanse nou’n fer 
kontinyelman bokou plis 
progranm e erdtan of 
broadcast.   

Ler nou ti konmanse ti 
annan zis en channel - SBC 1, 
la i annan SBC 1 e SBC 2, e 
kantite progranm ki nou fer 
enkli live in monte sinifikan.  
So, i enportan ki nou 
kontinyen donn valer pou 
taxpayers money pour sa 
kantite staff ki nou annan.  

 Taler mon’n fer en 
komanter mon’n dir i 2tyer 
nou Bidze an zeneral - pa zis 
overtime ki Bidze SBC an 
zeneral ki al pou staff wages 
and salaries. E dan context of 
petet bann lezot broadcaster 
sa i en proporsyon ki ase o.   

E nou’n ganny dir sa par 
previous, bokou previous kad 
dan Minister Finans, e bann 
zofisye ase o, ki nou bezwen 
kapab cap or maintain sa, akoz 
i annan en lenpak lo sis 
soustenabilite korporasyon 
nasyonal a lonterm. 

  E mon krwar VP in fer  
en pe referans lo la, pa zis 
Sesel ki annan sa challenge 
kot bann Gouvernman, bann 
sa pe gete ki mannyer funding 
of the state broadcaster i 
ganny vwar.   

So, mon krwar osi sa i 
ede pou kontinyen ranforsi 
mesaz pou nou staff an 
zeneral, ki annou kontinyen 
donn nou mye, pou nou kapab 
zistifye e kapab defann sa 
allowance or sa lapey or sa two 
thirds of  the wages and 
salaries, pou nou kapab 
ogmant nou kalite e kantite 
nou bann progranm ki nou fer. 

 Be sertennman i bokou 
plis ki sa figure ki’n ganny dir 
e nou annan sa dan nou 
annual report kantite 
progranm nou fer, kantite ki 
nou’n fer sorti, swa lo radyo, 
swa lo televizyon, ki petet i bon 
ki nou bann piblik i ale i fer 
referans avek.  Mersi Onorab. 
 
MADAM CHAIR 
VP? 
 
VICE PRESIDENT 
SEBASTIEN PILLAY 

Mersi Madanm Chair. 
Madanm Chair, Onorab i le sel 
dimoun ki demann en 
kestyon, konekte direkteman 
avek bann en konsern bann 
staff SBC i kontan souleve, e 
sa se size overtime, e i pou 
toultan en size ki konsernan, 
akoz i enteresan pou war ki 
menm SBC i bezwen soumet 
son lekor avek serten 
laprouvasyon, striktir 
Gouvernman, an sa ki 
konsern son bann Scheme of 
Service.   

Menm si i bann kad 
ekstrememan spesifik, akoz 
napa lezot landrwa ki anploy 
sa bann kategori dimoun 
ankor dan Gouvernman pou 
fer sa kalite louvraz.  

 E ler ou’n mansyonn 
overtime Onorab, i pertinan ou 
kestyon, akoz i byen ki ou’n 
soulev sa, akoz i toultan en 
fakter enportan. Akoz i posib 
ou pa war sa nesesite a sa 
moman, me zour ou pou 
bezwen bann travayer SBC, 
zot pou bezwen la avek ou 
ziska ler whatever levennman 
pe vini i bezwen fini.   

E se sa kot i - kot mon 
krwar ki ou you are hitting the 
nail on the head. E i byen ki 
ou’n demann sa kestyon e i 
ava donn Gouvernman 
posibilite osi pou nou mazinen 
dan sa mezir, dan sa sityasyon 
e dan sa konfigirasyon kot nou 
pe koz lo ki resours nou 
donnen, fodre pa ki nou bliye 

ki staff osi i bezwen kontinyen 
annan sa recognition pou zot 
travay.   

Be at the same time lo lot 
kote osi, nou pa kapab met 
ou’n fer depanse, nou pa 
kapab met tou nou larzan dan 
staff.  Ou bezwen met larzan 
dan lekipman ki staff i servi, 
ou bezwen met larzan dan 
lanvironnman kot staff i 
travay. 

 I bezwen annan 
lenvestisman ki Gouvernman 
in fer. So, i en balans ki 
bezwen ganny maintained e 
mon krwar sa i en travay ki 
pou kontinyelman ganny fer, 
me pli gro travay parey mon’n 
dir nou annan nou en state 
broadcaster e Gouvernman i 
bezwen fund sa state 
broadcaster.   

E funding sa state 
broadcaster, i bezwen sorti 
from Bidze. So  esansyelman 
SBC i parey en SOE, and at the 
same time unlike serten lezot 
SOE, li son kapasite pou li 
zener son reveni i bokou 
mwens.   

Ou kapab mazinen 
demen selman si nou ti move 
towards pou fer SBC vin 
peyan.  Eski tou dimoun ti pou 
kapab afford SBC?  Eski ti pou 
annan sa space? So, i bann 
desizyon ki konman en pei 
nou’n pran, ki mon krwar nou 
bezwen soutenir from en 
pwennvi sosyal e an tenm nou 
koezyon sosyal ki nou bezwen 

mentenir.  Mersi Madanm 
Chair. 
 
MADAM CHAIR 
Bon, mon pa pou aksepte 
okenn lezot kestyon.  In ariv 
ler pou nou pran en vot lo 
Bidze pou SBC at the sum of 
105 million 561 thousand for 
the Seychelles Broadcasting 
Corporation stand part of the 
schedule.  Tou bann Manm ki 
annakor?  Mersi. Okenn 
Manm ki kont?  

Bon, vot i 17 Manm in vot 
pour, napa okenn Manm ki’n 
vot kont, e 15 in abstain set 
alors Seychelles Broadcasting 
Corporation son vot i form part 
of schedule of Appropriation 
Bill.  Nou pou aprezan 
remersye CEO SBC Mr Dupres 
avek son bann officials e nou 
ava eskiz li dan Chamber akoz 
nou pe al bouz lo de lezot vot 
vitman. 
 
 
INFORMATION 
COMMISSION  
 
 
MADAM CHAIR 
Bon, parey ti ganny agree avek 
Assembly Business 
Committee, i annan vot ki nou 
pa pou neseserman vwar bann 
kestyon, pran bann kestyon lo 
la. Me selman i pou annan en 
brief prezantasyon either par 
VP oubyen PS Tamatave.   

Nou annan nou 2 vot ki 
pou Information Commission 
avek Seychelles Media 
Commission. Mon ava demann 
VP pou fer le neseser kot i 
konsern sa de antite silvouple.  

 
VICE PRESIDENT 
SEBASTIEN PILLAY 
Mersi Madanm Chair. 
Madanm Chair mersi, e mon 
ava donn loportinite PS 
Tamatave pou go through sa 2 
vot.  Mersi.   
 
PS ASTRIDE TAMATAVE 
Mersi Madanm Chair.  Bonn 
apre midi. Madanm Chair pou 
Information Commission son 
Bidze i en total R3milyon 
937mil.  Si nou pou konpar 
Bidze Information Commission 
par rapor avek Bidze 2025, i 
en logmantasyon R338mil.  E 
si nou pou regard dan detay sa 
logmantasyon R338mil 
prensipalman anba saler, ki i 
annan en logmantasyon 
R336mil anba saler.  

E ladan rezon prensipal 
pou sa bann logmantasyon i 
azisteman saler CEO, i 
azisteman basic saler pou 
data protection analyst,  i 
annan salary enhancement 
pou administrative officer, 
apre i annan upgrading of two 
technical position; e osi i annan 
provizyon adisyonnel pou 
trezyenm mwan saler, long 
service allowance avek 
gratwite.   

So sa i bann rezon 
prensipal ki’n fer saler annan 
en logmantasyon R336mil.  
Anba son goods and services, 
nou war selman en 
logmantasyon R2mil letan ou 
pe regard li overall. 

 So avek  sa mon soumet 
Bidze Information Commission 
pou laprouvasyon Manm 
Lasanble. Mersi Madanm 
Chair.   
 
MADAM CHAIR 
Mersi PS. Nou ava prezan pran 
en vot.  At the sum of 3million 
937 thousand for the 
Information Commission stand 
part of the schedule.  Tou bann 
Manm ki an akord?  Mersi. 
Okenn manm ki vot kont?  

Kot i konsern Information 
Commission, vot i 17 Manm in 
vot pour, okenn Manm pa’n 
vot against e 15 in abstain, 
alor Information Commission i 
form part of the schedule  of 
Appropriation Bill.   

 
 
SEYCHELLES MEDIA 
COMMISSION 
 
 
MADAM CHAIR 
Nou ava prezan bouz lo 
Seychelles Media Commission.  
PS Tamatave?   
 
PS ASTRIDE TAMATAVE 
Mersi Madanm Chair.  
Madanm Chair, Bidze 

Seychelles Media Commission 
pou 2026 i R3milyon 37mil. Si 
nou pou konpar li avek Bidze 
2025, en logmantasyon R214 
mil.   

Sa logmantasyon i 
R87mil anba saler, e rezon 
prensipal pou logmantasyon 
anba saler, i logmantasyon 
relye avek trwazyenm mwan 
saler e osi increase pou cater 
pou salary enhancement pou 
bann travayer anba sa 
Komisyon.   

Anba son goods and 
services, i annan en 
logmantasyon R127mil e sa i 
prensipalman anba other uses 
of goods and services ki overall 
i annan en logmantasyon 
R165mil ki prensipalman 
ladan i annan R14mil pou the 
new website of the 
Commission e apre R150mil 
logmantasyon pour 
selebrasyon 15an an 
laniverser Seychelles Media 
Commission. Zot pe espekte fer 
en kind of a gala - bann 
awards night pou zot rekonnet 
travay bann zournalis dan 
Sesel. So sa i en larzan ki zot 
in mete pour 2026. Mersi 
Madanm Chair.  
 
MADAM CHAIR 
Bon, nou ava prezan pran en 
vot lo en vot at the sum of 
3million 37thousand for the 
Seychelles Media Commission, 
stand part of the schedule. Tou 

Manm ki annakor?  Mersi. 
Okenn Manm ki vot kont?   

Bon, se ki konsern 
Seychelles Media Commission 
17 Manm in vot pour, napa 
okenn Manm ki’n vot kont e 15 
Manm in abstain, alors 
Seychelles Media Commission 
vot i form part schedule of the 
Appropriation Bill.  Nou ava 
prezan adjourn ziska demen 
bomaten 9er. 
 

(ADJOURNMENT) 

